
መልእክት  
ተማሪ ተኮር የትራኮማ መከላከልና መቆጣጠር ስርዓተ ትምህርት ዋና አላማ ከ1-4ኛ ክፍል ያሉ ተማሪዎችን የግልና የአካባቢ 

ንጽህና አጠባበቅ ተግባራት ላይ ንቁተሳታፊ  እንዲሆኑ ማድረግ ነው:: ይህም የትራኮማን ስርጭትና መስፋፋት በክልላችን 

ውስጥ እንዲቀንስ ያስችላል::  ስርዓተ ትምህርቱ ተማሪወች በራሳቸው እንዲሁም በቤተሰቦቻቸውና በአካባቢያቸው ማህበረሰብ 

ውስጥ በድራማ፤ በጨዋታና በተረት  ተረት ትራኮማን የመከላከልና የጤና ትምህርትን የማስፋፋት አቅማቸውን እንዲገነቡ 

ያስችላል:: ልጆች በታናናሽ ወንድሞቻቸውና እህቶቻቸው እንዲሁም በማይማሩ ጓደኞቻቸው ላይ የጤና እውቀትና ባህሪን 

በተመለከተ በጎ ተጽኖ ያሳድራሉ ተብሎ ይታመናል::  ስለሆነም ስርዓተ-ትምህርቱ ያሉንን ትምህርት ቤቶቻችን እና 

የምህበረሰቡን ተቋማት በመጠቀም ጤናማ የሆነ ባህሪይትንና ተግባራትን እንዲዳብሩ ያደርጋል:: ይህ ስርዓተ ትምህርት እንደ 

አውሮፓዊያን አቆጣጠር በ2008 ዓ.ም የተዘጋጀውን የአንደኛ ደረጃ ትምህርት ቤቶች የጤና መርሀግብር የትራኮማ መከላከል 

ስርዓተ ትምህርት ተከትሎ የመጣ ሲሆን፤  መደበኛውን ስርዓተ ትምህርት ለመደገፍ የተዘጋጀ ነው:: 

 

የማስተማርያ መጽሐፉ የተዘጋጀው ፊትን በመታጠብ እና መጸዳጃ ቤትን በመጠቀም ላይ ትኩረት በመስጠት የአንደኛ ደረጃ 

ትምህርት ቤቶች መምህራንን እና ርዕሰ መምህራንን የትራኮማ መከላከል እና መቆጣጠር አቅማቸውን ለማጎልበት ነው፡፡ 

ያለጥርጥር በማስተማርያ መጽሐፉ ውስጥ የሚገኙትን ትምህርቶች በማስተማር ከአንደኛ እስከ አራተኛ ክፍል ባሉ ተማሪዎች 

እና በአካባቢው ማህበረሰብ ላይ ዘላቂ እና አወንታዊ የባህርይ ለውጥ ማምጣት ይቻላል፡፡ ይህ የባህሪ ለውጥ የማምጣት 

ተግባር የአማራ ብሔራዊ ክልላዊ መንግስት ነዋሪዎችን ከአፍለኛ እና ለአይነስውርነት ከሚዳርግ ትራኮማ  መከላከል ላይ 

ያለመ ነው፡፡ የመማርያ መጽሐፉ ትርኮማን በመከላከል ረገድ የመምህራንን እና የተማሪዎችን ሚና ያብራራል፡፡ ከሁሉም በላይ 

ይህ የማስተማርያ መጽሐፍ መምህራን ከትራኮማ ጋር ተያያዥነት ያላቸውን ትምህርቶች እንዴት ማቀድ እና ማስተማር 

እንዳለባቸው ያስረዳል፡፡ 

 

በዚህ የማስተማርያ መጽሐፍ ውስጥ የተካተቱት ክፍለ ትምህርቶች በአማራ ብሔራዊ ክልላዊ መንግስት ውስጥ 

የሚስተዋለውን የትራኮማ ተጽዕኖ በቀጥታ ለመቋቋም እና ለማስወገድ ያስችላል፡፡ እንደ አውሮፓዊያን አቆጣጠር በ2006 

ዓ.ም በሀገራችን የተደረገው የዳሰሳ ጥናት እንዳረጋገጠው የአማራ ብሔራዊ ክልላዊ መንግስት ከየትኛውም የሀገሪቱ ክልሎች 

በበለጠ በትራኮማ ተጠቅቷል፡፡ በሀገራችን ውስጥ ግማሽ ያክሉን ለአይነስውርነት የሚዳርገው የአይን ሽፋሽፍት መቀልበስ 

(የአይነ ጸጉር መብቀል)  ችግር የሚገኘው በክልላችን ነው፡፡ በዚህም ምክንያት የአማራ ብሔራዊ ክልላዊ መንግስት ትራኮማን 

የዕድገት እንቅፋት እንደሆነ አድርጎ ይገነዘበዋል፡፡ በተጨማሪም የክልላችን ጤና ቢሮ ትራኮማን አንዱ የትኩረት ጉዳዩ አድርጎ 

ይዞታል፤ የክልላችን ትምህርት ቢሮም ይህንን አቋም ይጋራል:: በትራኮማ ምክንያት የሚከሰትን ዓይነ ስውርነት ለመከላከል 

እና ለመቆጣጠር በጣም ተመራጩ ዘዴ ትራኮማን ራሱን መከላከል ነው፡፡ ትራኮማ በአብዛኛው የሚጀምረው በልጅነት ነው፡

፡ በተደጋጋሚ በትራኮማ መጠቃት ለዝቅተኛ  የማየት አቅም እና በሂደትም ለዓይነ ስውርነት ይዳረጋል፡፡ ንጽህናን መጠበቅ 

በትራኮማ ምክንያት የሚከሰትን ዓይነ ስውርነት ለመከላከል  ዓይነተኛ መንገድ ነው፡፡  

 

እጅግ ጠቃሚ እና ተማሪ ተኮር የሆነውን ይህንን የትራኮማ መከላከል እና መቆጣጠር ሥርዓተ ትምህርት ለማዘጋጀት 

እውቀታቸውን፣ ክህሎታቸውን እና ጊዜያቸውን ለሰውት ሁሉ ልባዊ ምስጋናዬን አቀርባለሁ፡፡ ከዚህ ጋር በተያያዘም 

ለክልላችን፣ ለዞን እና ለወረዳ ትምህርት ባለሙያዎች በተለይም ደግሞ ለሥርዓተ ትምህርት ክፍል እና ለካርተር ማዕከል - 

ኢትዮጵያ ልዩ ምስጋናዬን አቀርባለሁ፡፡ 

 

 

ወ/ሮ ሽብሬ ጆርጋ ተሰማ 

1. ቤን ላኹ፡- ትክላሊ ቱፂ 

1.1. ትራኮማው ጉሽፂ 
ትራኮማ ያኹ እል ቁንዛ ክላሜዳያ ትራኮማቲስ እስታው ባክቴሪያ ያኹኪ ጀርምስ ይንታው ፋይጛንቲ እሉ ቑንዚኽ ፡፡ 

ትራኮማው ጀርሞ ቑንዚ ዝኩኽደስ አቒዳስ ቲንዌና አቒሾ እሳንዳስ ያኹኪ እልዳስ ፋው አኹቱ ኔክትጚው ምክንያቲስ ፉይጛው 

ቑንዚኽ ፡፡ እን ቑንዚ ኩቲው ኔክትጚስ ንጝኪ እንክራስ ፣ እምኘል ኻግዳ አብራ ኹሪጝስ ድምክናኪ ኩታ ያኻያሱ ዳድስ ፅንፃካስ 

ያኹኪ እንጚ ጀርምስ ኔክትጙኽ ስይስ እምኘል አቒዳስ እሊው አቒሾ ፉይጛዊኽ ፡፡  

ትራኮማ አሌሙ አችዳ ዴፌና ፄዋንኩ ፉይጛንትካ ቑንዝካ ዳስ ቢዳሬ እሜዌኽ ፡፡ እን አጌራ ይቶፒያዳ ኬፍቲኒ ትራኮማው 

ብትንት አማኻሪ አጌሩ ክልሉ ምንግስታኻዳ ያግስቴ ፡፡  

እን ያኼስጉ ትራኮማዋ ሜኬትጝጝ ካሊስታዊኽ ፡፡ አሌማአቡቑ ቲኑ አች /WHO/ ትራኮማዋ ቼፍጝጝስ ሴሎ ቴኬምስትናታ 

ኩስጝፄ፣ ማመንን ታናታንስቱስ ያኹኪ ዛራዛርስቱስ ፄማርኩዊው ፂፂፉ አኽስቴ አፄፍስትጞእል ኩባሱ ኬውጙ እክምኒስ ክችስጝ፣

ቑንዚዳስ ኬሽጝስ እጆ ካፅጝ ፣ ፋያፋይጜ/ብትንቶ/ኔክትጝስ እላፎ ቑሲጝስታ ቻኺ ጝናሳ ቴኬምስታማ ዙራሙሪውሳ ፃንኩቶ 

ማንዳጚኽ ፡፡   

ክንትፃንትካስታ ክንታንትካ ትራኮማው ቑንዜ ቼፍጝጝስ ኬፍቲኒ ታምቦ ፉትጝጛንኩኼ ፡፡ ክንቲ ጝናኻዳ ስራስሪ እላፋ ፃንኩቶ 

ማንዳንታ ፣ ቻኺ ጝናዳ ቴኬምስታንታንስታ ቤናኻዳ ክንቱኑሳ ጝን አቕስኪ ያኻ ዙራሙሪው ማቤርአቕስ ክንትፃንታ ጁትጝፅጝ 

እይስታዌኽ ፡፡   

እን ክንትፂ ሜፃፍ 2008 ም.አ ቴርታሺኹ ትራኮማው ቲኑ ክንቲ ካንትጚ ክንቲው ቴርቶ ክንትፂ ሜፃፎ ስራ ፄዋማ ኬሽጛማ 

ዳግኹዌኽ፡፡ እን ክንትፂ ሜፃፍ ኬሽጙስ አኽዳ እሚኹ ክንቲው ቤንካ አጌሩ 1ንቲ አቹ ክንቲው ቴርትሊ ማቔንትጛማ ቴርቱኺኽ:: 

1.2 ክንቲፂ ሜፃፋ አላሚ 
እን ክንትፂ ሜፃፋ አላሚ 1ንቲ አችኩ ክንትፃንትካ ፣ ክንታንትካዋ ጛርቱስታ ዙራሙሪው ፃንኩቶ ክንትፅካ ካላንታ ክችክቻ ያኹኽ 

ካሌቕትስታ አክም ዝኩዋታ ካሊፅጚኽ ፡፡ እን ክንትፂ ሜፃፍ ሊሊቲ አኺኒስ ፍኖ ቑሲጝ ፣ ጛርቱ ፃንኩቶ ማንዳ ካሊጞስታ ቻኺ 

ጝናሳ ቴኬምስታ ካሊጝዳ ትኩቶ እያዌኽ ፡፡   

እኒጛቴግባርካ ክንታንትካዋስታ ዙራሙሪው ማቤርአቕ ዴፌንትስ ታምፃውሳ ትራኮማዋ ሜኬትጝናኩ ዳድካኽ  

እን ክንቲ ቴርታው ትክላሊ አላሚ ሴቴፍጝፃንቲ ክንትጝ ክንፅፅጙ ሴልካዋ ቴኬምስትካማ ፍታን ያኹኽ ይጋናንቲስታ ቲሬንቲ 

ባይሪው ኪስስቶ ሜዜጌብፅጝ ካላንታ ፄዋውያኽ ፡፡ እን ክንፅፂ ሜፃፍ ሲፋንኩ አላምካ ዝኩኑዌኽ ፣   

1. ትራክማው ቖንዚው ቻኒስቶ ፣ ፋይጛው ዳድ ፣ ሜኬትጝፄስታ እክምኔ ካንታውስ ክንትፃንትካውሳ አቕቶስታ 

ርዳትስትጞ ሌጌፅጝ፣ 

2. ክንትፃንትካ ክችክቻ ያኹኽ ጛርቱስታ ዙራሙሪው ፅንኩቶ ማንዳጙ ባይርካዋ እሚንኩ /ፃዩንኩ/ ያኻንታ እርዳታማ 

ክንታንትከስታ ዙራሙሪው ማቤርአቕካ ትራኮማዋ ሜኬትጝጙስታ ቼፍጝጙስ አኺኒዳ ምሳላ ያኻንታ ካሊፅጚኽ ፡፡ 

3. ትራኮማዋ ሜኬትጝጝስስታ ቼፍጝጝስ ካሊዋንኩ ባይርካዋ ክንታንትካ ሌጌፃንታ ክንትፃንትካስ ዳብዜ / ቕርቕርቴ/ 

ካንፅጝ 

4. ክንታንትካ ጛኩ ጝን አቕስስታ ማቤርአቕስ ምሳላ ያኻኑሳ ዳዶ ክንትፃንትካ ምልኻትካ ካላንታስታ ጁትጝፃካላንታ 

ፄውጚኽ ፡፡ 

1.3.    ክንትፂ ሜፃፍ አቺትጝጚ 
እን ክንትፂ ሜፃፍ ሹኻ ቹዋ ቹዋ ቤንካስ አቺትጝጙኼኽ ፡፡  

 ቤን ላኹ ፡- ክንትፂ ሜፃፋ ቱፄ ቤኖ ካንትዋዌኽ ፡፡ እንኪ ትራኮማዋ ሜኬትጝጙ አኺኒዳክንታንትካው ታምቦ ፣ ክንትጝ 

ክንፅፅጙ ሴልካዋስታ አሳብካዋ እሚኹዌኽ፡፡ 

ቤን ላጛ፡- ሚዳቢኒው ክንቲው ቴርትሊ ክንትፃንትካ ማቔንትጝፅጝስ ካላንኩስታ ቤንኩ አቕካዋ ትኩሳማ ካንታው ክንቲወ 

እክድ እሚኹዌኽ ፡፡  

ቤን ሹኻ ፡- ትራኮማው ክቤብ ሜካስ ትራኮማዋስታ ጜዋ ፄጌራንኩ ጉዳይካዋ ዝብስ ታምባንታ ፄዋው ዝርዝር አሳብካዋ 

አሳንፃማ እሚኹዌኽ ፡፡   

1.4. እን ክንትፂ ሜፃፋ ቴኬምስትጝጚ 
 

1.4.1. ቤን ላጛው ቴኬምስትጝጚ ክንቲ ቤና 

እን ክንትፂ ሜፃፍ ላጛንቲ ቤን 1ንቲ - 4ንቲ ቤኖኺስታ ዝኩንኩ ክንታንትካዋ ክንትፅጝስ ካሊፃንኩ ክንቲኩ እክድካዋ እሜ ፡፡ 

ውላጊ ክንቲኩ እክድካ 40ዳኪካዋኺስታ ቴኬምስታንታ ያኻማ ሚዳቢኒ ክንቲው ቴርትዳስ ልቓ ክንቲኩ ቤንካሊ ማቔንትጝፃማ 

ክንትፅጝስ ካሊፃው ዳድስ ቴርቱኼኽ፡፡ እን ክንትፂ ሜፃፍ ጚጛርጛሳ ካላማ ያኹኪ ሚዳቢኒው ክንቲው ቴርትሊ ክንፅፅጝስ 

ካሌንኻኽ፡፡ እን ክንትፂ ሜፃፍኻዳ ዝኩንኩ ውላጊ ክንቲው ቤንካዋ ሚዳቢኒ ክንቲሊ ዋትጛ ማቔንትጝፅጝ ካሊስታውስታ 

ካንትፃው ምሳሊ ኪላ ዳጋኽ፡፡   

1.4.2. ቤን ሹኻው ቴኬምስትጝጚ ትራኮማው ክቤብካ 

ክንትፂ ሜፃፍ ቤን ሹኻ ትራኮማው ክቤብካው ሜሴሬትስትጞ እንጚታኪላ ክቤብካው አባልካስታ ቴግባርካው ዝርዝር አሳብካ 

ዳግካ፡፡ እኒጛዋ ንባርካዋ ቴኬምስትካማ ክንትፃንትካ ስካውካ ስካውካ ትራኮማኩ ያኹኪ ፄጌርጛንኩ ቲንኩ ክቤብካዋ ይስጝፃና:: 

እን ዳድስ ክንታንትካ ቤናኻዳ ክንታንኩሳ ጛርትኩስታ ዙራሙሪው ፃንኩትቶ እሚንኩ ትራኮማዋ ፄጌራንኩ ክንቲካዋ እሊኩስ 

ታምባንታ ፄዋና፡፡   

1.5. ትራኮማዋ ሜኬትጝጝስ ክንታንትካው ታምብ/ምር/ 
እን ክንታንቴ ትኩትኹ ክንቲ ጝናስኩ ትራኮማዋ ሜኬትጝጙስታ ቼፍጝጙ ክንቲው ቴርት “ ጄር ጄርስ” እስታማ አቕስታው 

ቲኑ ክንቴ ዳግስጙ ሴሎ / ቴርቶ / ስራ ፄውኽኼ ፡፡ እንታኮው ክንቴ ዲግስጙ ሴል ክንታንትካ ቲኑ ክንቲው አሳብካዋስታ 

ቴግባርካዋ እሊኩ ጄርካስ ፣ ቾታብልስስታ ማቤርአቑላዳ ሳንትጝፅጝስ ኬፍቲኒ ካሊት ዝኩኬኽ ናማ አምኔ ፡፡ ክንታንትካ 

ቤናኻዳ ክንታንኩሳ ቲንዳ ትኩቱንኩ ሜሬጅካዋ/ ንቫርካዋ/ ታምፅጝስ ቹዋ ታምቦ ፊትጛና ፡፡ ትራኮማሊ እምትጙንኩ 

እኒጛ ቲንኩ ንቫርካ ሲፍካማ ዲጉንኩሳ አቡቓና፡-  ቲኑ ክንቴ እሳንትጝፅጝስስታ ትራኮማዋ ሜኬትጝጙ አኺኒዳ 

ክንትፃንትካው ታምብ ሲፍካማ ዳጉንኩሳ እሜዌኽ ፡፡   

  1. ጛጛርጛሳስታ ዙራሙሬ ፅንኩታ ፄዌካማ ክንትፃንትካስስታ ማቤርአቕስ ምሳላ ያኻና        

 2. ጛርቱስታ ዙራሙሪው ፃንኩቶ ካንታውስ ክንታንትካውሳ ርዳትስትጞስታ ቴግባሩ ኩምችንካዋ ሌጌፅጝስ ካሊፃው አኺኔ 

አሜሜችጝፃና ፡፡  

  3.ክንታንትካው ጛርቱስታ ዙራሙሪው ፃንኩቶ ማንዳጙ ዴሶ ጊዝቺፋ ጋማጋምካማ ፋይስታው ጊዲፌ ፄዋና ፣ እንስኪ 

አኺንካዋ ኬሽጝፅጝስ ድሎ ፌቴራና ፡፡   

4. ክንታንትካ ጉሳኑ ትራኮማዋ ሜኬትጝጙ ፅሬትካዋ ክንቲ ጝናኻዳ / ምሳሊስ ትራኮማኩ ክቤብካዋ/ ስታ ማቤርአቕካኻዳ / 

ምሳሊስ ቲንኩ ሞይቴንካሊስታ ባኮ እሼንትካ እንፃኽስታንትካሊ ቴቤሬርጝጝስ/ ሲፍጛና ፣ ጁትጝፃና ፡፡  

 

1.6     ትራኮማዋ ሜኬትጝጚስ ክንትፃንትካሚ ታምብ 
 

1. እንፃሪ/ ክንታንትካ/ ክንቲጝናዳ ክንቱንኩሳ ቲኖ ትኩቱንኩ ንባርካዋ እሊኩ እንፃሪስ ፣ ጝን አቕስስታ ማቤርአቕስ 

ፌይጝፃና ፣  

2. እንፃሪ ጉድ ጛርቱስታ ዙራሙሪው ፃንኩቶ ማንዳጙ ቴግባርካዋ ካንትፅካማስታ እሌት ቺፋ ቴግባርዳ እሽፄካማ እሊኩ 

አቕ ጋያኪ ዴሜካ እንፃንትካ ሴንካስ ምሳላ ያኽጝስ ካላና   

3. እንፃሪ ቻኺ ጝና ግብራሳ ኮንኩ ቴግባርካኻዳ ቤንጝጜካማጊ ጛርቱስታ ዙራሙሪው ፃንኩቶ ማንዳጙ ቴግባርካዋ 

ኬሽጝፃና፡፡ እኒጛ ቴግባርካዳ እምኘልታ ቤንጝጝ ቴኬማንኩ ቲንኩ አሳብካዋስታ ቴግባርካዋ ጛስጛዋ ክንትጝጝስ ካላና:: 

4. እንፃሪ ይጋሪኩ ያኹንኩ ጛርቱስታ ዙራሙሪው ፃንኩትኩ ችግርካዋ ማሌካማ ኽይታ ያኽጝስ ካላንኩ እክድካዋ 

ፍሽጝጝስ ካላኑ አክምስጊ ቴግባርስ ካንፅፅጝስ ካላንኩዌኽ፡፡   

2. ቤን ላጛ ፡ ክንቲኩ እክድካ 
2.1. እምኘላንቲ ቤኑ ክንቲኩ እክድካ 
ክንታንትካ እምኘላንቲ ቤን ክንቲስ ቴግባርዳ እሼው ዳግስጝጚስ ጛርቱስታ ዙራሙሪው ፃንኩቶ ክንታንታስታ ርዳትስታንታ 

ማንዳስቴ ፡፡ እን እንታንትካ ቤናኻዳ ክንቱኑሳ ቤንዳስ ሴግዳኪላ ድምክና ቴግባርዳ እሽፃንታ ጁትጝፄ ፡፡  

2.1.1.   ክንቲ ቤና ላኹ ፡ ፃንኩትት 

ክንቲው አላሚ ፡- እን ጊዝ ቤናዳስ ፋሌንጋ ክንታንትካ ፡ 

1. ስልስ ዲጋንኩስታ ቤናኻዳ ዝኩንኩ ዳንኩትቶ ማንዳንኩ ክንታንትካዋ ማሌካ ካላንኩ ያኻኒስ ድምክናኪ ፃንኩቶ 

ማንዳካያስኩ ክንታንትካዋ ማሌካ ካላና ፣  

2. አካላቱ ቤናኻዳስ ፅንኩቶ ያኹኽሳስታ ያኻያሱሳ ማላና ፣  

3. ካላኑ ላካስ ፅሬቶ ፄዌካማ ጛርቱሳ ፃንኩቶ ማንዳና ፡፡እይስትኹ ጊዝ፡ 40ደኪካ ፋይፃንትካ ርዳትፅካ ሜሳርካ ፡-  

እንሳ ክንቲቤናሳ ክንትፅጝስ ሲፍካማ ዲጉንኩ / ዛራዛርስቱንኩ/ እርዳትፅካ ሜሳርካ ፋይፃና ፡፡  

1. ክንቲ ጝናሱ ትራኮማው ኘሮግራሙ ስሉ ሳንክ   

2. እላፍ ምስታዊታ  

3. አኹ ክንቲ ጝናዳ አኹ እላቲው ያኹኒጊ ውላጊ ክንታንቲ እንፁኒ 1 ሊትሮ አኾ ያጋንታ እን ክንቲ ቤናሳ ክንትፅጝዳስ 

ፍና ድቑዋን እንሳ ክንቴ ሚዳቢኒ ክንቲሊ አስሜምጝፅጝስ ካሊፃንው ትኮሚ/ስልት ፡-   

እን ክንቲ ቤናሳ ሲፍካማ ዛራዛርስቱንኩ ሚዳቢኒ ክንቲው ቲርትኩ ክንቲኩ አይኔትካዋ ሲፋማ ያኹ እምትጝፃማ ክንትፅጝስ 

ካሊስቴ ፡፡  

1. 1ንቲ ቤን ዙራሙሪ ሳይንሱ ክንትፂ ሜፃፍፍን 5 ዳ ሴግቴንካ አካልኩ ቤንካስ ትንካኬ ፄውጝ ናው ጛሪ ዝኮ ፡፡   

2. 1ንቲ ቤን እንግሊዝጚው ክንትፂ ሜፃፍፍን 8 ዳ አካልኩ ቤንካ ናው ክንቲ ዝኮኽ ፡፡ እን ክንቲ ጉዝማ ክንታንትካዋ አካላትኩ 

ቤንካዋ ፅንኩታ ፄውጝስ ዳራ ፄውጝ ዝኩንኻይ? ኒካማ ካሲጝስ ካሌና ፡፡   

ቴግባሩ እንፅኺ / ኩምችኒ/ ፡- እን ክንቲ ቤና ሹኻ ቴግባርካ ዝኩኑዌኽ ፡፡  

ቴግባር 1፡ ስልካዋ ቴኬምስታማ ፅንኩትካስታ ፅንኩታ ጋንካ እላፍካዋ ሺሽ / 5 ደኪካ/  

o ክንቲጝናሱ ትራኮማው ኘሮግራም ስሉ ሳንክ ፍን ላኹዳ ዝኩኽሳ ፅንኩትስታ ፅንኩታ ጋው ክንታንትካው እላፍ 

ያግስታውሳ ስሉ ሳንኮ ክንታንትካስ ካንትፃን ፡፡  

o ስልዳስ ዋሺኒ ክንታንቲ ፅንኩት ያኹታስታ ዋሺኒ ክንታንቲ ዳሜካ ፅንኩታጋው ያኹጞክንታንትካዋ ካስታን ፡፡ ጋያኪ 

ዋሺኒ ክንታንትካው አካላቱ ቤን ፅንኩት ያኽጞስታ ፅንኩታጋው ያኽጞ  ታፎፍሽካማጊ ቴርስ ቴሮ ዙርፅጝስ ካላና:: 

እና ጉዝም ክንታንትካ እምኘል አቒው ፅንኩታ ያኹጙ ጌሌፅፅካ ያኹንኩሳ ጌሌፃ ካሉንኩ አኽጞ ቼሜትጝፃን፡፡እንኪ 

ፅንኩት እላፍ ፣ ፅንኩት እል ፣ ፅንኩት ሳን፣ እእኮ ……… ፡፡ 

o ጝንዳስ ኻስካማ ይንቱኑውስ ያኹኪ ክንቲ ጝና አኹ ዝኩኽ ያኹኒኪ ታፎስታ እላፎ/ ጋያኪ እሎስታ ሳኖ/ ቑሴንታ 

ድቑዋን ፡፡ ቴግባር 2፡- ፅንኩታ ያኹኽ ያኹኪ ፅንኩታ ያኻያሱ ንካማ ጛጛርጛሳ ጋሚኒስ  

o ሲፋማ ዝኩኽሳ ቴራግድሜ ቴኬምስትካማ ጛጛቲጛሳ ጋማጋማንታ ካስታን ፡፡ እን ቴራግድሚ ክንቲ ጝናሱ ትራኮማው 

ስሉ ሳንክ ፍን 2 ዳ ያግስታዌኽ ፡፡ ክንታንቲ/ታ ይጋ ኑኒ /ኒኒ ታፎ ጉሻታ / ጉሽታታ ፄፖን ፡፡ እልያኹ ፍን ያኹኪ 

ሳን ፅንኩታ ጋቲዊኽ ኑኒጊ ጊዝ ቤናው አሊዳሾ እምኘልዳ ካስካማ ቑሴንታ ፄፖን ፡፡ ፃንኩትቶ ማንዳካያስኩ ውላጊ 

ክንታንትካ ቑሴንታ ፄውጝስ ዳላው ጊዝ እላ ያኹኒጊ 3-5 ኺስታ ያኻንኩ ክንታንትካስ ድሎ እይስታ እሊኩ ክንታንትካ 

ዳሜካ ጝና ካስካማ ቑሲጞ ዳስጝጛንታ ጝን እንፅኻስ እያን ፡፡   

 

 

 

 

 

 

 

o ፅንኩት ያኽጞቼሜትጝፅጝስ ክንታንትካ ክንቲጝናሱሳ ምስታዊቴ ቴኬምስታንታ ያኹኪጛስጛዋ ፅንኩትካ 

አኽጞ ቼሜትጝፄ እያንታ ካስታን ፡፡   

ቴግባር 3፡- ይንታውዳ አኮሜችስትጝ ዝኩክ ጉዳይካዳ ኩስጝጝ/20ደኪካ/ oጛርቱ ግምጋሜ ቲራግድሚው ስሬትስ 

አኮሜቹኒዴስ ፋሌንጋ / ቴግባር ላጛ/ ፍንሾስ ዳራ ፄውጝ ዝኩኽስታ ክንታንትካዋ/ ፃንኩትቶ ማንዳካያስኩስ/ ካስታን ፡፡ 

ክንታንትካ ፅንኩታ አኽጙ ትክሞ ርዳትስታንታስታ ቑሲጞ እሊትቺፋሱ ያኹኪ ስግላሱስታ ክማኒሱ ቴግባር ፄዋንታ 

ሲፍካማ ዝኩንኩ ካሲካዋ ካስታን ፣ -ፅንኩት ያኽጝ እንዳርስ ቴኬሜ?  

- ፅንኩታ ጋንኻ አኽጝ እንዳር ጉዳት ዝኩኺይ?   

- ውላጊ ፅንኩትካ ያኽጝ ቼሜትጙኽ ያኻታ ፍንሾስ እንዳራ ፄውጝ ዝኩንኻይ? -ፃንኩትቱ ግምጋሚ እሌት ቺፋሱ ክንቲ 

ጝናሱ ቴግባር ያኻታ ፄፖን ፡፡ ካንታዙርፂ፡-  

- እንት ጛራሳ ኹሉቺፋ ፅንኩታ ፄውጝስ እንዳር እንዳር ቴግባርካዋ አኮሜቼን? እንዳርኪይ? ሜዝሙር ፡ እንትጛራሱሳ 

ዜሜ ፍትካማ ሲፋማ ዝኩክሳ ሜዝሙሮ ክንታንትካስ ዜሜርታይ   

ፅንኩታ አኽጞ ፋቴ፣  

ታፎ ልኮ ቑስቴ፣  

እንኮኼስታ ሳኖ አንቺቴ፣  

ውላ አካላቱሳ ፃንኩትቶጊ   ማንቴ/2/፡፡  

ቼ.ቴ  ጛጛራሳ ጋማጋምፅካ ትኩምካ  ፅንኩትኻኽ ይጋ ያኹኪ ጋንኩዌኽ፣ ታኼካያ ታኹኒጊ 

ካትካማ ቑሲታን  

1  ፅንኩት እላፍ ዝኩኻኽ?   

2  ፅንኩት እልካ ዝኩንኻኽ?   

3  ፅንኩት ሳን ዝኩንኻኽ?   

4  ፅንኩት ስይ ዝኩንኻኽ?   

5  ፅንኩት ጛሪ/ፂፂፉ/ ዝኩንኻኽ?   

6  ፅንኩት ታፍ ዝኩንኻኽ?   

7  ፅንኩት ልኩካ ዝኩንኻኽ?   

2.1.2. ክንቲ ቤና ላጛ ፡ፅንፃስታፃሚ/ጊጊሲ/ክንቲው አላሚ ፡- 

እን ክንቲ ቤናዳስ ፋሌንጋክንታንትካ፡ 

- ፅንፃካስታ ፃሚ ክቻዳ ዝኩኽሳ ታምትጜ ኽይትጝፃና   

እይስትኹ ጊዝ ፡ 40ዳኪካ   

ፋይፃንትካ እርዳትፅካ ሜሳርካ 

ክንቲ ጝናሱ ትራኮማው ኘሮግራሙ ስሉ ሳንክ   

እንሳ ክንቴ ሚዳቢኒ ክንቲሊ አስሜምጝፅጝስ ካሊፃንው ትኮሚ/ስልት ፡-   

እንሳ ክንቲ ቤናሳ ሲፍካማ ዛራዛርስቱንኩ ሚዳቢኒ ክንቲው ቴርትኩ ክንቲው አይኔትካዋ ሲፋማ ያኹኪ እምትጝፅጝ ክንትፅጝስ 

ካሊስቴ ፡፡  

- 1ንቲ ቤን ዙራሙሪ ሳይንሱ ክንትፂ ሜፃፍ ፍን 5 ዳ ሴግቴንካ አካልኩ ቤንካሶ ትንካኬ ፄውጝ ናው ጛሪ ዝኮኾ ፡፡  

- 1ንቲ ቤን እንግሊዝጚ ሜፃፍፍን 8ዳ አካላትኩ ቤንካ ናው ክንቲው ጛሪ ዝኮኽ ፡፡ እንጚ ክንቲ ጉዝማ ክንታንትካ “አካላቱ 

ቤንካዋ ፅንኩታ ፄውጝስ እንዳራ ፄውጝ ዝኩንኻይ?” ኒካማ ካሲጝስ ካሌና ፡፡  

ቤዴራ ሲፊ/ቴግባሩ ኩምችኒ ፡- እን ክንቲ ቤና ላጛ ቴግባርካ ዝኩኑዌኽ ፡፡   

ተግባር 1፡- ክንታንትካስ ሴኖ ድኹጝ / 20ደኪካ/  

- ፍን 3ዳ ዝኩክስ ስሉ ሳንኮ ክንታንትካስ ካንፅፂካማጊ ሲፍካማ ዝኩንኩ ሴንካ ድቑዋን ፡፡   

  ፅኻራስታ ፅንፃ  

ምንጊ ድኹስትኹ ታሪኬኽ ፡፡ ጌርክዴስ እምኘላቺ ፅኻራ ፅንፃ እምኘል እንፃዩዳ እላፍዳ እንጅኩዊስ ካንቲኾ ፡፡ ፅኻራኪ ፅንፃዋ 

እንዳራ ፄውታታጊ ኔታ ካስቲኾ ፡፡ ፅንፃኪ ታፎ ኽምቢዳ ፄውታታ ስላሊ ድምፅስ ኽኘ ኔይ እንጅኩዋኻ ናው እንፃይ ትክላሊስ 

ኩዋዋ እንኮኻላኽ ፣ ጚ ዳኔሳያውሳ ፄጌራማኽ ጌሜታው ኬችሎ ድቑዋውሳኽ ፄጌራኩኽ እንኮኻቲታ ኽፒማ?  

ፅኻራኪ ጌሬምስቴታ “እንዳሰሳ እንዳራ ፄውታታጊ” ኔታ ካስቲኾ ፡፡ ፅንፃኪ እንታኒኾ “እንሳ ምግቦ ፋታታጊጉ ፣ ምግቦ ፋታው 

ሼጊ ስፍሪ ዋዳ ዝኮ ኒኒጊ እንታኮው ፃሚትኹ እንፃሪው ፍኒኽ ፡፡ ምግቦ ሜንቾ ዳሬታውላስ እንፃሪውዳ እንዳስ፣እልዳስስታ 

ሳንዳስ አግፅጝስ ካሌ ፡፡”  

“እንዴስ እን ጄሮ ጉዳቲውማ?” ኔታ ፅኻራ ፅንፃዋ ካስቲኾ ፡፡   

ፅንፃኪ እንታኔታ ዙርፂኾ” ልቓ ጌርክዳስ ፋሌንጋ እን ጄር ቑንዳስትጝስ ካላዌኽ ፣ ያኼስጉ እያ እንዳማሚፁኻይ? ጚ ፅንኩታ 

ያኻላማ እሺኹ? እንዝኩጝስ ምግቦ አግፅጝ ዝኩኻኽ እንዳ ይጉዎ ኩፄ ክርጝስ ካላኻኽ ፡፡ ፅኻራኪ ፅንፃ ፄውታታጊ ዝኩኹ 

ዲብዳ አይሎ ሊንዲዲኾ ፡፡ ጋያውላ ኔታ አሴብትኾ እሊኩስ ጉድ እንፃኽስትጝ ጉዳኽ ፣ እንዳስኪ እንሳ ጄሮ ፅንፃ ጚዳ 

እንጅኩዋቲታ ድኹጝስ ዎሴንትኾ ጄሩላኪላ ካትኾ፡፡ ጄሩላ ካታታኪ እንታ ኔታ ኩስጝፂኾ “ ፅንፃ ኩላ ታምባቲንታ ክጛርጛሳ 

ፅንኩታ ፂፒ ኔታ ኩስጝፂኾ ፡፡” ፃንኩትት ማንዳታ ፅንፃ ክዳ ታምባቲታ ፄውታ ካሊቲየስጊ ቑንዳስትጝስ ካሌኻኽ” ፡፡ “ ጉዳጝስ 

ፋታላክ ዲብኩፂ ክጛርጛሳ ኹሉቺፋ ፅንኩታ ፄውታታ ፌታፌታታ ቼፍጝጜ ፄውጞኬፄልትኾ ፡፡ ጉዳጋው አኺኒ ያኹኒላ እንጚ 

ጊዝዳስ ጄሜራማ ፅኻራ እንፃሪ እላፎ ቑሲጝስ ፅንፃዋ ጛጛርትጛዴስ ፍንጃንታ ታክስፅጝን እላፎ ቑሴቲንኩ እንፃሬ ቼፍጝጜ ፄውጞ

ጄሜርትኾ ፡፡  ሲፍካማ ዲጉንኩሳ ካሲካዋ ክንታንትካዋ ካስቲካማ ርዳትስትጞ ቼሜትጝፃን ፡፡  

- ፅንፃ እንዳርሲ እንፃዩ ፍንዳ እንጅኩዋኻ ኔሸቲኹ?  

- ፅንፃ እንፃዩ ፍንዳ እንጅኩዌስኪኒ እንዳር ታምብጝስ ካሌ   

- ፅኻራ እንፃይ ፅንፃዋ ጚዳዲጋቲንታ እንዳራ ኔታይ ኩስጝፂኹ ቴግባሩ 2፡- ኩስጝጚ/20ደኪካ/  

- ጃላዳ ዲጉንኩሳ ካስካዋ ስራ ፄውጝስ ቤናኻሱ ኩስጝጜ ኩክሪዳ ሲፋማ ዳግኹ ዙርፂሊ ክንታንትካው ዙርፂ ክችጝኽ ፄፖን ፡፡  

- ፅንፃ ፃሜ ስፍሬ እንካንቴ ፡፡ ፅንፃ ቑንዚስ ታምፅጝስ ካላና ፡፡ ፅንኩት እላፍ ፅንፃዋ ዲግስፃላኽ እኖጂሶኪላ ቲን ዌና ፄዌ ፡፡   

- ክንታንትካ ክቻዴስ ፅንፃ ፍንዳ ዝኪኹ ዝኩኒጊ ካስታን ፡፡ ክንታንትካ ፍንዳ ፅንፃ እንጅኩኩሳ እንፃሬ ሺሽጝስ ካላናማ ፡፡ ልቓ 

ክንታንንትካ ጛጛርጛሳ ፅንፅካዴስ ዋትጛ ፄፃ ፄውጝስ ካላኑውስታ ኩስጜ እያን ፡፡ ፅንፃ እንጅኩዋቲታ ክንታንትካ አኹዝኩኽ 

ስፍሪሾ ካስካማ እላፎስታ ታፎ ጊዝ ቤናው አሊዲሾስ ቑሲኒስ ፡፡ ክንቲ ጝናዳ አኹ እላቲው ያኹኒኪ ክንታንትካ ቑሲካማ 

ይንታንታ ይንታው ጌርክስ ጝን እንፅኻስ እያን ፡፡ ድምክናኪ ክንታንትካ ይንታው ጌርክዳ / ላጛኒቻ/ ይንታኒስ ሃይላንድዳ አኾ 

ችምቤካማ ይንታንታ ጝን እንፅኻስ እያን ፡፡ ካንታዙርፂ፡-  

- ሲፍካማ ዝኩንኩሳ ካስካዋ ክንታንትካዋ ካስታን ፡፡  

 ፅንፃ እንጅኩጞ ፋታው እንዳርዳይ? እንዳርስ?   

 ፅንፃ ፍንዳ እንጅኩዌኒ እንዳራ ንጚ? እንዳራ ፂውጝ ዝኩንኻይ? ሜዝሙር 1 ፡ ክንቲ ቤና ላኹዳ 

ክንቱኑሳ ሜዝሙሮ ካቤካማ ዜሜራንታ ፄፖን ፡፡ ፅንኩታ አኽጞ ፋቴ፣ ታፎ ልኮ ቑሲቴ፣ እንኮኼስታ ሳኖ 

አንቺቴ፣ ውላ አካላቱሳ ፃንኩትቶጊ ማንቴ /2/  

 

2.1.3. ክንቲ ቤና ሹኻ ፡ታፎስታ እላፎ ቑሲጝ ክንቲው 

አላሚ ፡- እን ክንቲው ቤንዴስ ፋሌንጋ ክንታንትካ: 

ታፎስታ እላፎ ቑሲጙ ድሶ ሌጌፃና ፣ ቴግባርዳኪላ እሽፃና ፡፡  

እይስትኹ ጊዝ ፡ 40 ዳኪካ  

 

ፋይፃንትካ ርዳትፅካ ሜሳርካ   

1. አኹ ክንቲ ጝናዳ አኹ እላ ያኹኒጊ ክንታንትካ እንፁኒ እምኘሎ ሊትሮ እሜው ሀይላንድ ጎማስ አኾ ያጋንታ 

ፄፖን ፡፡ አኾ አግፅጝስ ካሊስታውላ ይጉኒጊ ፄጌርፅጙ ክንፅፅጙ ሴልሳ ክንታንታ ፄፖን ፡፡  

2. ሳሙኒ፣ ውሲ ስብቲ ያኹኪ ዙራሙሪዳ ቑሲጝስ አጌላጌላው ዋሺኔኪ ዲቦ ቴኬምስትጝ  

3. ክንቲ ጝናሱ ትራኮማው ኘሮግራሙ ስሉ ሳንክ እንሳ ክንቴ ሚዳቢኒ ክንቲሊ አስሜምጝፃማ ክንትፅጝስ ካሊፃው 

ትኮሚ ፡-  እንሳ ክንቲ ቤናሳ ሲፍካማ ዛራዛርስቱንኩ ሚዳቢኒ ክንቲው ቴርት ክንቲኩ አይኔትካዋ ሲፋማ ያኹኪ 

እምትጝፃማ ክንትፅጝስ ካሊስቴ   

- 1ንቲ ቤን ዙራሙሪ ሳይንሱ ክንትፄ ሜፃፍፍን 10 ዳ “ካቢትጜካማጊ አቒዳ ኬሴትስታንኩ ቑንዝካ” ፣ እንጚ ሜፃፍዳፋንቲቲ 

ሹኻ ፍን 49ዳ “እን ክንቲ ጝና” እስትካማ ቶኬምስትኹ ጛራኻዳ ታፎ ፃንኩፅጝናው እንፂ ጛሪ ዝኮኽ” ፡፡  

ቴግባሩ ኩምችኒ 

ቴግባር 1 ፡- ታፋስታ እላፎ ቑሲጞ ቑሴማ ካንትፅጝ/10ዳኪካ/  

- ክንታንትካዋ ቤንዳስ ፍሽካማ ቦንቢው አኹ ያግስታው ስፍሪሾ ካፃን ፡፡ ክንቲ ጝናዳ ቦንቢው አኹ እላ ያኹኒጊ ክንታንትካ 

ያጉኑሳ አኾ ቤናኻዳስ ኻትካማ ፋን ፡፡ ፍን 4 ዳስታ 5 ዳ ዝኩን ኩሳ ስልካዋ ቲኪምስቲካማ ትይንቱ ጊሊፂስ ታፎስታ 

እላፎ ቑሲጙ ካስቶ ካንትፃን ፡፡ ቑሴኒስኪ ሲፍካማ ዝኩንኩ ቴኬማንትካ ታፎስታ እላፎ ቑሲጝኩ ዳስካዋ ሲፉኒስ:: 

1. ታፎ አኹስ ሶኼንፃን  

2. ውላዳጊ ታፍኩ ቤንካ ሳሙኔ ስንካን  

3. ታፎ 20 ሴኮንድ ኺስታ / 20 ዋኺታ ቼፎ ኪላ ቼፍጝስ ካሊስቴ/ ኩክሪዳ ዛራዛርስቱንኩ ቤዳራ ሲፋው ስሬትስ 

ጉድጛ ጌሌቤትጝፂካማ ታቱቓን ፡፡   

በ. ታፎ ክችክቺስ ታፍ ሼዋስ ታቱኽጝ  

ከ. ላጛጊሶጊ ታፍ ሼዋሳ ባኔስባንቶ ታቱኽጝ   

ኸ. ፍንፍና ላጜትካዋ ኮሊሊፍጝፃማ ታቱኽጝ   

ቨ. ላጜትካዋ እምኘሎ ታፍ እንግርሶ ኮሊሊፍጝፃማ ታቱኽጝ  

ሰ. ታቱኽስታያሱ ታፍ እንግራሳ ጝሺኪ ላጜትካዋ ኮሌሌፍጝፃማ ታቱኽጝ  

4. አኾ ክችክቺስ ዴሜክካማ ሳሙኒ ባይፅምባ ኺስታቑሲታን  

5. እላፎ ቑሲጝ ፋይፃቲው ያኹኒኪ እሊውሳ ዲቦ ኔክፅጝዳስ ፍና ታፎ ንፋስስ ካግሳን፡፡ እላፎ ቑሲቴንኻ ያኹኒ ኩፂ 

ቤዳራ ሲፉው ስሬትስ ኪፂል ፡፡  

በ. እልዳስታ ሳንዳ ያግስታንኩ አኹትካ ዲብካ ዝኩኒጊ ሳሙኔ ቲኪምስቲካማ ላጜትካስ ክችክቺስ ፃንኩፃን፡፡   

ከ. አኾ ቴኬምስቲካማ ክችክቺስ እላፎስታ ታፎ ቑሲታን  

ኸ. ታፎ ንፋስስ ካግሳን 

ቴግባር 2፡- ታፎስታ እላፎ ቑሲጞ ዴስጝጝ/ 30ዳኪካ/   

ክንታንትካዋ ላጛ ፄውታታ ፃምርጝፂፅ ፡፡ እምኘል ክንታንቲ ታፎስታ እላፎ ቑሲስ / ቑሲቲስ እሊው ክንታንቲ ካንትስ /ቲስ፡፡ 

ክችክቺስ ቑሲጞስታ ቑሴያአኾጞ ሲፍጜስ/ጝቴስ ፡፡ ካንታው ክንታንቲ/ታ ቑሴው ክንታንቲስ/ታስ ካንቴ እይስ ፡፡ እያው ካንቲኪ 

ክችክቺስ ቴግባርዳ እሽፁኽ አኽጞስታ ክችስጝ እይስታውሳ እሚኹ ያኽጝ ዝኩኼኽ ፡፡ ጝሺኪ ቑሴሺኹኪ ካንቶስ ካንታሺኹ 

ዴሜካ ቑሲስ ፡፡  

o ውላጊ ክንታንትብካ እላፎ ቑሲካማ ዊዳኒስ እንፃኽስቱኑ ቴግባሮ ዲብሲኒስ ፡፡ ሲፋማ ዝኩኽስ ካሴ ቴኬምስትካማ 

ክንታንትካሊ ኩስጝጜ ፌቴራን ፡፡ እንሳ ቴግባሮ እንፃኽስቴኒስ እንዳራይ ክንቲን? ዴስጝጝታኒስ ታምብኹ ችግር እንዳር 

ማይ እሺኹ? እኒጛ ችግርካዋ ኽይጝስ እንዳራ ፄውጝ ዝኩንኻይ?  

o እንሳ ንባሮ / ሜሬጄ / ጝን አቕስኪላ ቤንጝፃንታ ታክስፃን ፡፡ እንፃንትካ ሴንካዋ ኹሉቺፋ ስግላስታ ክማኒ ክችክቺስ 

ታፎስታ እላፎ ቑሴንታ እርዳታንታ ድቑዋን ፡፡ እንሱ ስሬትስ ጝን አቕስ ምሳላ ያኽጝ ዝኩክ አኽጞ ታክስዋን ፡፡  

o ሲፍካማኪ ፃንኩቶ ካንታውስ ዳጉንኩሳ ትኩምካዋ ካቢጝስ እንሳ ክንቴ ዊት ፡፡ ጂሚሪዳዳብቴርካዋ ፃርኪ ሳንክዳ 

ፃፉካያን ፡፡ ክንታንትካ እንቱዳስ ፋሌንጛ ካቤካማ ድኹዊኒስ ፡፡ፋይፃንቲ ያኹኽ ጊዝዳጊ ኹሉ ቺፋ ቑሲታኻጝ እላፎ 

ኹሉ ችፋ ስግላስታ ክማኒ ክችክቺስ ቑሲቴ   

ካንታ ጊሊፂ፡-  

- ክንታንትካዋ ሲፍካማ ዲጉንኩ ካስካዋ ካስታን ፡-  ታፎስታ እላፎ ቑሲጝ ማንዲስታው ዋኒይ? ዋ?  

 

  2.1.4.   ክንቲ ቤና ሴዛ ፡ ቻኺ ጝናሱ ቴኬምስትጝጚ 

ክንቲኩ አላምካ፦ እን ክንቲዳስ ፋሌንጋ ክንታንትካ ፣  

1. ክችክቻ ያኹኽ ቻኺ ጝናሱ ቴኬምስትጜ ርዳትስታና 

እይስትኹ ጊዝ ፣ 40ዳኪካ  

ፋይፃንትካ ርዳትፅካ ሜሳርካ  

1. ክንቲ ጝናሱ ቻኺ ጝና     

ፅንኩትስታ ክችክቺ ቻኺ ጝና እላቲው ክንቲ ጝናኻዳ እንሳ ክንቴ ክንትፅጝ ክችክቺጋውያኽ ፡፡  

እንሳ ክንቴ ሚዳቢኒ ክንቲሊ አስሜምጝፅጝስ ካሊፃው ትኮሚ ፡-  

 እንሳ ክንቲ ቤናሳ ሲፋማ ዳኹ ሚዳቢኒ ክንቲው ቴርትኩ ክንቲኩ አይኔትካዋ ሲፋማ ያኹ እምትጝፃማ ክንትፅጝስ ካሊስቴ:: 

1. ዙራሙሪ ሳይንስ፡ 1ንቲ ቤን ዙራሙሪ ሳይንሱ ክንትፂ ሜፃፍዳንቲቲ ፍን 48 ዳ “እኑ ክንቲ ጝና “እስታማ ቶኬምስትኹ 

ጛሪ ስራዳ “ቻኺ ጝናው ቴኬምስትጝጚ” ናው እንፂ ጛሪ ዝኮ ፡፡ እን እኽጝስ እንሳ ክንቲ ቤናሳ ክንትፅጝስ ጃላዳ 

ቶኬምስትኩ ሚዳቢኒ ክንቲው ቴርትሊ ማቔንትጝፅጝስ ካላቲቴ ፡፡  

ቴግባሩ ኩምችኒ፡-እን ክንቲ ቤና ላጛ ቴግባርካ ዝኩና 

ቴግባር 1 ፡- ቻኺ ጝናሳ ቴኬምስትጝጜ ትይንቱ ጊሊፅፂስ ካንትፅጝ (10 ደኪካ፡፡  

➢ ክንታንትካዋ ቤንዳስ ፍሽካማ ክንቲጝናሱ ቻኺ ጝና ካፃን ፡፡ ክንትፃንቲ አዳር ጂሚሬ ቻኺ ጝናሱ ቴኬምስትጝጚ ዳሶ 

ክንታንትካስ ሱሬ ያኹ ክቢሶ ፍሽታኑላ ሲፋማ ዲግኹሳ ቤዳራ ሲፋ ካንፅፃን ፡፡   

1. ቻኺ ጝናሾ ቱጝ  

2. ቻኺ ጝናሱ ቑቺው ልምፄ ጉሽጝ  

3. ቑቺዳ ክችክቺስ ቻኼ ቻኽጝ ያኹ ድኽርጞካንፅፃው አኺኒስ ፂጌርፅጙ ቴግባሮ ካንፅፅጝ 

4. ቻኺ ጝናሱ ዎሬኬትስ ያኹኪ ላስላሲ ዎሬኬትስ ያኹኪ አኹስ ቑሲጝፄጌርፃማ ካንፅፅጝ  

5. ፄርግንኹሳ ዎሬኬቶ ፃማ እንኩርፂ አክኻኻዳ እንኩርጝ   

6. ክንቲ ጝናሱ ቻኺ ጝና ፃሚታው ጊዛይ ፃንኩትቶ ማንዳው ኬቾ ቴርስጝ ቼሜትጝፅጝ  

7. ቻኺ ጝና ኻሬቲታ እንስ ቴርቱኽሳ ውሴ ቻኺ ጝና ዳሜካን  

8. ቻኺ ጝናሱ ቑቼ ጚው ልምፂስ ልማን   

9. ታፎ ክንቲ ሹኻዳ ጌሌፅስትኹስታ ክችክቺስ ቑሲታን ፡፡   

እን ፄጌርሳማ ካንትፃማ ጊሊፄ ሲፋማ ፡ እምኘሎ ክንታንቴ ጎሌልትካማ ሱሬ ያኹኪ ኪቢሶ ፍሻውላ / ፍስታውላ ቻኺ ጝና 

ቴኬምስጝጜ ካንትፃማጊ ጌሌፅጞፄዌስ / ፄውቴስ ፡፡ እሊኩ ክንታንትካ ካንቴ እያንታ ፂፒ ፡፡ክንታንቲ /እንዳራ ክችክቺስ 

አኮሜችኹስታ/አኮሜቻያሱስታ እንዳራዳሜካ  ኬርቱኽስታ/ኬርታሱሰስታ/አኮሜቺኹስታእንዳራዳሜካ 

ኬርቱኽስታ/ኬርቲኹስታ? ዎትጛ ቴኬምስትጙ ካሌቕቶ ኬሽጝፅጝ ዝኩክ አኽጞ ኩስጛንታ ፄፖን ፡፡ 

ቴግባር 2 ፡- ክችክቺስ ቻኺ ጝናሳ ቴኬምስትጞዳድ ዴስጝጝ /30ዳኪካ/   

 ክንታንትካዋ ፃምራ ፃምራ /ጝርጄ ጝርጂሊ ኹናኹናዋ ኹናኹንሊ/ፄውቴካማ ፃምርፃን ፡፡ እምኘል ክንታንቲ /ታ ስዮ 

ፍሻውላ / ፍሽታውላ ቻኺ ጝናሳ ፄጌርፃማ ካንፅፅጝ ቴኬምስቱስ /ቲስ እሊው ክንታንቲ ካንትስ ፡፡ ክች ክቺ ዳድስ 

ቴኬምክትጝ ሲፍጜካማ ኽይትጝፄ እይኒስ ፡፡ እንሱ ስሬትስ አፄብ ፄውኩሳ ጉድካ ጉድካ ዳብካዋስታ ክችሳንኩ ዳብካ 

ዝኩኒ ድኹጝ ማንዲስታው አኽጙ ታክስፃን ፡፡ ቻኺ ጝናሳ ክችክቺስ ቴኬምስታ ካሊጜካንፅፅጝስ ቴሮ ማንዳከማጊ 

ዝኩንኩስታ ካንፅፅካማ ዊደንኩ ክንታንትካ ጝሺ ዴስጝጜካማጊ ዝኩንኩ እንፃሪዋ ካንታንታ ፄፖን ፡፡እን ቴግባር 

አኮሜችስታው ጊዛይ እንቶ እርዳትጝስ ካላንኩ እምኘላ ኹናዋስታ እምኘል ጝርጄ ክንታንቴ ጎሌላን ፡፡  

 ዳላው ጊዝ ዝኩኒጊ ክቺጝ እይስታኩሳ ዲብካዋ ክችሳንታ ድሎ ክንታንትካስ እያን ፡፡ ያኺቲያስ ኩፂ ጛጂስ ጛኾዳ 

ዴስጝጚኒስ ፡፡  

 ውላጊ ክንታንትካ እንፁኒ እምኘላኒ ዴስጝጜ ፄውኒዳስ ፋሌንጋ እንፃኽስቱንኩ ቴግባርካዋ ጌሌፃንታ ሲፋማ ዝኩኽስ 

ካሴ ቴኬምስትካማ ክንታንትከስ ኩስጝጜ ፋቴራን ፡፡  

 ዴስጝጚው ካስት አሜችኾማ? እንዳርሶ? ኹሉቺፋ ቻኽታኒስኪ ያኻ ድኽርታኒስ ቻኺ ጝናሳ ቴኬምስትጝ ሳሴርማ? 

እንዳርስ? 

 ጝንዳኪ ክንቲ ጝናዳ ፄውኑውስታጊ ቴግባርዳ እሽፃንታ እሊኩ ጝን አቕስኪላ ክችክቺ ቻኺ ጝናሳ ቴኬምስታ 

ካሊጞካንፅፅጝስ ምሳላ አኽጝ እይስታውስታ ታክሲፅ፡፡  

 ሲፍካማ ፃንኮቶ ካንታውሶ ዲጉንኩሳ ት ኩምካዋ ካቢጝስ እንሳ ክንቲ ቤናሳ ዊታን ፡፡ ጂሚሪዳኪ ዳብቴርትካዋ ፃርኪ 

ሳንክዳ ፃፉካያን ከንታንትካኪ እንቱዳስ ፋሌንጋ ካቤካማ ዙሚኒስ ፡፡  

• ቻኺ ጝናሳ ክችክቺስ ቴኬምስቴ 

• ቻኺ ጝናሳ ክችክቺስ ቴኬምስታንታ ጝን አቖ ክንትፄ -  

 ክንታንትካዋ ሲፍካማ ዝኩንኩ ካስካዋ ካስታን ፡-     

- ኹሉቺፋ ንጝኪ ቻኽጝስኪ ያኻ ድኽርጝስ ፋቱኑ ጊዛይ ቻኺጝናሳ ቴኬምስትጝስ ቼጌርፃንኩ ቹዋ ቹዋ ችግርካ እንዳርካ 

እንዳርካይ?  

- ኹሉቺፋ ቻኺጝናዳ ቴኬምስቴንኻ አኽጞ እንዳርማስ ቼሜትጝፅጝስ ካሌስቴ?  

- ቻኺ ጝናሳ ቴኬምስትኑስ ሲፍጝ እይስታው ትንካኪ እንዳማ እንዳማይ? እንዳርማይ?  

 

2.1.5.  ክንቲ ቤና አንኩዋ ፡ ክች ክቺ/ቱስታው/ ቻኺ ጝናሳ ቴኬምስታ ካሊጝ 

ክንቲው አላሚ ፡-  እን ክንቲው ቤናዳስ ፋሌንጋ   

ስልዳ ዝኩንኩ/ካንትስታንኩ/ ክችክቺስስታ ክችክቻ ያኻያሱ አኺኒስ ቻኺ ጝናሱ ፃንኩትት እሜ ሺሻና ፡፡   

እይስትኹ ጊዝ ፡ 40ዳኪካ   

ፋይፃንትካ እርዳትፅካ ሜሳርካ 

ክንቲ ጝናሱ ትራካማ ኘሮግራሙ ስሉ ሳንካ  

እንሳ ክንቴ ሚዳቢኒ ክንቲሊ አስሜምጝፅጝስ ካሊፃው ትኮሚ / ሴልት/፡-   

እንሳ ክንቴ ሲፋማ ዲጉኹ ሚዳቢኒ ክንቲው ቴርትሊ እምትጝፃማ ክንትፅጝ ካሊስቴ ፡፡ 1. ዙራሙሪ ሳይንስ ፡ 1ንቲ ቤኑ 

ዙራሙሪ ሳይንስ ክንታንትካው ሜፃፍፋንቲቲ ሹኻ ፍን 48ዳ “ክንቲ ጝና” እስታማ ፃፉስትኹ ጛሪ ስራዳ “ቻኺ ጝናሳ 

ቴኬምስታ ካሊጝ” ናው እንፂ ጛሪሊ እምትጝፃማ ክንትፅጝስ ካሊስቴ ፡፡   

ቴግባሩ ኩምችኒ ፡- እን ክንቲው ፋንቲቲ ላጛ ቴግባርካ ዝኩኑዊኽ ፡፡  

ቴግባር 1 ፡- ቻኺ ጝናሳ ቴኬምስትጝ እንዳርስ ማልጛ ፋይፃንቲ ያኹኽስታ ኽይትጝፅጝ/5 ዳኪካ/  

o ቻኺ ጝናሳ ቴኬምስትናው ፅንፃ እኖጂዳ ዲጋቲታ ፄውጝስ አኽጞ ኽይትጝፂካያን ፡፡ ፅንፃ ቑንዚስ ታምፄይታት 

አኽጝስ ካሊስታው አኺኒስጊ እኖጂዳ ዲጋቲንታ ፄውጝ እይስታንኻኽ ፡፡ ቻኺ ጝናስ ቴኬምስትናኒ ፅንፃዋ 

እኖጂዳስ ፣ጝን አቕዳስስታ ማቤርአቕዳስ ፉክኔታ ያኹኪ እቺቴታ ፄውኔ ፡፡   

o ቻኺ ጝናሳ ቴኬምስትናኒ ድኽሪ ስፍሪቺፋዳስ ድሳውስታ ኽይትጝፂካያን ፡፡ ድኽሪ እኖጂ ቑንዳስትናታ 

ፄውጝስ ካላዌኽ ፡፡ ፅንፃ ውታኺዳስ ያግፂኹሳ ድኽር ቡያታ እኖጂሱ አካላትዳ ያኹኪ ምግብዳፋሪጝስ ካሊ 

፡፡ እን አኽጝስኪ ድኽሪ ቻኺ ጝናዳስ ሲግዳ ያኻኒ ማልጛ አይሎ ቲንሶ ኬሴቴኽ ፡፡ ክንታንትካ ቻኺ ጝና 

ቴኬምስትጙ ዴሶ ፃዩንኩ አኽጞስታ ፃይካያስኩ አኽጞ ካስታን ዴሶ ኪስጝጛንታ ኪላ ድሎ እያን ፡፡ ጛጂስኾዳ 

ያግስታው ቻኺጝናው እንጅኩፂ ቑቺስ ልምፂ ዝኮማኻሲ? አኽጞካስታን ዝኩኽ ያኹኒጊ ቴኬምስታ ካሊጙ 

ዴሶ አፄብካስ ድኹዋንታ ፄፖን ፡፡ ልምፂ እላቲው ያኹኒ ኩፂጝን አቖ ካሲካማ ርዳትፃንታ ጁትጝፃን ፡፡ እን 

ማልጛ አይሎ ሳሴር ዳብ አኽጞøርዳትፃን ፡፡ እንሳ ፄውጝ ፅንፃዋ ያኹኪ ቑንዜ ሜኬትጝጝስ ካሊስታዌኽ  



 

12 

 

 

ቴግባር 2፡- ጉድስታ ጉዳጋው ቻኺ ጝናሳ ቴኬምስትጚው ድሶ ሺሽጝ / 35 ዳኪካ/   

 እንዳስ ሲፋፃማ ምሳላ ያኼካማ ዲጉንኩ ክችክቻ ያኹኽስታ ክችክቻ ያኻያሱ ቻኺ ጝናሳ ቴኬምስትጙ ዳስካዋ ካንፅፅንኩ 

ስልካዋ ፍን 6፣7 ስታ 8ዳ ካንታኑውስታ ርዳትፃን ፡፡ ፋያ ፋያማ እምኘል እምኘል ስል ካንፅፃው አቕ ቻኺ ጝናሳ ክችክቺ 

ዳድስ ቴኬምስታኒሴኽ ፡፡ እሊኩ ስልካ ካንፅፃኑ ዳሜካ አቕ ቻኺ ጝናሳ ክችክቺ ጋቲው ዳድስ ቴኬምስታኒሴኽ ፡፡ ጉድ 

ቴኬምስትጙዴሶ ካንታውዴስ ክንታንትካ ታፎ ፍሽካማጊ አቒ እንዳር ጉድ ዲቦ እንፃኽስታማጊ አኽጞኽይትጝፂኒስ ፡፡ 

ክችክቻ ጋቲው ቴኬምስትጙ ዳሶ ክንታንትካ ታፎፍሽካማጊ ኽይትጝፃንታ ፄፖን ፡፡ እንዳራ ፄውጝ እይስታው እሺኹ አኽጞ

 ጌሌፂኒስ    

ጉድ ምሳሊኩ ስልካ ካንትፃንኩ፡-  

- ቻኺ ጝናሳ ቴኬምስትካማ ውሴ ዳሜክጝ  

- ቻኺ ጝናሳ ቴኬምስታማ እንጁኩፂ ቑቺዳ ልምፄ ልምጞø   

- ቻኺ ጝናሳ ቴኬምስቱኒዳስ ፋሌንጋ ታፎ ሳሙኒስ / ስብቲስ// ስታ አኹስ ቑሲጝ  

- ቻሞ ሚፃማ ቻኺ ጝና ቱጝ  

ጉዳጋው ዴሱ ምሳልካዋ ካንፃንኩ ፡-  

- ካዌናኻዳ ያኹኪ ውታኺዳድኽርጝ  

- ቻኺ ጝናሱ ናቕትዳ ያኹኪ ካባኻዳ ቻኼ ያኹ ድኽሬ ድኽርጝ 

-  ኽንፄ ያኹ ጅግሮ ናቔማ ቻኼ ቻኺጝ  

- ቻሞ ሚፃውላ ቻኺ ጝና ቱጝ  

 እን ክንቲስ ቴርቱንኩ ስልካዋ ዋኽስዋኾ ጋንቢኒዳስ ፋሌንጋ ቻኺ ጝናሳ ቴኬምስትጝ/ ድኽሬ ዳውጝ/ፅንፃ እኖጂዳስ 

ፋክኔታስታ ቲንዌና አኽናና እጂጝስ ቴኬማው አኽጞø ክንታንትካው አይምሩዳ እምፂፅ ፡፡  

 ሲፋካማ ዝኩንኩ ትኩምካው ክንታንትካ ኮው ሲፍካማ ካቤካማጊ ዙማንታ ፄውጝስ እሌቱሳ ክንቴ ዊታን ፡፡   

- ቻኺ ጝናሳ ቴኬምስቱኒዴስ ፋሌንጋ ታፎ አኹስ ስታ ሳሙኒስ ቑሲቴ  

- ቻኺ ጝናሳ ቴበኬምስቱኒዴስ ፋሌጋ ኹሉ ቺፋ ልምፄ ልሜ፡፡   

ሲፍካማ ዲጉንኩሳ ትኩምካዋ / አሳብካዋ/ ክንታንትካ ካቤካማጊ ዲብሳንታ ፄውጝስ እን ክንቲ ቤናሳ ዊታን ፡፡  

- ቻኺ ጝናሳ ቴኬምስቱኒዴስ ፋሌንጋ ታፎ አኹስስታ ሳሙኒስ ቑሲጝ ፋይፄ ፡፡  

- ኹሉቹፋ ቻኺጝናሳ ቴኬምስቱኒዴስ ፋሌንጋ ቻኺ ጝናሱሳ ቑቼ/ቑትሮ/ ልምጝ ፡፡  

2.2. 2ንቲ ቤን ፡- ክንቲ ቤናስኩ እክድካ 
ክንታንትካ ላንጛንቲ ቤኑ ክንቲዳ ትራኮማውሳ ቑንዜ ካንታውስ ዝኩኽሳ እርዳትስትጞ፣ምክንያቶስታ ታምፃውሳ ቻኒስቶ 

ዴሜክካማ ጌሌፅጝ ማንዲስታኩዌኽ ፡፡ እንዳሜካ ክንታንትካ ጛርቱሳስታ ዙራሙሪውሳ ፃንኩትቶ ማንዲንታስታ ጛጛራሳ 

ፋያፋይጛንቲ ትራኮማው ቑንዚዴስ ሜኬትጝጛንታ ይስጝጝፃዌኽ ፡፡ ክንታንትካ እሳ ጉዳዩ ቴግባርዳ እሽፅጝስ ካላንታ እል 

ፋይፃንቲ አኽጞ ፣ እልሊ ታምትጙንኩ ችግርካስስታ እል ቑንዛሳ ካንታውስ ክንታና ፡፡  

2.2.1. ክንቲ ቤና ላኹ ፡ እል - ፋይፃንቲ አካሉ ቤን 

ክንቲኩ አላምካ ፡- እን ክንቲዳስ ፋሌንጋ ክንታንትካ፡-  

1. ቲን ዌና እል ዝኮታ ፋዬካማኪ ያኻ ቲን ዌና እል ዝኮታ ፄውጝስ ጉድ ካንቴ ይስጝጝፃፃና፡፡ 

2. ክንታንትካ ጛውሳ እሎ ዳፋንትጝዳስ ዋትጛ ሜኬትጝጚስ ካላንኩ አኽጞ ክንታና ፡፡ 

እይስትኹ ጊዝ ፡40ዳኪካ  

ፋይፃንኩ እርዳትፅካ ሜሳርካ ፡-  

1. ክንቲጝናዳስ ትራኮማው ኘሮግራሙ ስሉ ሳንክ / እሎ ዳፉኒ አቒው ስል/  

2. እላ ሹፉንፂ ቼርክ፡- እን ክንቲ ቤናሳ ዲግስጝዳስ እምኘሎ ጌርኮ ቤዳርናማ ክንታንትካ ሻርፖ አኹኪ ፅንኩቶ ቼርኮ 

ኻይካማ ይንታንታ ድቑዋን ፡፡ እንሳ ክንቴ ሚዳቢኒው ክንቲሊ እምኘልስጝስ ካሊፃው ትኮሚ፡-   

እን ክንቲ ቤናሳ ሲፋማ ዲግኹ ሚዳቢኒ ክንቲው ክንቲ ቴርታሊ እምትጝጝፃማ ክንትፅጝ ካሊስቴ ፡፡   

1. 2ንቲ ቤን ዙራሙሪ ሳይንሱ ክንቲው ፋንቲቲ ላኹ / አቒስታ ዝኩዊኒ/ናውጛሪ ስራዳ ቲንዌና አቔ ቑንዳስቲኒ አቒሊ 

ወዳዳርጝፅጝ ናው እንፂ ጛሪ ዝኮ ፤ አንሳ እንፄ ጛሬ ቴኬምስታማ እንሳ ክንቴ እምኘልስጝ ካሊስቴ ፡፡  

ቴግባሩ ኩምችኒ ፡ እን ክንቲው ቤን ሹኻ ቴግባርካ ዝኩኑዌኽ፡፡   

ቴግባር 1፡- እሎ ዳፋና አኽጝ ንጝ ዳራ አኽጝ ንጝ አኽጞ  አሴብጝ /5 ዳኪካ/  

 ክንቲ ጝናሱ ትራኮማው ኘሮግራሙ ስሉ ሳንክ ፍን 9 ዳ ዝክኹ እሎ ዳፉኒ አቒውሳ ስሎ ክንታንትካስ ካንፅፅጝስ 

ክንታንትካዋ እንታ ኒካማ ካስታን፡፡ እንታ ኮውሳ አቔ እንዳስፍና ካንቲካ ታቑናማ? እንታኮው ታቑኑ አቒ ዝኮማ? ዳራይ 

ታኹኺ?  

 እሎ ዳፋንትጝ ንጚ ዳራ ንጚይ ናውሳ ካንታውስ ክንታንትካዋ ሊሊትጙንኩ ካስካስ ካስታን ፡፡ ዙርፄኪላ ካልስ ዙርፃንታ 

ፄፖን፡፡ ሲፋንኩሳ ዳብቴርትካዋ ቴኬምስትካማ ኩስጝጜ ፄውጝስ ካላና ፡፡ ናካ እሉ ብራን እኖጂስ ዳራ ንጝ 

አኽጞኩዳጝጝናኻኽ ፡፡ እሎ ዳፋንትጝ ንጝ ዳራ ንጝ አኽጞአሴብትካ ታቑናማ? ዳራ አኽጝ ኒካማይ አሴብታን? እኒጛ ካስካዋ 

ካንታውስ ውላጊ ክንታንትካ ጛ አሳባሳ ኪስጝጛንታ ፄፖን ፡፡  

ቴግባር 2 ፡- እሎ ዳፋንትጝ ንጝ ዳራ ንጝ አኽጞ እንኮኽስቶ ፋቴርጝ / 25 ዳኪካ/  

 ክንታንትካዋ ቤናኻዳስ ፍሽፂካማ ግባኻዳ አሜቻው ስፍሪሾ ካፅጝስ ክቻ ላንጛሾ ቤንጝጝፃን ፡፡ እምኘል ኬችኩ 

ክንታንትካኪ ዴፋንካታ ያኻና ፡፡ ላንጛንቲ ኬችኩ ክንታንትካኪ ዳሜካ ካንታንኩ ያኻና ፡፡ እን ስሬታስ ካንታንኩ 

ክንታንትካ ዴፋንካሊ ፅምዳ ፅምዳ ያኼካማ ፃምርቲኒስ ፡፡ ዴፋንካታ ያኹንኩ ክንታንትካኪ እሎ ክችክቺስ ልሚኒስ 

አኹኪ እሎ እላ ሹፊንፂስ ሾፊኒኒስ ፡፡  

 ሲፍካማኪ ካንታንኩ ክንታንትካ እሎ ዴፋንካ ያኹንኩ ፅምድካ አፄብካውላዳ እንዜጝካማጊ / ኔክፅጝ ጌጌውስትኹዌኽ/ 

ክንቲጝናሱ ግባኻዳ ዋታሾ ልቕልቕቴ ፄዋንኩ አኽጞ ሲፋው ሜሜሪ ስሬታስ ድቑዋን ፡፡ አቒሊ አኹኪ ካኒሊ ጋቺትጛቲንታ 

ፄውቴካማ ፍንሾ፣ እንግርሾ  

፣ ሌዋሾ ፣ ፃንጌኻሾ እ.እ.ኮ ዙራንታ ፄፖን ፡፡ 

 እንታኮው ዳድስ 10ዳኪካዋኺስታ እንክሩኒዳስ ፋሌንጋ እሎ ዴፋንካታ ያኹንኩ ክንታንትካ እላ ሹፉንፄ ሳንደካኻዳ አኹኪ 

ሻንታኻዳ እንኩሪኒስ፡፡  

 ዳላው ጊዝ ዝኩኒኪ ስፍሬ / ጛታምባሳ/ ኪስጝጜካማጊ ካንታንኩኪ ዴፋንካታ ያኼካማ ዴፋንካ እሺንኩኪ ካንታካላንኩ 

ያኼካማ ቴግባሮ ካቤካማጊ እንፃኽስቲኒስ ፡፡  

ታክስፂ ፡- ክንታንትካ ጛ ታምባውሳ ኪሴ ፄዋኑ ጉዝማ ፅንኩቶ አኹኪ ስካዌ እላ ሹፉንፄ ቴኬምስትጝ ፋይፄ ፡፡ 

ጉላሊታ ዲጉንኩ ፡- አዳር ክንትፃንቲ እንሳ ቴግባሮ ክንቲውሳ ሳቶ ኔክፃቲው ሳትዳ / ፋሪው ሳትዳ/ ክንታንትካ ኬችስ 

ያኼካማ ሳሴርስ እሎ ልምካማጊ እንፃኽስትጝስ ካላንኩ አኽጞ ኩስጝጝፃን ፡፡   

-ቴግባር ዊድስቱኒዳስ ፋሌንጋ ክንታንትካዋ ቤና ዙራንታ ፄፖን ፡ 

ታክስፂ ፡- እላ ሹፉንፄ እምኘልታ ቴኬምስትናክኑኒሳ ፡- ዳርማይ እምኘል ቴኬምስኹ እሉሳ ሹፉንፄ እሊው ቴኬምስታቲታ 

ጌጌውስትኹ? እንዴስ ኪቻ ቴርቱኽ እንኩርፂ ቦቲዳ ዳርማይ እንኩርስታንታ ያኽስቱኺ? ኒካማ ክንታንትካዋ ካስታን ፡፡ 

እምኘሉሳ እላ ሹፉንፄ እሊው አቒ ቴኬምስትጝ ቑንዛ / ጋያኪ ትራኮማ/ፋያፋይጛው ቹዋ ዳድ አኽጞ እርዳትፃን ፡፡ እን አኽጝስ 

እምኘል ቴኬምስትኹሳ እላ ሹፉንፄ / ቼርኮ/    ቴኬምስትጝዳስ ፍና ጉድጛ ቑፅጝ ፋይፄ ፡፡ ዋሺኒስኪ ፃሚስ አኹኪ እምኘልታ 

ቴኬምስትናው ቼርክስ እሎ አኹኪ እላፎ ፄሬግኑኒ ትራኮማስ እምስትናኻ አኽጞ ድቑዋን ፤እን አኽጝስ እሎ ፄሬግጝስ ፋይፁኒጊ 

ፅንኩቶ ቼርኮ ቴኬምስትጝ ፋይፄ አንዳስኪ ፅንኩቶ ስዮ ሴይጝ ፉይፄ ፡፡  

ቴግባር 3 ፡- እሎ ዴፋንትጝ ንጝ ዋታኮው እንኮኽስት ዝኩኽ አኽጞ  ኩስጝጚ/ 10ዳኪካ/ 

 ክንታንትካ ቤናኻ ዙሩኒዴስ ፋሌንጋ እሎ ዳፋንካ ያኼካማ እጂንኩ ክንታንትካ ልቕልቕቴ ፄዋሺኑጉዝማ እንኮኽስቱኽሳ 

እንኮኽስቶ ካስታን ፡፡ አሜችጙ እንኮኽስት እንኮኽስታሺኾማ? ልቕልቕቲ ቼጌርፃሺኾማ?  

 ትክላሊስ ቼጌርፃያላማ አኹኪ አሴሴትጝፃያላማ? እሎ ብስጝስ ፋቴካያላማ? ብስትካሺቲናማ? ብስትካሽቲካኪንኻ ያኹኒ 

ዳርሲይ? ዴክትቱ እንኮኽስት እንኮኽስታውላ ይጎማማ? ዋኾ ይወቱሳ ዝቤኖ እሎ ዴፋና ያኻማ ዝኩጝ ንጝ ዋታ ንጚይ?  

 አሊዳዳ እል ዴፋንትጛሳ ያጋንኩ ምክንያትካዴስ እምኘል ትራኮማ እስታው ቑንዚ አኽጞክንታንትካስ ድቑዋን ፡፡ እን ቑንዚ 

ሳሴርስ እላፎ እንፁኒ ጌርክዴስ ላንጚኒ ቑሲጝስስታ ፅንኩታ ፄውጝስ ታፎኪላ ቑሲጝስ ሜኬትጝጚስ ካሊናኻ አኽጞ  

ጊሊፂካያን ፡፡ 

ካንታ ዙርፂ   

 ክንታንትካ ሲፋውሳ ኘሮግራሞ ቴኬምስትካማ ጛጛራሳ ጋማጋማንታ ፄፖን ፡፡ ጛጛራሳ ክችክቺስ ጋማጋማንታ 

ጉሽጝጝፃን ፡፡ ጛጛራሳ ፅንኩታ ፄዌካማ ጋማጋሙንኩሳ ክንታንትካዋ ታፎፍሻንታ ካስታን ፡፡ ጛጛራሳ ፅንኩታ ጋቲንኻ 

ንካማ ጋማጋሙንኩሳ ክንታንትካዋ ክንቲጝናኻዳ አኹ ዝኮ ያኹኒጊ ካስካማ እላፎስታ ታፎ ቑሴንታ ፄፖን፡፡ 

እንዳስኽቱኪ ሲፋው ጌርክስ ቑሲካ ፅንኩታ ያኼካማ ይንታንታ ጝን እንፅኻሳ እያን ፡፡  

ቼ.ቴ  ጚጛራሳ ጋማጋምፂ ሊኪፂ  ታፎፍሹንኩ ክንታንትካው ሚንቺት  

1  ጛ ታፋ ፅንኩታ ያኹንኩ ክንታንትካ    

2  እላፎ ፅንኩታ ፄውንኩ ክንታንትካ   

3  እሎ ዋኽስዋኾ ፃሚ ታፍስ ኔክፃቲንኩ ክንታንትካ   

4  ስይ ፅንኩታ ያኹንኩ ክንታንትካ    

5  ዳማኪ ፃሚ ቼርክስ እሎ ኔክፃቲንኩ ክንታንትካ    

6  እልዳስታ ሳንዳ አኹትእላቲኩ ክንታንትካ    

 

-ግምጋሚው ቴግባር አኮሜችስቱኒዴስ ፋሌንጋ ክንታንትካዋ ሲፋንኩ ካስካስ ካስታን ፡፡ ይጛራሳ እሎ ዴፋንሳው 

ትራኮማው ቑንዚዴስ ሜኬትጝጛታጌኽ ኔታ አሴብቴማ? ያኺቲየስኪ ዳርማይ ያኽስታያሱ? ፍንሾስ ፄውጝ ፋይፃው 

ዳርማይ?  

 

2.2.2. ክንቲው ቤን ላጛ ፡ እሉ ቑንዚ 

ክንቲኩ አላምካ ፡- እን ክንቲዳስ ፋሌንጋ ክንታንትካ፡- 

1. እል ሳሴርስ ቑንዚስ ጉዱስትጝስ ካላው አኽጞ ክንታና ፡፡  

2. ክንታንትካ እሎ ዋትጛ ቑንዚዳስ ሜኬትጝጛንኩ አኽጞ ክንታና ፡፡ እይስትኹ ጊዝ ፡ 

40ዳኪካ ፋይፃንኩእርዳትፂ ሜሳሪ ፡-   

1. ክንቲጝናሱ ትራኮማው ኘሮግራም ስሉ ሳንክዳ እሉ ቑንዚስ እምስትኹሳ ክንታንቴ ካንፅፃው ስል፡፡  

እንሳ ክንቴ ሚዲቢኒው ክንቲሊ እምትጝፅጝስ ካሊፃው ትኮሚ ፡- 

እን ክንቲ ቤናሳ ሲፋማ ዲግኹ ሚዳቢኒ ክንቲው ክንቲ ቴርታሳ ሲፋማ አኹኪ እምትጝፃማ ክንትፅጝ ካሊስቴ ፡፡  

1. 2ንቲ ቤኑ ዙራሙሪ ሳይንሱ ክንቲ ፋንቲቲ ላኹኻዳ “እን ቲና” ናው ጛሪ ዝኮ ፤ እን ክንታኻዳ ሜፃፈ ፍን 17 ዳስ 

21 ዋኺስታ ሲፋንኩ እንፂ ጛሪካ ዝኩና ፡፡ “ጛርት ፃንኩታሳ ማንዳንስ” ፣ “ጛርት ፃንኩታ ማንዳስታውላ ይጉጝስ 

ኬሴትስታንኩ ቑንዝካ” ስታ “ጛርት ፃንኩት ማንዳጛ”  

ቴግባሩ ኩምችኒ ፡ እን ክንቲው ቤን ላንጛ ቴግባርካ ዝኩኑዌኽ 

ቴግባር 1፡ - ታሪኮ ክንታንትካስ ድኹጝ / 15 ዳኪካ/  

ቤዳርትካማ ሲፋውሳ ታሪኮ ክንታንትካስ ድቑዋን ፡፡ ታሪኮ ድኹታኑ ጉዝማ ፍን 10 ክንቲ ጝናሱ ትራኮማው ኘሮግራም 

ስሉ ሳንክዳ ዝኩኽሳ ስሎ ክንታንትካስ ካንፅፃን ታሪክኪ ሲፋዌኽ ፡-  

አደኛው 

አደኛው 2ንቲ ቤኑ ክንታንቴኽ ፡፡ ኹሉቺፋ እላፎስታ ታፎ ቑሴውላ ኩርሶ ኹዌ ፡፡ ኹሉቺፋ ክንቲጝና ካሱስ እላፎ ፅንፃስ 

ወሬርስታማጊ ካሴ ፡፡ ክንትፃንታ ኹሉቺፋ እላፎ ቑሴታ ኩስጝጝፂኒውላ ጚ ኩፃ ኩስጜ ቴግባራዋ ፄዋላ ፡፡ አደኛውቲ አፄባስታ 

ዋሌና ታኹት መሪማ እስቴት 2ንቲ ቤንቲ ክንታንታ ዝኬ ፡፡ መሪማ ኹሉቺፋ ስግላ ቤዳርኔ ኹርፂዳስ ጂያታጊ አኾ ችምቢ ፡፡ 

ኩርሶ ኹጝዴስ ፍናኪላ ታፎስታ እላፎ ጉድጛ ፄውታታ ሳሙኒስ ቑስቲ ፡፡ እንዴስ ፋሌንጋኽ አደኛውሊ ክንቲ ጝና ካታው ፡፡   

ጌርክዳስ እምኘላቺ አደኛውኩ ላንጊጊ እልካ ማልጛ ቑንዳስቱና ፡፡ እን ምክንያታስ አዱኛው ላንጛ ሶኼታሳ ክንቲጝና ካሳውላ 

ይጉኻ ፡፡ አደኛውቲ ዋሌና ታኹት መሪማ አደኛውሳ ቑንዳስትጞ  ጛጂስቲ ክንትፃንታ ሰናይትስ ድኹቱኻ ፡፡ ክንትፃንታ 

ሰናይትኪላ አደኛውኾ ካትኾ ፡፡ አደኛውኩ ላንጊጊ እልካ ድሚትካማ እንቓሬካ ፡፡ አደኛውኩ ላንጊጊ እልካዴስ አኹት ዝኩኽ 

ዳብ ፋ ፡፡ ድምክኒስኪላ ቑንዚ ቑንዳፃኒ / እሎ ላባላባኒ/ እልስ ካንቲኾ ፡፡ ክንትፃንታኪላ ጚቹሊ ታኻታ አኪምጝና ካፂኾ ፡፡  

አኪም ጝናዳ ዝኪት ነርሳ አደኛውቹስ ኪራ ቑንዳስቱኺ ትራኮማ እስታው እሉው ቑንዚስ ኔታድኹቱኻ ፡፡ እሊው እሎ 

ቑንዳስቱኽ አቒ ጝንዳ ዝኮማ ኔታ አደኛውቹሳ ካስቲኾ ፤ አደኛውዳስ እንፃንታ ጚቺጃኪላ ቑንዳስቴኪት አኽጞጚቹ ድኹቱኻ ፡፡ 

እንፃንታ ጚቺጃስኪላ እክምኒ ፋይፃት አኽጞ ነርሳ አደኛውቹስ ድኹቱኻ ፡፡ እንፁኒ ጌርክዳስ ላንጚኒ ታፎስታ እላፎ ቑሲጝ 

ማንዳስታኩ አኽጞሞዬቴና ኩስጝፂኾ ፡፡  

ጛጛራሳ ፅንኩታ ፄውጝ ማንዳስታኩ አኽጞ አንዳስኽቱኩፃ እሉ ቑንዚ እንግራ ቑንዳፃኩ አኽጞ፤እላፎ ፃንኩትትስ እሚንቲየስ 

ቑንዚ ውላዋጊ ጝን አቖ ቑንዳፃው አኽጞ ምክንያትኪ ፅንኩትት ማንዳስቲቲየስጊ ቑንዚ አቒዳስ አቒሾ ሳሴርስ ፋያፋይጛዌኽ ፡፡ 

ድምክኒስ ቑንዚ እንግራ ካቢትጝፃማ እሚጝ ልቡስ ልቡ እል ዳፋንትጛስ ዳሬጋው አኽጞ ነርሳ ኩስጝፂኾ ፡፡ አሊዳዳኪ እንታ 

ኔታ ቴንኬክፂኾ “ናካ ኬሽትካኽ ያኼስጉ ፃንኩትቶ ማንዳንቲየስጊ እንግራ ቑንዳስትጝስ ካሌንኻኽ ፡፡ እን አኽጝስ ፍንሾ እሎ 

ዳፋንካ ያኻቲንታ ትንካኬ ፄፖን ፡፡  

ቴግባር 2፡-ፄውስትጝ ዝኩንኹጉዳይዳ ካንታውስ ኩስጝጜ ፄውጝ/ 25 ዳኪካ/ 

ክንታንትካ ታሪክዳስ ዳራ ክንቱንኩ አኽጞካስታን ፡፡ ሲፋንኩሳ ካስካዋ ካሲጝስ ካሌና ፡፡  

- አደኛው ዳዳርማ ኬሴትስትኹ? (ዙርፂ፡ እሎ ቑንዳስቱኻ ፣ እን ምክንያታስ ክንቲጝናዳስ ይጉኻ፣ አኬምስትጝስኪላ 

አኪም ጝና ካስኾ፡፡)  

- አደኛው ቑንዳስቱኽ ዳርማይ? (ዙርፂ ፡ እላፎ ቑሴቲው አኽጝስ ፣ ፅንፃኪላ እላፍዳ ሴፌርቴ አኽጝስ)  

- አደኛው ቲንዌና ያኻማ ዝኮታ ዳራ ፄውጝ ማንዳስቴ? (ዙርፂ፡ መሪማታ አኹስስታ ሳሙኒስ / ታፍ ይኹዊቺስ ውሴ 

ቴኬምስታማ/ ታፎስታ እላፎ ኹሉቺፋ ጉድጛ ፄዋማ ቑሲጝ ማንዲስቴ ፣ ጌርኩሳስታ ኻሩሳ ሲዮ ቑፅጝ ፣ ጚቹጂኪላ 

ኹሉቺፋ ጛሬ  

ፃንኩትፄታ / ሹካቴታ / ታክስፅጝስታ ሲፍጝጚ ፡፡) 

ታክስፂ ፡- አጉዊዳ ውላስጊ ካሲካስ እይስቱንኩ ዙርፅካ ይቢችካ ዙርፅካ ጋቲንኩዌኽ ፡፡  

 እንዴስ ድምክኒስ እይስታንኩ ዙርፅካስኪላ ይስጝጛንታ ፄውጝ ፋይፄ:: 

ኩስጝጚዴስ ፋሌንጋ ክንታንትካ ኩክሪዳ ዲግኹሳ ሚንዛንፄ ሊኪፄ ቴኬምስቲካማ ዋሳላካ ፅንኩትካ አኽጞ ቼሜትጝፃን ፡፡ 

ታፎፍሽካማጊ ኩክሪዳ ዲጉንኩ ካስካስ ዙርፄ እያንታ ፄፖን ፡፡ ዋሺኒኪ ክንታንቲ/ታ ካሲስቱኽ/ቲኹ ካሲስ አሴሴትጙኽሳ ዙርፄ 

ዙርፁኒጊ ክንቲጝናሱሳ ምስታዊቴ ቴኬምስትጝስ አኹኪ እሊኩ ክንታንትካ ፃንኩትቱሳ አኺኔ ካንታውስ ቼሜትጝፃንታ ፄፖን:: 

ቼ.ቴ  ሜንዜንፅካ ካስካ  ችግር ዝኩክ ክንታንትካው ሚንቺት  

1  ቤናኻዳው ኻክንታንትካ ዳይፃሚት ኹእላፍዝኩኽ?   

2  ናኪኒጊዝዳውኻ ክንታንትካ ዳእልቑንዳስትጙእንኮኽስትካንፅስቴ?   

3  ውኻክንታንትካእልቑንዳስታማ 
/ቑንዳስትጙሳ/ እንኮኽስቶካንፅፅካያቑን?  

 

4  ውኻክንታንት ካዳይእልድሚታማ፣ እንቓራማ፣ ላባላባማስታእሴማጊ / 
አኹታማጊ/ ካንፅስቴ?  

 

 

አኹና ፅንኩት እላፍስታ ቲንዌና እል ዝኩክ ክንታንትካ ፃሚቱኽ እላፍ አኹኪ ቲናጋቲው እል ዝኩክሳ ክንታንትካዋ ኩስጝፃን ፡፡ 

ኩስጝፄኑ ጊዝስ ሲፋንኩ ትኩምካ ዜኔግስታቲንታ፣ ዜኔግስታንኩ ያኹኒ ክንትፃንትካ ውላጊ ክንታንትካስ ጉድጛ ፄውቴካማ 

ድቑዋን ፡- ኹሉቺፋ እንት ጛራሳ ፅንኩታ ፄውቴካማ ፅንፃዋ እንቶጂዴስ ፋክፃን ፣ ታፎስታ እላፎ ቑሲጝስ አኾስታ ሳሙኔ / 

እንት ዙራሙራዳ ቴኬምስቴንኩ ቑስፅካ ዳብካዋ - ውሲ ፣ ስብቲ እ. እኮ/ ቴኬምስታን ፣ ፅንፃዋ ድፅጝስ ዙራሙሬ ፅንኩታ 

ፄፖን ፡፡ ታክሳን ትራኮማ እስታው እል ቑንዛ አቒዴስ አቒሾ ፋያፋይጛው ፅንፃስ፣ ፃሚታፍስ፣ ፃሚቱኽ ስይስ፣ እ.እ.ኮ.ኽ፡፡ 

ዊድዊዳዳኪ ዳሊ ጊዝ ዝኩኒ ፃንኩቶ ማንዴካያስኩ ክንታንትካ ቑሲያንታ ፄፖን ፡፡ ዳሊ ጊዝ እላ ያኹኒ ኩፃ ሲፋው ጌርክዳ ጛ 

ጝናዳ ቑሴካማ ፅንኩታ ያኼካማ ይንታንታ ፄፖን ፡፡   

ካንታ ዙርፂ   

-ክንታንትካዋ ሲፍንኩ ካስካዋ ካስታን ፡፡ ትራኮማ እስታው እል ቑንዛ ኬሴትስታው / ይንታው ዳማሲይ? 

ትራኮማ እኖይሶ እሚያቲታ ሜኬትጝናው ዋትጛይ? አይኪ አቒ እሎ ቑንዳስቱኒ ዳራ ፄውጝ ማንዳስቴ?  

 

2.2.3. ክንቲ ቤና ሹኻ ፡ ትራኮማ 

ክንቲ ቤናኩ አላምካ፡- እን ክንቲዴስ ፋሌንጋ ክንታንትካ   

1. ትራኮማውሳ ቑንዜ ያጋንኩ ምክንያትካዋ ሺሻና ፡፡  

2. ትራኮማውሳ ኑናንቴ ቻኒስቶ ርዳትስታና ድምክናኪ ጛጛራሳ ቑንዚዴስ ሜኬትጝስ ዎሴናና፡፡  

እይስቱኽ ጊዝ ፡ 40ዳኪካ  

ፋይፃንኩ ርዳትፅካ ሜሳርካ  

1. ሜሴልፅካማ እንክራኑ ጊዝዳ አኪምታ ያኻማ እንክራው/እንክርታት ክንታንቲስ /ታስ ፈቺ ጋውኖ ቴኬምስቲንስ  

2. ስቴቴስኮኘ/ሼው ታሳሳ ሊካው ሜሳሪ/ ሞዳል  

3. ክንቲ ጝናሱ ትራኮማው ስሉ ሳንክ / እል ካንታቲው አቒው ስል ፍን 9/  

እንሳ ክንቴ ሚዲቢኒ ክንቲሊ እምትጝፅጝስ ካሊፃው ትኮሚ ፡-  

 እንሳ ክንቲ ቤናሳ ሲፋማ ዲጉኽ ሚዳቢኒ ክንቲ ክንቲቴርታሳ ሲፋማ አኹኪ እምትጝፃማ ክንትፅጝ ካሊስቴ ፡፡  

2ንቲ ቤን ዙራሙሪ ሳይንስ ክንቲ ፋንቲቲ ላኹኻዳ “ ቲን” ናው ጛሪ ዝኮ ፣ እን ፋንቲቲኻዳፍን 19ዳ “ ጛርቱሳ ፃንኩቶ 

ማንዳውላ ይጉጝስ ኬሴትስታንኩ ቑንዝካ” ናው እንፂ ጛሪ ዝኮ ፣ እንሳ ክንቲ ቤናሳ ዙራሙሪ ሳይንስ ክንቲሊ 

እምኘልፅጝስ ካላና ፡፡ ቤዴራ ቴርት ፡- እንሳ ክንቴ ክንትፅጝዳስ እምኘል ሶኼትዴስ ፍና ቴዌንጙ ካሊቕት ዝኩክ ላንጛ 

ክንታንትካዋ / እምኘላ ኹናዋስታ እምኘሎ ጝርጄ/ ጎሌልትካማ ሲፋውሳ ሜሴልፃማ እንክርጙሳ እንክሬ / ዴዴጝ 

ድራማዋ/ ዴስጛንታ ፄፖን ፡፡ ሜሴልፅካማ እንክራኑ ጊዛዳ ኹና ክንታንታ አኪምታ ጝርጂ ክንታንቲ ዴሜካ ጚቹስ 

ቹ ትራኮማው ምክንያቲስ እሎ ዴፉንቲት ጄር ጄራ ያኻማ እንክሪኒስ፡፡ ጎሌልስቱንኩ ላንጛ ጄርኪ ሲፋፃማ ዳጉኽ 

ሜሴልፅማ እንክርጙሳ እንክሬ ጛ ዳብቴራዳድዋንታ ፄውቴካማ ጛ ጝናዳዳስጚኒስ / ፂኒሲኒስ ፡፡ ክንታንትካ ድራማዋ 

ጉድጛ ቤናኻዳ እንክርጞካላንታ እምኘሎ ሶኾቶ ዴስጚኒስ ፡፡   

ፄጌርፃማ እንክርጝ  

[ ጄርጄራ ጚቹስቹሱ አኺኒዳ ቼኔክስታማስታ ታንቡኽ ቲን ችግራዳ አይሎ አዜናማ አኪማው ቢሩሾ ካሴ ፡፡ 

ድክቴራዋኪላ እንታናማ ካሲ] ክንታንቲ ፡ ዶክተር ይቹስቹ ዳራይ ታኹኽ? ካንታ ካላላ ፡፡ ዶክተር ፡ አያኻ 

አያኻ ክቹስቹ ትራኮማስ ዴፉንቲት አኽጝስ ካሊ ፡፡ ክንታንቲ ፡ ትራኮማ?  

ዶክተር ፡ ይጋ ፣ ትራኮማ ሜኬትጝስ ካላኑ እል ቑንዛኽ ፡፡ ያኺስጉ አኬምስቲቲኒየስ ዜላሌሙ እል ዴፍንታስ 

ታምፅጝስ ካሌ ፡፡ እን አጌራ ኢትዮኘያኻዳ ሚንችካ አቕ ትራኮማው ምክንያቲስ እሎ ዴፋንካ ያኼካ ፡፡ ክንታንቲ 

፡ ይቹስቹ እንዴስ ፋሌንጋ ዜላሌሞ እሎ ዴፋና ታኻታ ቲጎ ኒኹማ? ዶክተር ፡ ይጋ ክንታንቲ ፡ ትራኮማ ዳር 

ምክንያቲሲይ ኬሴትስታው? / አይሎ አዜኑኽ እንኮኽስታኻዳ ያኻማ/?  

         ዶክተር ፡ ትራኮማ ፃንኩት ዳንጉጝ ምክንያታስ ኬሴትስታው ቑንዚኽ፡፡አቕ እላፍ፣ እል፣ ታፍ፣ ስይ፣ እ.እ. ኮ 

ፃሚታኒስ ድምክናኪ ፅንፃ ልኩስ ፃሜ ዲቦ ታጋታ እልዳ ፉራኒ ፋያፋይጜ፡፡ ክንታንቲ ፡ እን ንጝ ፃምካ ዲብካ እን እላ 

ቑንዳስታታ ፄዋና ንጝማ?  

   ዶክተር፡ ክችክቺስ! ትራኮማ አቑሳ እሎ ቑንዳፄ፣ ፌኬትፄ አንታውላ ላኼኖ ፋቴሬ፣   

 አኽጝስኪ ካቢትጛማ እንቑንዚስ እምስትጝ ልቡስ ልቦ እል ዴፌንታስ ታምፅጝስ ካሌ፡፡  

ክንታንቲ ፡ትራኮማዋ አኬምጝስ ካሊስቴማ?  

ዶክተር ፡ እን ጉድ ካሲኽ ፡፡ ትራኮማዋ ሜኬትጝስኪ ያኻ አኬምጝስ ካሊስቴ ፡፡ እላፎ ፅንኩታ ፄዋማ ፅንፃዋ እኖጂዳስ እቺስጝስ 

ትራኮማዋ ሜኬትጝስ ካሊኔ ፡፡ እንሊ እምትጙኽስ ቻኺጝናሳ ኹሉቺፋ ክችክቺስ ቴኬምስትጝስስታ እን ዙራሙሪውሳ ፃንኩቶ 

ማንዳማ ፅንፃዋ እኖጂዳስ ፋክፅጝስ ካሊስቴ ፡፡ ያኼስጉ ትራኮማው ቑንዚስኪላ እምስትኑኒ አሜትዴስ እምኘላቺ ኬቤርስታው 

ትራኮማው ሶኹዋት ጊዝዳ እይስታውሳ እጁ ካፅጝስ አኹኪ ቲኑኾትሾ ካሳማ አኬምስትጝስ ካሊስቴ ፡፡ እምኘል አቒ ጊዝስ 

አኬምስታውላ ይጎማ እሎ ዴፌንቱኒ ኬሻ ካላቲው አኽጞ ታክስፅጝ ማንዳስቴ ፡፡ ግልፃ ያኻይኾማ? ክንታንቲ ፡ ይጋ ዶክተር 

ግልፃ ያኻይኾ ፡፡ አይሎኽ አሜሴጌኔ ፡፡ ዶክተር ፡ ዳርኪ ችግር እላኽ ፡፡ አንክላ አሜሴጌኔኽ ፡፡  

[ ክንታንቲ ዶክተራዋ ታፍስ ቼቤትጝስ አሜሴጌናማ ፋ ፡፡ እንዳ ሜሴልፃማ እንክርጝ ዊድስቴ]፡፡  

ቴግባሩ ኩምችኒ ፡- እን ክንቲ ቤና ላንጛ ቴግባርካዋ ፃያ 

ቴግባር 1፡- ትራኮማዋ ካንታውስ ቴርቱኽሳ ሜሴልፃማ እንክርጝ ዲግስጝ/ 7 ዳኪካ/  

ክንታንትካዋ ሜሴልፃ እንክርጞዳዳጝ ድራማዋ/ ካንታንኩ አክጞድራማዋኪላ ሲፍጙኒ ዳስ ፋሌንጋ ሊሊትጙንኩሳ ካስካዋ 

ካሲስታንኩ አኽጞ ድቑዋን ፡፡ አኽጝስኪ ሜሴልፃማ እንክርጞ ጉድጛ ሲፍጛንታ ኩስጝፂካማ ሜሴልፃማ እንክርጞ ዲግስጝስ 

ቴርቱንኩሳ ላንጛ ክንታንትካዋ ቴርቱኑሳ ሜሴልፃማ እንክርጞ ጛ አፄብካ ፍናዳ ፌካማ ዲግሳንታ ፄፖን ፡፡  

ቴግባር 2 ፡- ሜሴልፃማ እንክርጝዳስ ዳራ ክንትጞ ኩስጝጝ/ 33 ዳኪካ/  

- ሜሴልፃማ እንክርጝ ዲጉኒዴስ ፋሌንጋ ክንታንትካዋ ሲፈንኩ ሊሊትጙንኩ ካሲኩ አይኔትካዋ ካስትን ፡  

- ክንታንቲው ጚቹስ ቹዳዳርማ ፌቴርስቱኽ? / ዙርፂ ትራኮማው ምክንያቲስ እሎ ዴፌንቲኾ/  

- ትራኮማ ዳማይ? / ዙርፂ? ትራኮማ ሳሴርስ ሜኬትጝስ ካላኑ እል ቑንዛ ያኹስ አኬምስታኑላ ይጉኒ ኩፃ 

ዜላለሙ እልዳ ዴፌንታስ ዳሬጌ/  

- ዋሺኔ እን አካል ቤናሳይ ጉዳው? / ዙርፂ ፣ እሎኽ/  

- ሜኬትጝ ካሊስቴማ? / ዙርፂ? ታፎስታ እላፎ ቑሲጝስ ፣ ቻኺጝናሳ ክችክቺስ ቴኬምስታማ ፅንፃዋ እኖጂዳስ 

እቺስጝስ/  

ዊድዊዳዳኪ ትራኮማ እስቱኽ ቑንዚ ፃንኩት ዳንጉዊጝስ ኬሴትስታው እል ቑንዛ አኽጞ  ድኹጝስ ቴክሌልጝፃን ፡፡ ቑንዚ 

ፋያፋይጛው ቑንዚስ እምስቱኽ አቒው እልዳስስታ ሳንዳስ ፋው አኹትስ ቲን ዌና አቒው እል ኔክስቱሲኽ ፡፡ ስራስሪ ቑንዚው 

ቹዋ ጉሽፅካኽ ፡፡ አኽጝስኪ እንጛራሳ ፣ ጝን አቖስታ እን ዙራሙሪውሳ ማቤርአቖ ቑንዚዴስ ሜኬትጝስ እንጛራሳስታ ዙራሙሬ 

ፃንኩትስ እሚጝ ማንዲሰቴ ፡፡  

ካንታዙርፂ  

- ክንታንትካ ሲፈውሳ ሜስፋርቶ ቴኬምስትካማ ጛጛራሳ ጋማጋማንታ ፄፖን ፡፡ / እንሳ ቲራግድሜ ክንቲ 

ጝናሱ ትራኮማው ስሉ ሳንክዳኪላ አግፃና/፣ እን አኽጝስኪላ እንሳ ቲራግድሜ ፃርኪ ሳንክዳ ፃፉጝ 

ማንዳስታላኽ ፡፡ ክንታንትካ ፃንኩቶ ማንዳጞ  

 ጛጛራሳ ጋማጋማኑ ጊዛይ ጌሬትትስስታ ክችክቺስ ጋማጋማንታ ይስጝፃን ፡፡ ጛጛራሳ ፅንኩትካኽ ንካማ ጋማጋሙንኩሳ 

ክንታንትካዋ ታፎፍሻንታ ካስታን ፡፡ ጛጛራሳ ፅንኩታ ጋቲንኻኽ ንካማ ጋማጋሙንኩ ክንታንትካ እላፎስታ ታፎ 

ክንቲጝናኻዳ ቑሲያንታ ፄፖን አኹኪ ይንታው ጌርክዳ ቑሲካማ ፅንኩታ ያኼካማ ይንታንታ ጝን እንፅኻሳ እያን ፡፡  

ቴ. ቼ ጚጛራሳጋማጋምፂኩትኩምካ ፅንኩትማ /ታማ? ይጋ/ጋቲኻጋቲኻታኹኒ 

ካታታቑሲት 

1  እላፋ ፅንኩትማ?   

2  እል ፅንኩትማ   

3  ሳን ፅንኩትማ?  

4  ታፍ ፅንኩትማ?  

5  ውላ አካላቶ ፅንኩታ ፄውቴማ?  

- ግምጋሚው ቴግባር አኮሜችስቱኒዴስ ፋሌንጋ ሲፈንኩ ካስካዋ ክንታንትካዋ ካስታን ፣ እሎ ዳፋንትጝ 

ጉድማ? ዙርፂ ጋቲው ያኹኒ፣ እንት ጛራሳ እሎ ዴፌንፃውሳ ትራኮማዋ ሜኬትጝትካማጊማ? ዳር ዳድስ? 

ፍንሾስ ዳር ኬሽጝፄኑ ዳብ ዝኮ?  

እንሳ ክንቲ ቤንሳ ፃንኩቶ ካንታውስ ሲፈንኩ ቹዋ ትኩምካዋ ካቢጝስ አኮሚቻን ፡፡ ክንታንትካ እን ክንቲዴስ ፋሌንጋ ካባንታ 

ፄፖን ፡፡  

- ጌርክ ቺፋ እል ፅንኩታ ያኻታ ፄፔ፡፡  

- ጌርክ ቺፋ ፈን ፅንኩታ ያኻታ ፄፔ ፡፡  

- ወላ አካላታ ፅንኩት ያኻታ ፄፔ ፡፡  

2.2.4. ክንቲ ቤና ሴዛ ፡- ቲንዌና ያኻያሱሳ ዙራሙሬ ሺሽጝ 

ክንቲኩ አላምካ ፡- እን ክንቲዴስ ፋሌንጋ   

1.ክንታንትካ ዙራሙሪ ቲንስ ቴንካ ያኻታ ፄዋንኩሳ አኼንካዋ ሺሻና ፡፡  

2. ክንታንትካ ጛርቱስታ ዙራሙሪው ፃንኩትስ ቴኬማንኩሳ ቴግባርካዋ ሺሻና ፡፡  

እይስቱኽ ጊዝ ፡ 40ዳኪካ  

ፋይፃንኩ ርዳትፅካ ሜሳርካ፡-  

I.ክንቲጝናሱ ትራኮማው ጉስፂ ፣ ክንታንትካው ስሉ ፃሪኪ ሳንክ አኹኪ / ቲንስ ቴንካ ያኹኽሳ ስፍሬ ካንትፃው ስል/ 

ክንታንትካዋ ቲንዌና ያኻያሱ ስፍሪሾ ጎቤንፅጛ ካፅጝስ ካላና ፡፡ ላንጛጊ ጉላልካስ ሲፈንኩ አኼንካ ግልፅስ ካንትስትጝ ፋይፄ ፡፡  

በ. ዝኩፂ ጝን ዙራሙሪዳ አፋፋው ስር ፣ ቻኺጝናሳ ቴኬምስታቲው አኽጞ ቼሜትጝፃው ፡፡ 

ከ. ፅንፃ ሚንቺኹ ፃሚ ስፍሪዳ እንክራንኩ ስራስሪ ፡፡  

ኽ. ዝኩፂጝን ናቕታዳ አቒው ድኽሪዳስታ ፃሚዳ ፅንፃ ወሬርቱስ ፡፡  

ቨ. ንሴስካው ፍጊ ዝኩፂጝን ናቕታዳ ፡፡  

ሰ. ፃሚቱንኩ ስይካ  

እንሳ ክንቲ ቤናሳ ሚዲቢኒ ክንቲው ቴርትሊ ፃምርስጝስ ካሊፃው ትኮሚ ፡- 2ንቲ ቤን ዙራሙሪ ሳይንስ ክንታኻዳ “እኑው 

ማቤራዊ ዙራሙሪ “ናው ጛሪ ዝኮ ፣ ድምክናኪ ፍን 23ዳ “ ስራስሪኩ ሜብትካ” ፣ ፍንቲቲ ላኹ ፍን 11ዳዴሜካ “ እንቲና” ናው 

ጛሪ ዝኮ ፡፡ እንሳ ታክስጝስ ውላጊ ስራስሪ ዴክት ማንዲስቱኽስታ ቲንዌና ዙራሙሪዳ ዝኩጙሳ ሜብቶ ፃይካ፣ እንዙራሙራሳ 

ፅንኩትስታ ቲን ዌና ፄውኒቲየስ እን ቲና ማንዲስቱኽ ፄውጝስ ቼጌርፃንቲኽ ፡፡ እንሳ ክንቲ ቤናሳ ጃላዳ ቶኬምስቱንኩ ዙራሙሪ 

ሳይንስ ክንቲው ጛርካሊ ፃምርሳማ ክንትፅጝ ካሊስቴ፡፡  

አኹኪ እንሳ ክንቲ ቤናሳ ክንትፃንትካው ክንትፂ ሜፃፍ ክንቲ ቤና ሹኻዳስ ሲፋፃማ እሜ ክንትፅጝ/ዳግስጝ/ ካሊስቴ ፡፡ 

ቴግባሩ ኩምችኒ ፡ እን ክንቲ ቤና ላንጛ ቴግባርካዋ ፃያ ፡-  

ቴግባር 1፡- ፅንኩታ ያኻያሱሳ ዙራሙሬ ካንትፃውሳ ስሎ ኽይትጝፅጝ/ 10ዳኪካ/  

- ክንቲጝናሱ ትራኮማው ጉስፂ ስሉ ሳንክ ፍን 11ዳ ዝኩኽሳ ስሎ ክንታንትካ ኽይትጝፃንታ ካስታን ፡፡ ጛርቱስታ ዙራሙሪው 

ፃንኩታስ ቹዋ ችግርካኽ ናንኩሳ ዳብካዋ ካልስ ዛራዛሪኒስ ፡፡እምኘል ጉላሊ ዲጉኽ ፡ ስሎ ኽይትጝፅጝዴስ ድምክና 

ክንታንትካ ክንቲጝናሱ ግባኻዳ ፅንኩታ ያኻያሱ ስፍሪስ ካስጞ ካላና ፡፡ አፋ ፋካማ ጎቤናኑ ጊዝዳ ክንታንትካ ክንቲጝናሱ 

ፃንኩትዳ ቻኒስቶ ያጋንኩሳ ዳብካዋ ማላንታ አጌዛን ፡፡ እኒጛ ትኩምካዋ ፍሽቴካማስታ ቤዴራ ካንቴ ካስጝፂካማ ውታኼ 

ጎቤንጞ ክችክቺስ ቴርስጝስ ካሊስቴ ፡፡  

- ክንታንትካ ቤና ዙሩኒዴስ ፋሌንጋ ካንቱኑ አኺኒ ቲንዌና ያኻቲታ ፄውንኩሳ ዲብካዋ ዛራዛራኒስ ክንትፃንቲ/ ታኪ ፃርኪ 

ሳንክዳ ፃፍስ/ፃፉስ ፡፡  

- ስልዳ ካንቱንኩሳ ውላጊ አይኔት ችግርካዋ ዛራዛርካማ ዊዳኒስ እንታኮው አይኔት ጝን ዙራሙሪዳ ዝኩጝ ዴስፄማ ኒካማ 

ካስታን ፡፡  

እን ዙራሙሪዳ ዝኩጝስ ፍታላ ኑንኩሳ ክንታንትካዋ ዳማይ ኒካማ ካስታን ፡፡ / ፃሚአኽጝስ ፣ ሚንቻ ፅንፃ ዝኪት 

አኽጝስ ፣ ቑንዚስ ዳሬጋንኩ ሚንችካ ምክንያትካ ዝኩጝስ ካላንኩ አኽጝስ ፣ እ.እ.ኮ/   

ቴግባር 2፡-ውላስጊ ቲንዌና ያኼካያስኩ አኼንካስ ኽያ ያኽጝስ ካላንኩ ዲብካዳ ኩስጝጝ /30ዳዳካ/  

- ውላስጊ ቲንዌና ያኼካያስኩ አኺንካስ ኽያ ያኽጝስ ካላንኩ ዲብካዋ ኬችስ ያኼካማ ኩስጛንታ አሜቼችጝፂካያን ፡፡

ክንታንትካዋ ልቓ ልቓ ኬችካስ አቺትጝፂካማ ሲፋፃማ ቲራግድሚዳ ዛራዛርስቱንኩ ችግርካዳ ኩስጚኒስ ፡፡ / እንሳ 

ቲራግድሜ ፍን 12 ክንቲጝናሱ ትራኮማው ጉስፂ ስሉ ሳንክዳ ያግፃና ፡፡/ አኽጝስኪ ቲራግድሚዳ ዲጉንኩሳ ችግርካዋስታ 

ጛኽያሳ ፃርኪሳንክዳ ፃፉጝ ማንዳስታላኽ ፡፡ 

- ኬቹ ኩስጚ አኮሚችጙኒዴስ ፋሌንጋ ጛራ ጛራ ኬች እይስቱኽ ችግርስ ኽያ ያኼናማ አምኑኽሳ ዲግስስ ፡፡ 

እንዴስ ሲፍፃማ ችግርካስታ ችግርካስ ኽያ ያኻና እስትካማ ቶኬምስቱንኩ ምሳሊታ ዲጌካ ፡፡  

ችግርካ    ኽይካ 

-ዝኩፂ ጝንናቅታዳ አፋፈንኩ ስራስሪ፤ ኽይ ዳማይ?   -ስራስሪ አፋፉጝ ማንዲስታው ቻኺጝናዳሲኽ፣ አንዳስኩፃ 

ጛው ድኽሪ ዴውስትጝ ዝኮ፡፡  

-ታፍስታ እላፍ ፃሚቱኑ ስር ፅንፃ ሚንቼው ፃሚ ስፍሪዳ 

እንክሬ፤ እንስ ኽይ ዳማይ?  

 -ስራስሪ ጛ ታፍስታ እላፍ ፃሚቱስ ቑሲጝ ማንዳስቴ፤እንሳ 

እንፁኒ ጌርክስ ላንጚኒ ፄውጝ፣ ኽሳንትካ ጄርካ 

ስራስሪዋ እንጚ ዳድስ እርዳትጝ ማንዳስቴ ፡፡  

-ሚንቻ ፅንፃ ጝን ናቕታዳ አግስታው አግሲሲው 

ክንብርስታድኽሪዳ ወሬርቴ፤ እንስ ኽይ አሳባ ዳማይ?  

 -ፅንፃዋ ድፅጝስ እንጝናሳስታ ግባኻሳ ፅንኩታ ፄውጝ፤ 

አቒውሳ ድኽሬ ዝኩፂጝንዳ እቺሳማ ዳውጝ ፡፡  

-አኹ አኹዋ እምፂ አክኺዳ ዊድስታ / ቻኺጝናሳ 

ቴኬምስትኑዳስ ፋሌንጋ ታፎ ቑሲናው እንዳርኪ አኹ እላ/ ፤

እንስ ኽይ አሳባ ዳማይ?  

 -ታፎስታ እላፎ ቑሲናው አኹ ዝኩጞ 

ኹሉቺፋአሬጌጌትጝፅጝ ማንዳስቴ ፡፡ 

-ዝኩፂ ጝን ዙራ ሙሪዳ ጝንኩ ንሴስካስታ ጛው ኩርኩሪ ፣ 

ፋንዳ፣ችኹሪ እ.እ.ኮ ካንትስቴ፤ እንስ ኽይ አሳባ ዳማይ? 

 -ንሴስካውሳ ኩርኩሬ ፣ ፈንዳ፣ ችኹሬ ዝኩፂጝናዳስታ 

ግባኻዳ ፋክፅጝ፣ ንሴብካው ኩርኩሪ ፣ ፋንዳ፣ 

ችኹሪብቲብታዳ ዝኮቲታ ፄውጝ፡፡  

-ዋልዳ ዝኩንኩ አቑ ስይ ፃሚቱኺኽ፤ እንስ ኽይ አሳባ ዳማይ?   -ፃሚቱንኩሳ ስይካዋ ቑፃማጊ ሴይጝ  

 

ዊድዊዳዳኪ ሲፋውሳ ክንታንትካስ ታክስፃን ፡- እኖጂ ፃሚትኑስኪ ያኻ ፃሚዝኩኽ ዙራሙሪዳ አኽኑስ ቑንዚስ እምስትጙድል 

ዳሜኬ፡፡ እሚያንኩ ቑንዝካ ክቻዳስ እምኘል ትራኮማኽ ፡፡ ትራኮማ ዳሜካ እል ዴፌንታስ ዳሬግጝስ ካሌ ፡፡  

 ካንታ ዙርፂ   

- ክንታንትካ ጌሬትትስ ጛጛራሳ ሲፋማ ዝኩኽ ቲራግድሚ ስሬታስ ጌሜጌማንታ ፄፖን ፡፡ እንሳ ቲራግድሜ ፃርኪ ሳንክዳ 

ፃፉጝ ፋይፃላኽ፤ ያኼስጉ ክንታንትካ ጛ ታፈሳ ፍሽካማጊ ካል ዙርፃሳ ይኒስ ፡፡ሲፍካማ ዲጉንኩዴስ ቴግባራዋ ፄዋንኩ 

ክንታንትካ ታፎፍሺኒስ ፡፡   

ቴ.ቼ  ጚጛራሳ ሚንዛንፂ ሜስፋርት /ሊኪፅካ ክንታንትካውሚንቺት 

1  ቻኺጝናሳ ቱስቲስ ቴኬምስታንኩ ክንታንትካ     

2  ጛ ዝኩፂ ጝና ፅንኩታ ያኹኽ ክንታንትካ     

3  ታፎስታ እላፎ ሳሙኒስ / ዙራሙሪዳ አግስታው ቑሲጝስ አጌላጌላው ዲብስ/ 
ቑሲያንኩ ክንታንትካ   

   

4  ጛ ዙራሙራ ፅንኩታ ያኻታ እሊኩሳ ክንትፃንኩ ክንታንትካ     

5  ጛ ታፈሳስታ እላፎ እሊኩ ሳሙኒስ/ ዙራሙሪዳ አግስታው ቑሲጝስ አጌላጌላው 
ዳብስ/ ቑሲያንታ ክንትፃንኩ ክንታንትካ  

- ታፎፍሽካያስኩ ክንታንትካ ካስስቱንኩ ካስካው አይኔትስ ፅንኩታ ያኽጝ ማንዲስታውሳ ላካሳ ፅንኩታ ጋቲንኩያኽ ንካማ 

አስሜምጝካ ፡፡ እን አኽጝስ ጛራጛራ ቴግባርካዋ አኮሜቻንታስታ ጛ ፃንኩታሳ ማንዲስታው አችስ አሬጌጌትጝፃንታ እኒጛ 

ቴግባርካዋ አኮሜቻንታ እምኘል እሊውሳ ታክስስ ድምክናክላ አጌዝስ ፡፡ ዛራዛርስቱንኩ ጚጛራሳ ሚንዛናንኩ 

ሜስፋርትካኻዳ ልቓ አኹኪ ውላጊ አይኔት ችግርካ ዝኩንኩ ክንታንትካ ጛ ችግራሳ ኽይጝ ዳማስ ካሌካያስኩ አኽጞ

ካስታን ፤ምክንያቲኪ ጛ ችግራስ ኽዮ ይጝ ካሊፃኩያኽ ፡፡ አዳር ክንትፃንቲ/ታ እኒጛ ክንታንትካሊ ዝኩንኩሳ ችግርካዋ 

ኽይጝስ ካላንታ ጛርትስ አኹኪ እምኘልታ ኩስጝፅጝ ማንዲስቴ ፡፡  
 

2.2.5. ክንቲ ቤና አንኩዋ ፡ እን ቲናስ አስሜምጛንቲ ያኹኽ ጉላሊ 

ክንቲኩ አላምካ ፡ - እን ክንቲዴስ ፋሌንጋ  

1.ክንታንትካ ቲን ዌና ያኻያሱሳ ዙራሙሬ ፋቴራንኩ አኺንካዋስታ ዴስካዋ ጋማጋማና ፡፡ 

2.ክንታንትካ ዋሺኒኪ አኼናኻዳ ያኼካማ ጛ ቲናስ ቴኬማንኩ ጉላልካዋጎሌላና ፡፡  

እይስቱኽ ጊዝ ፡ 40ዳኪካ 

ፋይፃንኩ ርዳትፅካ ሜሳርካ  

1. ክንቲጝናሱ ትራኮማው ፕሮግራም ስሉ ሳንክ ቲራግድሚ ታንብ /ታሪክ/፡-  

እንሳ ክንቴ ሚዲቢኒ ክንቲሊፃምርስጝስ ካሊፃው ትኮሚ ፡-   

እንሳ ክንቲ ቤናሳ ሲፍፃማ ቶኬምስቱኽ ሚዲቢኒው ክንቲው ቴርት ክንቲው አይኔትዳ ሲፍፃማ አኹኪ እምትጝፃማ ክንትፅጝ 

ካሊስቴ ፡፡  

2ንቲ ቤን ዙራሙሪ ሳይንስ ክንቲዳፍንቲቲ ላኹ” እንቲና” ናው ጛሪ ዝኮ ፡፡ እን ጛሪ ስራዳፍን 17 ዴስ 21 

ኼስታ ሲፈንኩ እንፅካ ጛርካ ዝኩና ፡፡   

“ጛርቱሳ ፃንኩቶ ማንዳንስ” ናውስታ “ጛርቱሳ ፃንኩቶ ቴግባርስ” ፡፡ ቤዴራቴርት ፡- እንሳ ክንቴ ክንትፅጝዴስ 

እምኘል ጌርኮ ቤዴርኒካማ ውላጊ ክንታንትካ    

      ክንቲጝናሱ ትራኮማው ሜሜሪ ስሉ ሳንክ ፍን 12ዳ ዲጉንኩሳ ዴዴጝካ ዴዴጝካ   ክስቴትካዋ / ታምብካዋ/ ጛ ዴብቴራዳ 

ፃፌካማ እሚጝስ ጛ ጝናኻዳ ቾታብልሊ ኩስጜካማ ታንብዳ ቶኬምስቱኽ አቒ ካፅጝ እይስታውሳ 2 ዴስ 3 ኼስታ 

ያኻንኩ ኬሻንኩ ጉድካ ጉላልካዋ ጏሌልካማ ይንታንታ ፄፖን ፡፡   ታንብካኪላ ሲፋውስታ ዲግካ ፋቱማ ራሄልሊ 

እንክርታታጊኽ፡፡ ራሄሉ እላፍ፣ እልስታ ታፍ አይሎ ፃሚታ ፅንፃኪላ እላፍዳ ወሬርታ ፡፡ ፋቱማ አፄባዋ እርዳትጝስ 

ቲንስ ቴኬማውሳ ዋታ ኮውሳ ኩስጜ ኩስጝፅጝስ ካሊ?  

ቴግባሩ ኩምችኒ ፡- እን ክንቲ ቤና ላንጛ ቴግባርካዋ ፃያ  

ቴግባር 1፡- “ጉድ ጉላሊ እን ቲናስ” ናው ስር አሳብሳ ኽይትጝፅጝ /5 ዳኪካ/  

-ጉድ ጉላሊ እንቲናስ ንጝ ጛው አቕትስ እንዳራ ንጝ አኽጞ ክንታንትካዋ ካስታን ፡፡ ሲፋውሳ ካሴ ካሲጝስ ካሌና ፡፡ “ጉድ 

ጉላሊ እንቲናስ ናው ካል ኩፖ ዳራ ናውሳይ ፄጌሬ?” ክንታንትካው ዙርፂዳስ ጂይካማ ዙርፅካዋ ጋምቢካማ ጉድ 

ጉላሊ እንቲናስ ንጝ እንዳራ ንጝ አኽጞ ቱትጝፅጝስ ካላውሳ ኽዮ እያን ፡፡ / ዙርፂ እንሳኪላ እሚጝስ ካሌ ፣ ጉድ ጉላሊ 

እንቲናስ ንጝ እኖጂሶ ዋሺኒዳኪ ቑንዚዳ ሜኬትጝስ ካሊፃው ጉላሊንጚኽ ፣ እን ቲና ማንዳስቱኽ ያኻታ ፄዋው አይኪ 

አይኔት ጉላሊ ንጚኽ ፡፡/  

ቴግባር 2 ፡እምኘሎ ታክሲሎ ጉድ ቲኑ ጉላሊስ ዳማዳምጝ / 35 ዳኪካ/   

 እምኘል ጌርክዴስ ፍኖ ሜዴብስቱኑ ኬች ክችቴንትስ እንፃኽስታንታ እይስቱኽ ኩስጝጚ አሳብ ስሬታ ፄዌካማ 

ኬችስ ያኼካማ እንፃኽስታንኩ አኽጞ  ክንታንትካስ ጊሊፂካያን ፡፡ ኬች እንፅኻው ቾዋ አላሚ እይስቱኽ 

አጋታሚ ሜካስ ጛ ኬቻዳ አስሜምጙኑሳ ስታ ጛ ይወት ዝኩኒዳ ኪላ ቴግባርዳ እሽፅጝስ ካላኑሳ ጉድስታ 

ቲንስ ቴኬማንኩ ጉላልካዋ ፄውጚኽ ፡፡   

 ጛራ ጛራ ኬቹ አባል አይጛ ቾዋታ ብልሊ ያኻማ/ታኻታ ጎሌሉኽሳ/ጎሌልቱኽሳ ጉላሌ እሊኩስ ድኹዋንታ ዳሌ ጊዞ 

ያን፡፡ 

 ጛራ ጛራ ኬቹ አባል እንፁኒ እምኘላኒስ አሳብ ኪስጛሳ ፄውኒዴስ ፋሌንጋ ኬችካ እይስቱኽ ታንብ /ታሪክ/ 

ዙሪዳድምክንካ አሳብካዋ እያንታ ይስጝፃን ፡፡ ክንታንትካ ሊጊሲሜ ዴብቴርቶ ፃፉጝስ ቼኔክስታቲንታ ድቑዋን ፡፡  

 ዊድዊዳዳኪ ጛራ ጛራ ኬች አድርፁኑሳ ታንቦ /ታሪኮ/ዲግሳንታ እድሎ እያን ፡፡ ኬች ኩስጛው አሳብ ዲጋው ጊዝዳ 

እሊኩ ክንታንትካ ቶያሱ አሳብ ዝኩኒ ካሲያንታ ይስጝፃን ፡፡  

ካንታዙርፂ ፡  

 ክንታንትካ ጛጛራሳ ሲፋው ቲራግድሚ ስሬታስ አምንስታንትስ ጋማጋማንታ ፄፖን ፡፡  

 ጛራ ጛራ ሚንዛንፂ ሊኪፅካ ክንታንትካው ዙርፂ ይጋ ያኹኒ ታፎፍሽንታ ፄፖን ፡፡ ጛራ ጛራ 

ሚንዛንፂ ሜስፋርት ክንታንትካ እዩኑሳ ዙርፄ ቼፍትካማ ፍን ፍና ቼፎ እንኩራን ፡፡  

 

ቴ.ቼ  ጚጛራሳ ሚንዛንፂ ሜስፋርት ካስካ   ይጋ/ጋቲው?  

1  ቻኺ ጝናሳ ቱስቲስ ቴኬምስቲማ?    

2  ኩኻሳ ፃንኩትስ እምቲማ?    

3  ታፎስታ እላፎ ሳሙኒስ አኹኪ አግስታው ቑስፂ ዲብስ 

ቑስቲማ?  

ዙራሙሪዳ  

4  እንት ዙራሙሪ ፅንኩታ ያኻታ እሊኩሳ ክንትፂማ?   

5  ጛ ታፋሳስታ እላፎ ሳሙኒስ / ዙራሙሪዳ አግስታው ቑስፂ ዲብስ/ ቑሲያንታ 

እሊኩሳ ክንትፂማ?  

 

 

ዊድዊዳዳኪ ጛራ ጛራ ስራስሪሊ ጛጛራሱ ቲራግድሚዳ ጛሪትስ ኩስጚኒስ ድምክናኪ ሲፈንኩሳ ካስካዋ ካስታን ፡፡ 

ማቤር አቖስታ ዙራሙሬ ቲንዌናስታ ፅንኩታ ፄውጝስ ካላው ላካሳጊ ፅሬቶ ፄፖ ኔታ አሴብቴማ? ፍንሾስ ዳራ ፄውጝ 

ማንዲስቴ?  

2.3. 3ንቲ ቤን ፡ ክንቲኩ እክድካ 
ትራኮማ ጛርት አቑ ችግር ይኹቻ ያኻውላስ ጝን አቑስታ ማቤር አቑ ችግርክ ላኽ፡፡ ያኽጝስኪ እን ክንቲ ቤናው አችዳ 

ክንታንትካ ጛ ጝን አቓሳ ትራኮማዋ ሜኬትጝስ ካሊፃንኩሳ ዳድካዋ ክንታና ፡፡ እንስ እስቱስ ክንታንትካ ጛ ጝን አቕስ 

ምሳላ አኽጝ ማንዳስቴ ፡፡   

2.3.1.    ክንቲ ቤና 1፡- ጀርምካው / እንኪቴንካው/ ስታ ጛው ሰንክርስት 

ክንቲ ቤናኩ አላምካ ፡-  እን ክንቲዴስ ፋሌንጋ ክንታንትካ 

1. ጀርምካ / እንኪቴንካ/ ዋትጛ ቤቴንስታንኩ አኽጞ እርዳትፃና ፡፡   

2. ጀርምካዴስ ኔፃ አኽጝስ ታፎስታ እላፎ ቑሲጝ ጌርክ ችፋሱ ዴስ ፄዋና ፡፡  

እይስቱኽ ጊዝ ፡ 40ዳኪካ   

ፋይፃንኩ እርዳትፂኩ ሜሳርካ፡-  

1. እርድ/ አልቺውሳ ልሻኹዌ ቴርስጝስ ርዳታው ምሹ ኬሌም ዝኩኽ እቲኒ/  

2. ልቓአኹ / አኹ ክንቲጝናኻዳ ዝኩኒ ቴኬምስትጝስ ካሊስቴ ፡፡ ክንቲጝናኻዳ አኹ እላያኹኒ ኩፃ ሹኻዴስ አንኩዋ 

ኼስታ ታንባንኩ ክንታንትካዋ እንፁኒ 3 ሊትራሳ አኾ ያጋንታ አዜዛን/  

3. ሳሙኒ አኹ ውሲ   

ቤዴራ ቴርት ክንትፃንቲ/ታ እምኘል ስሩሳ ታፎ ዋኽስ ዋኾ ስንክጝስ ካሊፃውሳ እምኘል ላት ዋኻ እርድ ጝንዳ ኻታው ፡፡  

ክንቴ ሚዳቢኒ ክንቲጝናሱ ክንቲ ቴርታሊ እምኘልፅጝስ ካሊፃው ትኮሚ፡-  እንሳ ክንቲ ቤናሳ ሚዲቢኒ ክንቲ ቴርታሊ 

እምኘልፅጝስ ሲፋንኩ ክንቲኩ አሳብካዋ ሲፍቴካማ አኹኪ ካቢጝስ ክንትፅጝስ ካሌና ፡፡  

1. ዙራሙሪ ሳይንስ ፡ 3 ንቲ ቤን ዙራሙሪ ሳይንስ ክንታንትካው ክንትፂ ሜፃፍ ፈንቲቲላኹ ፍን 9ዳ “ጝን አቑሳ 

ቲኖ ማንዲጝ” ናው ጛሪ ዝኮ ፡፡ እን ጛራኻዳፍን 9ዳስ 14 ኼስታ ሲፋንኩ እንፂ ጛርካ አግስታና ፡- “ጝን 

አቑሳቲኖ ማንዲጝሊ ድንግርታንኩ ቴግባርካ” ፣ “ዙራሙሪው ፃንኩት ማንዲጝሊ እምትጙንኩ ቴግባርካ” ፣ 

“ፃንኩቱ ዳንጉዊጝስ ኬሴትስታንኩ ቑንዝካ “፡፡ እኒጛ እንፂ ጛርካ ክቻዴስ እምኘልሊ እምኘልፃማ ክንቴ 

ዲግስጝስ ካሊስቴ ፡፡   

ቤዴራ ሲፌ ፡ እን ክንቲ ቤናኻዳ ላንጛቴግባርካ ዝኩና ፡፡  

ቴግባር 1፡ እንኪቴንካዋ/ ጀርምካዋ አቕትጝፅጝ አኹኪ ጋምቢጝ / 5 ዳኪካ /  

- “ጀርምካ / እንኪቴንካ ዳርካይ?” ናማ ክንታንትካዋ ካሲጝ ፡፡ ክንታንትካ 1ንቲ ስታ 2ንቲ ቤንኩ ክንታንትካ እሺኑ ጊዝዳ 

እንኪቴንካዋ /ጀርምካዋ/ ዙራሙሪ ሳይንስ ክንቲዳ 

ክንትካ ፡፡ ጋምቢጝስ አጌዛታ ሲፋንኩሳ ካስካዋ ካሲጝስ ካሌና ፡- “ጀርምካ/ እንኪቴንካ ዳርካይ? ጀርምካ /እንኪቴንካ 

ሚንቾ ጊዞ ዋዳይ ዝኮኑ?” ክንታንትካ እኒጛ ካስካዋ ዙርፁንዴስ ፋሌንጋ ሲፋንኩሳ አሳብካዋ ጌሌፅትካማ እንት ኩስጛ ዊድስትጝስ 

ካሌ ፡- ጀርምካ/እንኪቴንካ ማይክሮስኮኘ እስታው ጎልፂ ሜኔፅርስ ያኹኒጉ እልስ ካንትስታቲንኩ ቑትካ ንፋሳትካኽ ፡፡ እኒጛ 

ቑትካ ንፋሳትካ ቑንዜ ሲፍፃንኩስታ እኖጂሶ ኪላ ቑንዚስ ዳሬጋንኩያኽ ፡፡ ጀርምካ/ እንኪቴንካ ዋሺኒኪ ስፍሪዳ ዝኩጝስ ካላና 

፡፡ እን ዙራዳ ዋሺኒኪ ስፍሪዳ ዝኩና ፡፡ ጀርምካ አቒዴስ አቒሾ ፣ ሊሊትጙንኩ ዲብካዴስ አቒሾስታ አቒዴስ ሊሊትጙንኩ 

ዲብካሾ ፋያፋይጝስ ካላና ፡፡   

ቴበግባር 2 ፡ እንኪቴንካ / ጀርምካ ዋትጛ ፋያፋይጛንኩ አኽጞ ሙካሪስ ፋቴሽጝ / 35 ዳኪካ/ ክንትፃንቲ ናካ ጀርምካ 

ዋትጛ ፍትኔትስ ስፍሪዴስ ስፍሪሾ ፋያፋይጛንኩ አኽጞካንትፃውሳ ሙካሬ አኮሜችታንኻ አኽጞ እርዳትፃን ፡፡ ሹኻ ፍካዴንካ 

ክንታንትካዋ ክንታንትካው ፍንሾ ይንታንታ ፄፖን ፡፡ ሹኻጊ ጄርኪ ታፎ ክንታንትካስ ካንትፃንታ ፄፖን ፡፡ ክንታንትካኪላ 

ጀርምካዋ ሹኻ ክንታንትካው ታፍዳ ካንታ ካሊጞ አኹኪ ካንቴካያስኩ አኽጞ ካስታን ፡፡ ጀርምካ አይሎ ቑትካ አኽጝስ እን 

እላስ ካንትጝስ ካላቲንኻ አኽጞጋያኪ ካንትጝስ ፋይፁኒ ማይክሮስኮፖ ቴኬምስትጝ ፋይፃው አኽጞእርዳትፃን ፡፡  

ክንታንትካስ እርድ ካንትፃን ፡፡ ናካ እን እርድ ጀርምካዋ ዎኬላው አኽጞ  ድቑዋን ፡፡ ጀርምካ ፋያፋይጛንኩ አኹኪ 

ፋያፋይጛቲንኩ አኽጞ ካንታንኩ አኽጞ እርዳትፃን፡፡ ጀርምካዋ ዎኬላው እርድ አቒዳስ አቒሾ ፋያፋይጙኒ ጀርምካኪላ አቒዴስ 

አቒሾ ፋያፋይጛንኩ አኽጞ ክንታንትካ እርዳትስታና ፡፡   

- አኾ አባላምቴ ፍካዴና ያኹኽ /ታኹት/ ክንታንንቲው/ታው ታፍዳ ቲኘ ፂካማ ክንታንቲው/ታው ታፋ ስኾንትጞ

ቼሜትጝፃን ፡1 አኹ ስስቔ ዎኬላው አኽጞ ክንታንትካስ እርዳትፃን ፡፡ / ሼውናን እንክርኑስ ፣ ምግቦ እንጅፅኑስ ፣ 

ጊጝኑስስታ ሊሊትጙንኩሳ ቴግባርካዋ አኮሚችኑስ ታፍስታ እሊኩ አካልኩ ቤንካ ስስቕታና ፡፡   

- አባላማ ፍካዳና ያኹኽ / ታኹት ክንታንቲው/ታው ታፍዳ እርድ ቲኘ ፃን ፡፡ ክንታንቲ/ታ ላንጊሶጊ ታፎ 

ታትኹዋታ/ታትኹታታ ፄውቴካማ እርድ ላንጊጊ ታፍዳ ስንክስታት ፄፖን ፡፡ ክንታንቲ/ታ ታፎ ቤንኩ ክንታንትካስ 

ካንትፃን/ካንትፂታ ፄፖን ፡፡ ክንታንትካኪላ ክንታንቲው/ታው ታፍዳ እርድ ካንቲኒስ ፡፡ እርድ ክንታንቲው/ታው 

ታፍዳ ካንታኑ ጊዝዳ ጀርምካዋ ካንታንኩ አኽጞ ፄውካማ ካፂኒስ/ ቼፉኒስ ፡፡ እላፎ ታፍስ ኔክፃኒስ ታፍዳ ዝኩንኩ 

ጀርምካ ሳሴርስ እላፍሾ ፋያፋይጛንኩ አኽጞ ካንትፅጝስ ክንታንቲ/ታ እላፎ ታፍስ ኔክፃታ/ፄታ አዜዛን ፡፡  

- ላንጛንቴ ፍካዳና ያኻኽ /ታኹት ክንታንቲ/ታኪላ ታፋ አኾ ኔክፃታ/ፄታ ፄፖን ፡፡ ክንታንቲው /ታው ታፍ ስኾንትጞ

ኪላ ቼሜትጝፃን ፡፡ ስኾንትጝ እርድ ሳሴርስ ታፍዳ እምትጛታ ፄዌ ፡፡ ጝሺ ዴሜካ አባላማ ፍካዳና ያኹኽ/ታኹት 

ክንታንቲ/ታ ላንጛንቴ ፍካዳና ያኹኽ /ታኹት ክንታንቲ/ታሊ ታፍስታፎ እምትጛንታ አዜዛን ፣ ላንጊጊ ክንታንትካ 

ታፍስ ታፎ እምትጙኒዴስ ፋሌንጋ ታፎ ክንታንትካስ ካንትፃንታ ፄፖን ፡፡ ላንጊ ክንታንትካ ታፍስ ታፎ እምትጝጝስ 

እርድ አባላምቲ/ታ ክንታንቲ/ታዴስ ላንጛንቲ/ታ ክንታንቲ/ታሾ ፋያፋይጜ፣ ጀርምካኪላ እንጚታኽ ፡፡   

- እንጚሱ አይኔትስ ሹኻንቴ ፍካዴና ያኹኽ / ታኹት ክንታንቲ/ታ ካቫታ/ካቬታ ፄፖን ፡፡ ሹኻንቴ ፍካዳና ያኹኽ/ታኹት 

ክንታንቲ/ታ ታፎ አኹስ ኔክፅስ/ፂስ ፡፡ ላንጛንቴ ፍካዴና ያኹኽ /ታኹት ክንታንቲ/ታ ሹኻንቴ ፍካዴና ያኹኽ/ታኹት 

ክንታንቲሊ/ታሊ ታፍስ ታፎ እምትጛንታ ፄፖን ፡፡   

- አባላማ ፍካዴና ያኹኽ/ታኹት ክንታንቲ/ታስታ ሹኻንቴ ፍካዳና ያኹኽ  

/ታኹት ክንታንቲ/ታ ዳርኪ ታፍስ ታፎ እምትጝጝ ፋይፃላኽ ፡፡   

ሹኻጊ ክንታንትካ ታፎ ቤንኩ ክንታንትካስ ካንትፃንታ ፄፖን ፡፡ ክንታንትካ እንዳራ እርዳትስቱንኩ አኽጞ ካስታን ፡፡ / ዙርፂ 

ውላጊ ታፍዳ ጀርምካዋ እሚካ/፡፡ አባላምቲ/ታ ክንታንቲ/ታ ሹኻንቲ/ታ ክንታንቲ/ታሊ ታፍስ ታፎ እምትጜካማ ኒካማ ካስታን 

፡፡ ውኖውላ ታፍስታፎ እምትጜካያኪ ፡፡ እንዳራውላ ሹኻንቴ ፍካዴና ያኹኽ /ታኹት ክንታንቲ/ታ አባላማ ፍካዴና ያኹኽ 

/ታኹኽ ክንታንቲ/ታሊ ታፍስ ታፎ እምትጛኑላ ይጉኒውላ ፣ ሹኻንቴ ፍካዴና ያኹኽ /ታኹት ክንታንቲ/ታ ጀርምካዋ አባላማ 

ፍካዴና ያኹኽ/ታኹት ክንታንቲ/ታዳስ ቻቤልኹ/ቱት አኽጞ  ክንታንትካ እርዳትስታንታ ፄፖን ፡፡ እን ካንትፃው ጀርምካ 

ሳሴርስ እምኘል አቒዳስ እሊው አቒሾ ፋያፋይጛንኩ አኽጞእርዳትፃን ፡፡እንጚሱ አይኔትስ እላፎ ታፍስ ኔክፅኑኒ ጀርምካ ሳሴርስ 

ታፍዳስ እላፍሾ ፋያፋይጛና ፡፡  

- እምኘል አቒ ታፍዳ አትሽቱኒ እን አይኔትስ ጀርምካ/እንኪቴንካ እትሽ እስቱኽ ታፍ ክችቴንትስ አቒዴስ አቒሾ 

ፋያፋይጛና ፡፡ ታፍዳ ጀርምካ ዝኩኒስታ ታፍስ እሎ ኔክፅኑኒ ጀርምካ እልሾ ፋያፋይጝካማ እል ቑንዳስቴ ፡፡ አኾስታ 

ሳሙኔ/ አኹኪ እሊውሳ ፃንኩቶ ማንዳፄዳቦ/ ቴኬምስታማ ቑሲጝ ጀርምካዋ ሜኬትጝጝስ አይሎ ቴኬማንቲ አኽጞ

እርዳትፃን ፡፡   

- ጝሺ ሹኻጊ ክንታንትካ ታፎ አኹስስታ ሳሙኒስ /ጛ ዙራሙራዳ ቑሲጝስ አጌላጌላው አይኪ ዳብስ/ ጉድጛ ቑሲያንታ 

ፄፖን ፡፡ ቑሲያኑ ሳትስ ታፎ 20 ሲኮንዴስ እንፃያሱሳ ጊዞ ታቱኻንታ ፄፖን ፡፡ ቑሲካማ ዊዳኒስ ታፎ ክንታንትካስ 

ካንትፂኒስ ፡፡ ጉድጛ ቑሲጝ እርድ አኹኪ ጀርምካዋ ባይፅጝ ካሊስታው አኽጞ እርዳትፄ ፡፡ 

- ዊድዊዳዳኪ እንጛራሳ ፅንኩታ ፄውኑስ ጀርምካዋ እኖጂዴስ ፋክፅጝስ ካሊናኻ አኽጞ  ክንታንትካስ እርዳትፃን ፡፡ 

እንሲያኽ ካቢትጝፅናና ታፎስታ እላፎ ጉድጛ ቑሲኑኒ ጄርምካዴስስታ ጛጂሶ ሲፍካማ ይንታንኩ ቑንዝካዴስ 

ማንዲስትኔ አኹኪ ኬሽኔ እናው ፡፡  

ካንታ ዙርፂ  

-አዳር ይጋ /ጋቲው ናንኩ ቲራግድሚኩ አምድካዋ ቾክስ ፃርኪ ሳንክዳ እንፃኽስቴታ ክንታንትካኪላ ጛ ዴብቴራዳ 

ፃፋንታ ፄፖን ፡፡ ክንታንትካ ይጋ/ጋቲው ናንኩ ቲራግድሚኩ አምድካ ይኹችካዋ ጛ ዴብቴራዳ እንፃኽስቲኒስ ፣ 

እቶጂ ካስካዋ አንቤብትካይታኒስ ጛጂ ዙርፄ ይኹቼ ጛ ዴብቴራዳ ፃፋንታ ፄፖን ፡፡ እንሱ አይኔትስ ክንታንትካ 

ቲራግድሜ ቴኬምስትካማ ጛጛራሳ ሚንዛናንታ ፄፖን ፡፡ ጌሬትትስ ጛጛራሳ ጉድጛ ጋማጋማንታ ይስጝፃን እንስኪ 

ጛጂሱሳ ዴሶ አኹኪ ካንቴ ክችክቺስ ካንትፃው አይኔትስ ይጋ/ጋቲው ናው ቲራግድሚው አምዳኻዳ እራይቱሳ 

ምልኻቶ ፄዋንታ ክንታንትካስ እርዳትፃን ፡፡ እምኘልካ እምኘልካ ክንታንትካ ዙርፃንኩ ዙርፅካስ ክችክቻ ጋቲንኩ 

ኒካማ አሴብቱኒዴስ እሊኩ ቤንኩ አፄብካዋ ጋቤዝጝስ አኹኪ ክንቲ ጝናዳ አግስታውሳ ሜስታውቴ 

ቴኬምስትካማ ክችክቼ ቴግባሮስታ ዴሶ አሬጌጌትጝፃንታ ፄፖን ፡፡  

ቴ.ቼ  ጚጛራሳ ሚንዛንፂ ካስካ  ይጋ  ጋቲው  

1  እላፈ ፃንኩት ማንዲስቱኽ ያኻታ ቑስቲማ?    

2  ታፎ ጉድጛ ቑስቲማ?    

3  ኹሉ ፅንፃ ክዳፋራላማ?    

4  ኩውሳ ስዮ ፃንኩቶ ማንዲማ?    

5  ጀርምካዳ ኔፃኽ ኔታ አሴብቴማ?    

 

ቲራግድሚ ስሬታስ ክንታንትካ ካስካዋ ዙርፅካማ ዊዲኒዴስ ፋሌንጋ ሲፋንኩሳ ካስካዋ ካስታን፡፡ ውኻ ውላዋጊ 

ካስካዋ ይጋ ኒካማ ዙርፂን? ውኻ ሴዛ ካስካዋ ይጋ ኒካማ ዙርፂን? ውኻ ሹኻ ካስካዋ ይጋ ኒካማ ዙርፂን? ውኻ ላንጛ 

ካስካዋ ይጋ ኒካማ ዙርፂን?  ውኻ እምኘላ ካሳ ይኹቻዋ ይጋ ኒካማ ዙርፂን? ውኻ ታኻንኻይ እምኘላ ካሳዋውላ ይጋ 

ኒካማ ዙርፂካያኻ? ሹኻዋስታ ሹኻዴስ ኩክራ ይጋ ኒካማ ዙርፁንኩሳ ክንታንትካዋ ዳራያኻኒይ ጛጛራሱሳ ፃንኩቶ 

ማንዳጞ  አቱኑ አኽጞ  ካስታን፡፡ ፍንሾስሳ ዳራ ፄውጝ ዝኩክ አኽጞ  ካስታን፡፡ ጊዝ ቤና ዊድስቱኒዴስ ፋሌንጋ 

ሹኻዋስታ አንዴስ ኩክራ ይጋ ኒካማ ዙርፁንኩሳ ክንታንትካዋ ጛርታ ኩስጝፃማ ጛችግራሳ ኽያንታ ኩስፅጝ፣ ርዳትጝ:፡ 

   

2.3.2. ክንቲ ቤና 2፡ ትራኮማው ስንክርስት 

ክንቲ ቤናኩ አላምካ ፡- እን ክንቲዴስ ፋሌንጋ ክንታንትካ   

1. ትራኮማ ዋትጛ ፋያፋይጛው አኽጞ ሺሻና ፡፡   

2. ፃሚቱኽ ዙራሙሪ ፣ ፃሚቱኽ ታፍ ፣ ፅንፃስታ ፃሚቱንኩ ስይካ ዋትጛ ትራኮማዋ ፋያፋይጝፃንኩ አኽጞኽይትጝፃና ፡፡  

3. ፅንፃስ ፣ ታፍስ ፣ ስይስስታ ፅሚቱኽ ዙራሙሪ ክችቴንስ ትራኮማ ፋያፋይጛቲታ ፣ ቼፍጛና ፣ ሜኬትጛና ፡፡   

እይስቱኽ ጊዝ፡   40ዳኪካ  

ፋይፃንኩ ርዳትፅካ ሜሳርካ  

1. ክንቲ ጝናሱ ትራኮማ ፕሮግራም ስሉ ሳንክዳ አግስታው ትራኮማው ቑንዚ ፋያፋይጚ ዳድካዋ ካንትፃው ስል ፡፡  

ክንቴ ሚዲቢኒ ክንቲጝናሱ ክንቲ ቴርታሊ እምኘልፅጝስ ካሊፅው ትኮሚ፡-   

እንሳ ክንቴ ሚዲቢኒ ክንቲጝናሱ ክንቲ ክንቲቴርታሊ እምኘልፅጝስ ሲፋንኩ ክንቲኩ አሳብካዋ ሲፍካማ አኹኪ 

ካቤካማክንትፅጝስ ካላና ፡፡   

1. ዙራሙሪ ሳይንስ፡- ሹኻንቲ ቤን ዙራሙሪ ሳይንሱ ክንታንትካው ክንትፂ ሜፃፍፍንቲቲ ላኹ ፍን 9ዳ “ጝን አቑሳ ቲኖ 

ማንዳጝ” ናው ጛሪ ዝኮ ፡፡ እን ጛራኻዳ ፍን 9ዴስ 14 ኼስታ ሲፈንኩ እንፂ ጛርካ አግስታና፡- “ጝን አቑሳ ቲኖ 

ማንዲጝሊ ድንግርጛንኩ ቴግባርካ” ፣ ዙራሙሪውሳ ፃንኩቶ ማንዲጝሊ እምትጙንኩ ቴግባርካ፣ ፃንኩት ዳንጉጛስ 

ይንታንኩ ቑንዝካ “፡፡ እኒጛ እንፂ ጛርካ ክቻዴስ እምኘሊ እምኘልፃማ ክንቴ ዲግስጝ ካሊስቴ ፡፡   

ቤዴራ ሲፉ፡ እን ክንቲ ቤናኻዳ ላንጛ ቴግባርካ ዝኩና፡፡  

ቴግባር1፡-ትራኮማውሳ ቑንዜ ፋያፋይጝፃው ውዳት ካንትፃው ስሉ ጊሊፅፂዳ ኩስጝጝ (15 ዳኪካ)  

 ክንትፃንቲ/ታ አባላምቴ ክንቲጝናሱ ትራኮማው ፕሮግራሙ ቲራ-ግድሜ ፍን 14ዳ ያግስታውሳ ትራኮማው ቑንዚ 

ፋያፋይጝፄ ውዳቶ ካንትፃውሳ ስሎ ክንታንትካስ ካንትፃን፡፡እን ስል ዋሺኒኪ አይኔት ቑንዚ እምፕል አቒዴስ እሊው 

አቒሾ ዋትጛ ፋያፋይጝጛ ካላው ያኽጘ  ካንትፄ፡፡እን ቑንዚስ እምስትኹ አቒ ቑንዜ ጚው ስይካስ፣ ታፍስስታ ፅንፃስ 

ፋያፋይጝፅጝስ ካሌ፡፡ ቑንዚ ፋያፋይጝጛቲታ ፄውጝስ አኹኪ ፋያፋይጝፂ ዳድ ኬወጝፅጝስ ታፎስታ እላፎ ቑሲጝ 

ኣንታውላ ፅንፃዋ እኖጄዴስ እቺስጝስ ቻኺጝናሳ ቴኬምስትጝ ፋይፄ፡፡ ቑንዚስ እምስታያሱ ስካዊ አቒ ስንክርስቱንኩ 

ሳይካስ ታፈ ላጚታስስታ ፅንፃ ሜካስ ትራኮማ እሜጝስ ካሌ፡፡ ስካዊ ቲንዌና አቒ ታፎስታ እላፎ ቑሲጝስ እንታውላ 

ቼርኮ ቑፅጝስ እንስ ቑንዚስ እምስታቲታ ፄወጝስ ካሊስቴ፡፡  

 3ዴስ 5 ዳኬካዋ ኺስታ ክንታንትካ ስሎ ጛጛርትጛስ ፂኒስካማ ጛጂ እርዳትስቱኑውስታ ስሎ ጌሌፃንኩሳ ዴብቴርትካዋ 

ፃፋንታ ካስታን፡፡  

 እይስቱንኩ 5 ዳኪክካዴስ ፋሌንጋ ጛራ ጛራ ክንታንቲ ስሎ ካንታውስ ፃፈኽሳ ዴብቴርቶ እሊኩ ክንታንትካስ 

ቤንጝፄስ፡፡ ጛራ ጛራ ክንታንቲ ፃፋክ ዴብቴርትካ ክቻዳስ እምፕሎ እምፕሎ ዴብቴርቶ ባኔባንቶ ድኹቴካማ 

ዴብቴርትካዋ ፃርኪ ሳንክዳ ፃፉካያን፡፡  

 ጝሽኪ ፃርኪ ሳንክዳ ፃፉስቱንኩ ዴብቴርትካዳ ቲክሊልፄ አሳቦ እያን፡፡ ቴክሊልፂ አሳብስ ዳድ ካንትፃንኩ ኩፕካ ዲብካ 

ሲፍካማ ዲግካ፡- ስል ካንትፃው ትራኮማ እምፕል አቒዴ እሊው እቒሾ ዋትጛ ፋያፋይጝጛታኽ፡፡ ቑንዚስ እምስትኹ 

አቒ ቑንዜ ስይካስ፣ ታፍ ላጜታስስታ ፅንፃስ ፉያፋይጝፅጝስ ካሌ፡፡ እኑሳታፎስታ እላፎ ቑሴማስታ ፅንፃዋኪላ እኖጂዴስ 

እቺስጝስ ቻኺጝናሳ ቴኬምስታማ ቑንዚውስ ፋያፋይጝጜ ኬውጝ አኹ ቴሬፅጝ ካሊስቴ፡፡ስንክርስቱንኩ ስይካስ፣ 

ታፍስስታ ፅንፃስ ቑንዚስ እምስታያሱ አቒ ትራኮማስ እምስትጝስ ካሌ፡፡ ታፎ ቑሲጝስ ቑንዚስ እምስታያሱሳ ስካዌ አቔ 

እምስታቲታ ፄውጝስ ካሊስቴ፡፡  

ቴግባር-2፡-ትራኮማ ዋትጛ ፋያፋይጝጛው ያኽጘ  ካንትፃውሳ (ጌሌፃውሳ) ታሪኮ ድኹጝ (25 ዳኪካ)  

 ክንትፃንቲ/ታ. አዳር ሲፋውሳ ታሪኮ ክንታንትካስ ድቑዋን፡፡ ታሪኮ ክንታንትካስ ዴስፃንታ ፄውጝስ ታሪኮ ድኽታኑ 

ጊዛይ ሴን ድኹስታው ድምፁሳ ሌዜ ቴኬምስታን፡፡         

ትራኮማው ጀርም /እንኪቴንካ/ 

   ትራኮማው ጀርም ትራኮማው ቑንዚስ እምስትኹ አቒው እልዴስስታ ሳንዴስ ፋው አኹታኻዳ ያግስቴ፡፡ ጀርም 

እምፕልዳ ስፍሪዳ እጄጘ  እንካናላ፡፡ ትራኮማው ጀርም እምፕል ስፍሪዴስ እሊው ስፍሪሾ እንዜጛማ እሊኩሳ ኣቖ 

ቑንዳስቴና ፄውጘ  እንካኔ፡፡ ያኼስጉ እምፕል ችግር ዝኮ፣ ትራኮማው ጀርም ጛሬ ካላማ እንዜጝጘ  ካላላ፡፡ እምፕል 

ስፍሪዴስ እሊው ስፍሪሾ እንዜጝጝስ እርዳቴ ፋዬ፡፡ ፋያፋያማ እን ታፍዴስ እርዳቴ ያግፄ፡፡ ትራኮማው ቑንዚስ 

እምስትናስክኑስ እኑሳ እሎ ኔክፅኑኒ ትራኮማው ጄርምካ እን እልዳስ ታፍ ላጜታሾስታ እንታፍሾ ፋያፋይጝጛና፡፡ እንዴስ 

ፋሌንጋ ጄርምካ እን ታፍላጜታ ታምብኹ ስፍሪሾጊ እንዜጛና፡፡ እሊኩሳ አቖ እን ታፈስ ኔክፅኑስኪ ያኻ ጛውሳ ታፎ 

ቼቤትኑስ ትራኮማው ጀርምካ አቕሾ ካይጛና፡፡ ዊድዊዳዳኪ እኒጛ ጄርምካ አቑ እልዳ ቱዌካማ ቑንዚስ ዳሬጋና፡፡  

    እምፕላኒ ትራኮማው ጄርምካ ፃሚቱንኩ ቼርክካዴስስታ ማረብካዴስ እርዳቴ ያግፃና፡፡ ትራኮማው ቑንዚ ዝኩንኻ 

ያኹኒስታ ማረብስ ሳኖስታ እሎ ፄሬግናና እንሳ ማረቡ ዴሜካ እሊው አቒ ቴኬምስቱኒ ትራኮማው ጄርምካ እሊው አቒሾ 

ካይጜካማ ቑንዚስ ዳሬጋና፡፡ እን ፄጌራስ ቹትካ ጛ-ይሪሱሳ ቑንዳስትኹሳ እሎ ቼርክስ ፄሬጉኒ ትራኮማው ጄርምካ ቼርካዴ 

ፋያፋይጝጛና፡፡ እንዴስኪ ቼርኮ ኔክፃንኩ አቕሾጊ እሊው ይጉኒ ጚራሱሳ እሎ ፄሬጉንኩቶ ትራኮማስ እምስትጝስ ካላና፡፡ 

ኽሳውሳ ጊዞ ትራኮማው ጄርምካ ፃሜ ቡይት ፅንፃ ሜካስ እንዜጝጛና፡፡ ፅንፃስታ ትራኮማው ጄርምካ ጉድካ አፄብካኽ፡፡  

   እምፕላ ፅንፃ ትራኮማ ቑንዚስ እምስትኹ አቒው እልዳ ፈሬኒ ትራኮማው ጄርምካዋ ቡያታ እሊው አቒው እልሾ ካፂ፤ 

እንሱ ዳድስ ፅንፃ ትራኮማዋ ፋያፋይጝፄታ ሜንችካ አቖ ቑንዳስታንታ ፄውቴ፡፡ ትራኮማስ ቑንዳስቱኽ አቒውሳ እሎ ኔክፅኹ 

ዎሼኒኪ ዳብ እሊው አቒውሳ እሎ ኔክፁኒ ትራኮማውሳ ጄርምካዋ ፋያፋይጝጛንታ ፄዌ፡፡  

 ክንትፃንቲ/ታ. ጝሺ ክንቲጝናሱሳ ትራኮማው ፕሮግራሙ ስል ፍን 14ዳ ዝኩኹሳ ስሎ ቲኪምስቲካማ ትራኮማው 

ፋያፋይጝጚ ዋትጛ ኬውጛው አኹ ቲሬ ካላው ያኽጘ  ክንታንትካስ ድቑዋን፡፡ አይሎ ማልጛ ጉድካ ያኹንኩ 

ትራኮማውሳ ፋያፋይጝጜ ሜኬትፅካ ዳድካ እላፎስታ ታፎ ቑሲጝ ፣ ቻኺ ጝናሳ ቴኬምስትጝስታ ጛርቱሳስታ 

ዙራሙሪውሳ ፃንኩቶ ማንዲጝ ያኽጘ ድቑዋን፡፡ እንሳ ድኹቱኒንዴስ ፋሌንጋ ክንታንትካ ጛጛርትጛሳ ትራኮማዴስ 

ማንዲጝስ ዳራ ፄዌካማጊ ያኽጘ  ካስታን፡፡ ዳራኪ ፄዌካማጊ ጋቲንኩ ያኹኒ ምክኒያቴ ካስቲካማ ፄውስትጝስ ዝኩክሳ 

ቴግባርካዋ ቴግባርዳ አሽፅጝ ዝኩክ ያኽጘ  ኩስጝፃን፡፡  

         ካንታ ዙርፂ   

 ክንትፃንቲ/ታ. እንዴስ ኩክራ ዝክኹ ቲራግድሚ ስሬታስ ክንታንትካ ጛጛርትጛሳ አምንስትትስ ጋማጋማንታ 

ፄፓን፡፡ ዛራዛርስቱንኩ ጋማጋምፅካ ሊኪፅካ ስሬታስ ቴግባርዳ እሽፅጘ  ካንታውስ ካስታን፡፡  

 

ቴር ቼፍ ጚጛርትጛሳ ሜንዜንጙ ካስካ  ታፎፍሹንኩ ክንታንትካትክላሊ ድምክኒ  

1  ታፎ ፃንኩትስ እምቴ   

2  እላፎ ፃንኩትስ እምቴ   

3  ፃሚትኹ ታፍስስታ ቼርክስ እሎ እምታላ   

4  ዝኩፄ ጝኖ ፃንኩትስ እምቴ   

5  ቻኺጝናሳ ቱስቲስ ቴኬምስቴ   

6  ዙራሙሪ ፅንኩት ያኻታ እሊኩሳ ክንትፄ   

7  ታፎስታ እላፎ ሳሙኒስ ቑሴንታ እሊኩስ ክንትፄ   

 

ጛራጛራ ክንታንቴ ፋይኹ ጊዙ ክንቲዳ ኬሽጝጜ ካንትፅጘ ቼሜትጝፅጝስ ሲፋንኩ አይኔትካ ካስካዋ ካስታን፡፡ ክጛርትጛሳስታ 

ማቤራቑሳ ትራኮማው ጀርምካው ፋያፋይጝጜ ቴሬፅጝስ ትራኮማው ቑንዚስ እምስታቲንታ ካሊኹሳ ፅሬቶ ፄፓታጊ ኔታ 

አሲብቴማ? ፍንሾስ ዳራ ፄውጝስ አኬድታ? 

2.3.3. ክንቲ ቤና 3 ፡- ታፎስታ እላፎ ቑሲጝ 

ክንቲው አላሚ፡- እን ጊዝ ቤናዴስ ፋሌንጋ ክንታንትካ   

1 እላፎስታ ታፎ ቑሲጙሳ ትክሞ ሺሻና፡፡  

2 እላፎስታ ታፎ ቑሲጝሊ እምትጙንኩ ጝናቑሳ ችግሮ ኽይጝስ እክድ ቴርሴካማ ቴግባርዳ እሽፃና፡፡  

እይስትኹ ጊዝ ፡40 ዳኪካ  

ፋይፃንትካ እርዳትፂው ሜሳርካ  

1. ጝናቑው ፃንኩቱ ሺሽፂ ቲራግድሚ  

2. ቴግባሩ እክደ ክፅ  

3. ክንቲጝናሱ ትራኮማው ፕሮግራሙ ስሉ ሳንካኻዳ ያግስታው ታፋሳስታ እላፈሳ ቐፆ ኽይትጝፃው ስል  

ክንቴ ሜዲቢኒ ክንቲጝናሱ ክንቲው ቴርትሊ ኣስሜምጝፅጝስ ካሊፃው ትኮሚ፡-   

እንሳ ክንቲ ቤናሳ ሚዲቢኒ ክንቲው፣ ክንቲ ቴርታሊ ኣስሜምጝፅጝስ ሲፋንኩሳ ክንቲኩሳ አሳብካዋ ሲፍትካማ ኣኹ ካቢካማ 

ክንትፅጝስ ካሌና፡፡  

1. ዙራሙሪ ሳይንስ፡- ሹኻንቲ ቤን ዙራሙሪ ሳይንስ ክንታንትካው ሜፃፈ ፋንቲቲ ላኹ ፍን 9ዳ “ጝናቑሳ ቲኖ ማንዲጝ” 

ናው ጛሪ ዝኮ፡፡ እን ጛራኻዳፍን 9 ዴስ 14 ኺስታ ሲፋንኩ እንፂ ጛርካ ያግስታና፡፡  

“ጝናቑሳ ቲኖ ማንዲጝሊ ድንግርጛንኩ ቴግባርካ” ዙራሙሪው ፃንኩት ማንዲጝጛሊ እምትጝጙንኩ “ቴግባርካ ፃንኩት 

ዳንጉናስ ይንታንኩ ቑንዝካ” እኒ እንፅካ ጛርካ ክቻዴስ እምፕልሊ ኣስሜምጝፃማ ክንቴ ዲግስጝ ካሊስቴ፡፡  

ቤዴራ -ሲፉ - እን ጊዝ ቤናኻዳ ላንጛ ቴግባርካ ዝኩና፡፡  

ቴግባር 1፡- ጝናቑሳ ታፎስታ እላፎ ቑሲጝጙሳ ዴሶ ታናታንጝ (15 ዳኪካ)  

 ክችክቼ እላፈሳስታ ታፈሳ ቑሲጝጙሳ ካስቶ ካንትስት ጌሌፃስ ካንትፃን፡፡ ሼውናን! እን ጊሊፂ ዴዴጝስታ ግልፅ 

ያኽጝ ዝኮ፡፡ ክንታንትካ እኒ ቤዴራ ሲፍካዋ ካልስ ካሎ ታክስጝ ማንዲስታላ፣ ዳብ ኩፂ ጛው እስታስ ኽይትጝፅጝ 

እይስቴ፡፡ ክንትፃንቲ/ታ. እንዴስ ሲፋማ ዲጉንኩ ታፎስታ እላፎ ቑሲጙሳ ቤዴራ ሲፍካዋ ሼውኒካማ 

ክንታንትካስኪላ ካንትስት ጌሌፃስ ይቢቺ ካንትፄንታ ዲጉንኩ ያኽጘ  ዚኒኬንኪ፡፡  

1. አኹውሳ ቦንቤ ብሳን ያኹ አኹ እምፂዳ ዝክኹሳ አኾ ዌናን፤ ዌንታኒስ ታፎስታ ሳሙኔ ጌማው አኹ ስራዳ 

ፄፓን፣  

2. አኹውሳ ቦንቤ ልማን ያኹ እምፂዳ ታፍሾ ዌንስታውሳ ኣኾ ባትካማ ሳሙኔ ታፍዳ ታሳን፣  

3. ሜንችካ ጀርምካዋ ኩጝስ እርዳታታ ታፍዳ ሳሙኔ ስንኪካማ 20 ሴኮንድካሳ ታቱቓን ያኹ 20ቼፎ 

ቼፍቲኒምባ ሳሙኔ ታፈዳ ታቱቓን፡፡ ቑሲቴኑ ጊዛይ ሲፋንኩሳ ቤዳራ ሲፍካዋ ክችክቺስ ክንታንትካስ 

ካንትፅጝ ፋይፄ፡፡  

1. ታፎ አኹስ ሶኼንሳን፣  

2. ውላዋ ታፈሳ ቤኖ ሳሙኔ ስንካን፣  

3. ታፍፍናሳ እሊው ታፍፍናስ ታቱቓን፣  

4. እምፕሎ ታፈፈናሳ እሊው ታፈ እንግራስታቱቓን፣  

5. ታፍፍናሳ ታፍፍናስ፣ ላጜቶ ላጜት ክቻስ ሚፂካማ ታቱቓን፣  

6. እምፕል ታፍ ላጜታውሳ እንግሮ እሊው ታፈ እንግራኻዳ ሚፂካ ኩሊሊፍጝፂካማ ጉድጛ ታቱቓን፣  

7. እምፕል ታፈ ላጜቱሳ ዊድዊዳ እሊው ታፍፍናስ ጉደጛ ታቱቓን፣  

8. ታፎ እምትጝፂካማ ክቤብ ማሌፈስ ፋቴካን፣  

9. አኾ ጉድጛ ዌንትካማ ሳሙኒ ባይፅምባኺስታ ቐሴታን፣  

10. እላፎ ቑሲታቲንኻ ታኹኒ እሊውሳ ዲቦ ታፍስ ኔክፅጝዴስ ፍና ታፍ ዎኽስ ዋኾ ካጋታ ፄፓን፡፡ እላፎ 

ቑሲጝ ፋይፃኒ ኩፂ ሲፋው ቤዴራ ሲፉ ስሬታስ ኬፄላን፡፡  

11. እልዳስታ ሳኑላዳ ያግስታንኩ አይኪ ኣኹት ዝኩኒ ኣስጘጌውጝስ ታፍላጜታስ ጉድጛ ፃንኩፃን፡፡  

12. ውላዋ እላፋሳ ቤኖ ሳሙኒስ ታቱቓን፣  

13. አኾ ቲኪምስቲካማ ጉድጛ እላፎስታ ታፎ ቑስታን፣  

14. ታፎስታ እላፎ ንፋስስ ካግሳን፡፡  

 እንዴስ ሲፋማ ዲግኹሳ ጝናቑሳ ቲኖ ሲፋጝጜ ክፆ ክንቲጝናሱ ትራኮማው ስሉ ሳንክ ፍን 15ዳ ዝክኹሳ ብስትካማ 

ክንታንትካስ ካንትፃን፡፡ እንዴስ ኽቱ ዴሜካ ቾክስ ፃርኪ ሳንክዳ ፃፉካማ ክንታንትካ ጛው ዴብቴርዳድዋንታ 

ፄወጝስ ካሌና፡፡ ያኼስጉ ክፅዳ ዝኩንኩሳ ካስካዋ ድዌካማጝናቑሳ ቴኖ ማንዲጙሳ ዴሶ ታክስጘ  ካሉኒንዴስ 

ክንታንትካ ቲኑሳ ሴፍጝጜ ክፆ ዝኩታ ካልስ ካሎ ድውጝ ማንዲስታላኽ፡፡ እንዴስኪ ክንታንትካ ጝናቑሳ ታፈሳስታ 

እላፈሳ ቑሲጝጙሳ ዴስ ግምታኻዳ ሚፅካማ ቲኑሳ ሲፍጝጜ ክፆ ዎኻንታ ድቑዋን፡፡ ክንታንትካ ክፆ ጝና ካፅካማ 

ጝናቕሊ ኩስጜካማጊ ዎኻንታ ፄውጝስ ካሌና፡፡  



 

33 

 

ቲኑ ሲፍጝጚ ክፅ  

ቴር ቼፍ ሲፍጝጚው ሜንዜንፅካ  ይጋ/ጋቲው  

1  ውላጊ ጝናኣቕኩ አባልካ እንፁኒ ላንጚኒ ስግላስታ ክማኒ እላፎ ቑሴና   

2  ውላጊጝና ኣቕኩ አባልካ ታፎ ምግብዴስ ፍናስታ ፋሌንጋ ቑሴና፡፡   

3  ውላጊ ጝና አቕኩ አባልካ ቻኾጝና  

ካሱንዴስ ፋሌንጋ ታፎ ቑሲና፡፡  

 

4  ታፎስታ እላፎ ቑሲጝጚ ጊዛይ ኽሳንትካ እንፃንትካዋ እርዳታና፡፡   

1. ታፎስታ እላፎ ቑሲጝሊ እምትጙኽ እሊው ጝናኣቑ ችግር ዝኩኒ ቶኬማን፡፡  

------------------------------------------------------------------------------------------  

------------------------------------------------------------------------------------------  

------------------------------------------------------------------------------------------  

2. ቶኬምስቱንኩ ችግርካ ክቻዴስ እንቶጂ ኽይጝስ ካሌኑሳ እምፕሎ ችግሮ ጎሌላን፡፡  

------------------------------------------------------------------------------------------  

------------------------------------------------------------------------------------------  

------------------------------------------------------------------------------------------  

 

 

ቴግባር 2፡- ቴግባሩሳ እክድ ቴርስጝ (25 ዳኪካ)  

 እንዴሰ ሲፋማ ዲግኹ ቴግባሩ እክድ ክፃሳ ክንቲጝናሱ ትራኮማው ፕሮግራም ስሉ ሳንክ ፍን 16ዋ ብስትካማ 

ክንታንትካስ ካንትፃን፡፡ ክንታንትካኪላ ጛው ዴብቴርዳድዊኒስ፡፡  

ቴግባሩ እክድ 

1. ችግር ዳርማይ? (ቲኖ ሲፍጝጚው ክፅዳ ዝክኹ ዊድዊዳ ዙርሚሊ እምፕል አይኔት ያኽጝ ዝኮ፡፡)  

------------------------------------------------------------------------------------------  

------------------------------------------------------------------------------------------  

------------------------------------------------------------------------------------------  

2. ቤናኻዳ ጛርትስ ኣኹ ኬችስ ኩስጝቴካማ ችግርስ ኽይፅካ አሳብካ ያኽጝስ ካላንኩ ኒካማ አሴብታንኩሳ 

ኩፕካ ዲብካዋ እንዳ ፃፋን፡፡  

------------------------------------------------------------------------------------------  

------------------------------------------------------------------------------------------  

3. ኽይፂ አሳብካዋ ቴግባርዳ እሽፅጙ አላፍት ዝክኹ /ዝኪት (ዝኩክ) አይይ  

(አጂይ)? (ቲኑ ኤክስቴንሽንቲ እንፃኽስታንታውሳ አላፍቶ ዚኒኬንኪ)  

------------------------------------------------------------------------------------------  

------------------------------------------------------------------------------------------  

4. ጛራጛራ ቴግባርስ ኩምችኒ ጊዝ ቤናሳ እንኩራን (ጛራጛራ ቴግባር ዋኒይ አኮሜችስታው?  

------------------------------------------------------------------------------------------  

------------------------------------------------------------------------------------------  

5.ማንዲስታንኩ ኪስካስታ ኬሽጝጝካ ዳርካይ? 

     ------------------------------------------------------------------------------------------   

------------------------------------------------------------------------------------------ 

 

 ክንታንትካ ቴግባሩ እክድ ክፃሳ ጛው ዴብቴርዳ እንፃኽስታኒስ ጛራጛራ ካሲስ ዙርፂ እያሳ ስፍሬ እይጝ ዝኩክ 

ያኽጘ  ዜኔጋቲንታ፡፡ ክንትፃንቲ/ታ. ካስካዳ ኩስጝጜ ፄውቴካማ ዙርፅካዋ ክንታንትካ ጛ ዴብቴራዳ ፃፉኒስ፡፡ 

ክንታንትካ ጛ ዴብቴራዳ ዙርፅካዋ ችግራጋቲታ ድዋንታ ዙርሜ ቾክስ ፃርኪ ሳንክዳ ፃፉጘ  ዚኒኬንኪ፡፡  

 እንዴስ ሲፋማ ዲጉንኩ ላንጛ ዳድካዴስ እምፕሎ ሲፍጝስ ካሌና፡፡   

o ዳድ ላኹ፡- ጝናቑ ቲኒ ሲፍጝኒ ክፅ ስሬታስ ቤናኻስኩ ክንታንትካስ ውላስጊ ይጋሪ ያኹኽሳ እምፕሎ ችግሮ 

ጎሌትካ፣ ይጋሪ ያኹክስ እምፕሎ ቴግባሩሳ እክድ ቴርስቴካማ ውላጊ ጛው ዴብቴርዳ ፃፊንዴስ ፋሌንጋ 

ውላጊ ጛ ጝናዳ ቴግባርዳ እሽፂኒስ፡፡  

o ዳድ ላንጛ፡- ጝና ኣቑ ቲኑ ሲፍጝጚ ክፅ ስሬታስ ቤናኻስኩ ክንታንትካው ዝኩፂ ሙሪ ዲጊታስ አኹ ችግር 

ምሰልትዳ ቑቒስቲካማ ኬችስ ሜዴፓን፡፡ ኬች ቺፋ እምፕሎ እምፕሎ ቴግባሩሳ እክድ ቴርሴካማ ጛው 

ጝንቺፋ ቴግባርዳ እሽፃኒስ፡፡ እንሳ ዳድ ሲፋኒስ ድንጌቶ ክንታንትካ ኬችስ እምፕሎ ይጋሬ ምስሌ ችግሮ 

ጎሌልጘ  ካሊቲንቲዬስ ቹዋ ችግሮ ጎሌልካማ ቴግባሩሳ እክድ ቴርስጝስ ካላና፡፡  

▪ ኬችካ /እምፕል ኣንኮው አቺትጝጚስ ሲሪስትጝስ ካላና  

▪ ኬችካ ምስሊ ችግሩ አይኔትዳ ቖቔስትካማ ሲሪስትጝስ ካላና፡፡  

ታክስፂ፡- ቴግባሩ እክድስ ጁፃ ያኻንኩ ዙርፅካ ቴግባርዳ እሼኒስ ጝና አቑ አችስ ካንትስታንኩሳ ታፈሳስታ እላፈስ 

ቑሲጘ  ስሬታ ፄወንኩ ችግርካ ኽይስታና እስትካማ አምንስታና፡፡ እን ያኽጝስ ክንታንትካ ጛው ጝና ኣቕ አክድ 

ላንጛ ሶኼትካስ ቴግባርዳ እሽፃንታስታ ሶኼትቺፈ ቤናኻዳ ካልስ ሪፖርቶ ዲግሳንኩ ያኽጘ ድቑዋን፡፡  

 ክንትፃንቲ/ታ ሲፋንኩ ላንጛ አኹ ሹኻ ሶኼትካስ ክንታንትካዋ ቴግባሮ ካንታውሳ እንኩሩኑ እክድ ካንታስ 

ጛርትስ ሲፍጝጛን፣ ኩስጝፃን፡፡ እን ያኽጝስ ሲፋው ክንቲ ሴዛዋ ክንትፄኑ እን ክንቲዳ እንጅክኹ ስሬታስ 

ክንታንትካው ጝናኣቑ ቑሲጙ ዴስካ ዳሊስታ ዴስፃው ኪሲ ካንትስታኒ ይቨቺ ያኽጝ ዝኮ፡፡ እን ያኻውላ ኩፂ 

እንግራ ክንታንትካሊ ኩስጝቴካማ ኬሽንኩስታ ቴግባርዳ እሼንኩ አላምካዋስታ ቴግባርካዋ እሚኹሳ 

ኬሽንቴ አክድ ቴርስቴካማ እንግራ ክንቲው ቴግባርዳ እሽፃን፡፡  

ካንቲ ዙርፃ  

 እክድ ቴግባርዳ እሽፂኒንዴስ ፋሌንጋ ሲፋንኩሳ ካስካዋ ክንታንትካዋ ካስታን ቴግባሩሳ እክድ ኬሽኹስ 

ቴግባርዳ እሽፄኑስታ ውቴትዌና ፄውታኑ ዳር ዳዳሲይ? ኬሽንኩ ካስካዋ ያግጝስ ቴግባሩሳ እክድ ፍንሾ ዋትጛ 

ቲኪምስቴን? እንት ጝናኣቕ ታፎስታ እላፎ ቑሲጙሳ ዴሶ ኽስኹሳ ቼሜትጝፄካማ ኬሽጝፃንታ ፍንሾ ዳራ 

ፄወጝ እንቶጄዴስ ማንዲስቴ?  

2.3.4.    ክንቲ ቤና 4፡ ቻኺ ጝናሳ ግቢትጝስታ ቴኬምስትጝ 

ክንቲ ቤናኩ እምካ፡- እን ክንቲዴስ ፋሌንጋ ክንታንትካ፤  

1. ቻኺጝናሱሳ ዝኩዊኔስታ ቴኬምስትጙሳ ፋይስቶ ኽይትጝፃና፣  

2. ጝናቑ ቻኺጝናሱ ቴኬምስትጝጝሊ እምትጙንኩ ችግርካዋ ኽይጝስ ካሊፃውሳ ቲግባሩሳ እክድ ቴርሳና:: 

እይስትኹ ጊዝ ፡ 40 ዳኪካ  

ፋይስታንኩ እርዳትፅካ ሜሳርካ  

1. ጝናቑ ቲኑ ሲፍጝጚው ክፅ  

2. ቴግባሩ እክድ ክፅ  

ክንቴ ሜዲቢኒው ክንቲጝናሱ ክንቲው ቴርትሊ አስሜምጝፅጝስ ካሊፃው ትኮሚ፡-  

 እንሳ ክንቲ ቤናሳ ሚዲቢኒ ክንቲው፣ ክንቲ ቴርታሊ ኣስሜምጝፅጝስ ሲፋንኩ ክንቲኩ አሳብካዋ ሲፍትካማ 

አኹ ካቢካማ ክንትፅጝስ ካሌና፡፡  

1. ዙራሙሪ ሳይንስ - ሹኻንቲ ቤኑ ዙራሙሪ ሳይንስ ክንታንትካው ክንትፂ ሜፃፍፋንቲቲ ላኹ ፍን 9ዳ ጝንኣቑ 

ማንዲጝ “ናው ጛሪ ዝኮ” እን ጛራኻዳፍን 9 ዴስ 14 ኺስታ ሲፋንኩ እንፅካ ጛርካ ያግስታና፡፡  

“ጝናቑሳ ቲኖ ማንዲጝሊ ድንግርጛንኩ ቴግባርካ” ዙራሙሪውሳ ፃንኩቶ ማንዲጝሊ ምትጙንኩ ቴግባርካ” ፣ 

“ፃንኩት ዳንጉናስ ይንታንኩ ቑንዝካ”፡፡ እኒ እንፅካ ጛርካ ክቻዴስ እምፕልሊ እምትጝፃማ ክንቴ ዲግስጝ ካሊስቴ፡ 

2. አማኻሪጚው፡- ሹኻንቲ ቤኑ አውጚው ክንትፂ ሜፃፍፍን 4ዳ “ዙራሙሪው ስንክርስት” እስታ ፍን 7ዳ “ቲን ዌና 

ኑሩ” ናንኩ ዴዴጝካ ፅፋትካ ዝኩና፡፡ እኒ ጛርካ ስራዳ ካቢትጝጛማ “ቴንኬክስቱን ዌርሳ ይንፂ ኬዋላ” ናው ኩስጚ 

አኹ እስቲ ዝኮ፡፡ ያኼስጉ እንሳ ኩስጜስታ ዳጉንኩሳ ክንቲኩ አሳብካዋ ጆፂታ ቲኪምስቲካማ እንሳ ክንቲ ቤናሳ 

ክንትፅጝስታ ኣስሜምጝፅጝ ካሊስቴ፡፡  

ቤዴራ ሲፉ፡- እን ክንቲ ቤናኻዳ ላንጛ ቴግባርካ ዝኩና፡፡  

ቴግባር1፡- ጝናኣቑ ቻኺጝናሱ ፋይስታንኩ ቤዴራ ሲፈካዋስታ ባይርካዋ ዴዴጝስ ፂካማ ጋምቢካያን፡፡ 

ክንትፃንቲ/ታ. ሼውናን! እንት ጌሌፃ ዴዴጝስታ ግልፃ ያኽጝ ዝኮ፡፡ እንዴስ ሲፍካማ ዲጉነኩ ላንጛ ዝርዝር 

አሳብካው ኩፕትካ ክንታንትከስ ካልስ ካሎ ዲጋንኩ ያኻኑላ ካንትስት ጌሌፃስ ዲጋንኩዌኽ፡፡  

o ጋኺው ቻኺጝና ሲፋንኩሳ ዳበረካዋ እሚንዴስ ቱስታው ቻኺጝናኽ እስትጝስ ካሌ፡፡  

▪ ድኽሪ ጌማው ቑትርዳስ ይጎ እሊው ቑትር እላቲው ያኹኒ  

▪ ፅንፃ አኻ ቶቲታ ቑትሩ ልምፂ ዝኩኽ ያኹኒ፣  

▪ ኩፅስትጘ  አኹ ፃንኩፅስትጝስ ካላው ያኹኒ፣  

▪ ቻኺጝናሱ ጅግር ቲሪ /ሌጌሴዎት/ 1.75 ሜትር ያኹኒ፣ ድምክናኪ ጅግርካ ጉድጛ ጅግርስቱንኩስታ 

ቴኬምስታንቲውሳ ኔፃኔቶ ማንዳው ያኽጝ ዝኮ፡፡  

▪ ዙራሙሪዳ ያግስታንኩ ዲብካስ (ካኒዴስ፣ ፕላስቲክዴስስታ እ.እ.ኮ) ግቤስቱኽ ቤር ዝኩጝ 

ፋይስቴ:: 

▪ ቴኬምስታንቴ አዊዴስስታ እሪዴስ ማንዳው ጃቢ ዝኩጝ ፋይፄ፣  

▪ ኩሪ ፍርዳ ቶቲታ ማንዳው ባይ ዝኩኹ ያኽጝ ፋይስቴ፣  

▪ ታፈ ቑስፂ ዝኩኽ ያኽጝ ዝኮ፣  

▪ ቻኺጝናሳ ቴኬምስቱንኩ ኣቕ ታፎ ቑሴንታ፣ ሳሙኒ አኹ ውሲ ዳሪዳ ዝኩጝ ፋይፄ፡፡  

▪ እንዴስ ኩክራ ቴኬማንታ ያኹንኩ ቻኺጝናሱ ቴኬምስትጝጙ ቤዴራ ሲፋካ ዝኩና፡፡  

 

1. ቻኺጝና ካስጝ፣  

2. ቻኺጝናሱ ቑትር ልምፂ ዝክኹ ያኹኒ ልምፄ ብስጝ፣  

3. ቻኺጝናዳ ዝክኹ ቑትርዳ ክችክቺስ ኩቲት ናማ ድኽርጝ፣  

4. ድኽሩንዴስ ፋሌንጋ ትጘ  ዎሬኬትስ አኹ ዝክኹስ ትጘ፣ ፃንኩፅጝስ ቴኬምስትናው ዲብ ቴኬምስታንቲውሳ 

ትጘ  ጉዳው ያኽጘ  ባይጝ ፋይፄ፡፡  

5. ቻኺጝና ፃሚትኹ ያኹኒ ክንቲጝናዳ ጉዳይ ካንታኩ ፃንኩቲው እንፃኽስታንትካ አኹ ዝኩፂ ጝን ኣቕኩ 

ያኹኒኪ ጝናቑክ አባልካ ፃንኩፃንታ ፄወጝ፣  

6. ቻኺጝና ኻሬቲታ ውሲ ዝኩኒ ቑትሩ ዙሪዳ ውሴ ፄወጝ፣  

7. ልምፂ ዝኩኒ ቻኺጝናሳ ልምጝ፣  

8. ታፎ ጉድጛ ሳሙኒስስታ አኹስ ቑሲጝ፣  

 ጝሺ እንዴስ ሲፋማ ዲግኹሳ ጝና አቑሳ ቲኖ ሲፍጝጜ ክፆ ችክስ ፃርኪሳንክዳ ፃፉካማ ክንታንትካ ጛው 

ዴብቴርዳድዋንታ አዜፃን (አኹ ክንቲጝናሱ ትራኮማው ፕሮግራም ስሉ ሳንክ ፍን 17ዳ ዝኩኹሳ ሳሎ ጅግርዳ 

ሳንክፂካያን) ፡፡ አንዴስኪ ክንታንትካ ጛኩ ጝንኣቕ ቻኺጝናሱ ቴኬምስትጝጚውሳ ዴሶ ግምታኾ ሜፅካማ 

ቲኑሳ ሲፍጝጜ ክፆ ዎኻንታ ድቑዋን፡፡ ክንታንትካ ክፅዳ ዝኩንኩሳ ካስካዋ ድውንዴስስታ ጛኩ ጝናኣቑሳ 

ቲኑሳ ዴሶስታ ኩምችኔ ታክስካማ ፃፉጘ  ካሉንዴስ ቲኑሳ ሲፍጝጜ ክፆ ዝኩታ ካልስ ካሎ ድወጝ ፋይፃላኽ፡

፡ ክንታንትካ ጛኩ ጝናኣቑሳ ቻኺጝናሱ ቴኬምስትጝጚውሳ ዴሶስታ ባይሬ ወንስ ዎኻንታ ይስጝጝፃን፡፡  

 

ቴር ቼፍ ሲፍጝጚው ሜንዜንፅካ  ይጋ/ጋቲው  

1  እን ጝንዳ ቱስታው ቻኪጝና ዝኮ   

2  ውላጊ ጝን አቑ አባልካ ቻኺጝናሳ ጉድጛ ቴኬምስታና   

3  ውላጊ ጝንአቑ አባልካ ቻኺጝናዳስ ይጎ እሊውዳ ቴኬምስታላ   

4  ውላጊ ጝን አቑ አባልካ ቻኺጝናሳ ቴኬምስቱንዴስ ፋሌንጋ ታፎ ሳሙኒስ አኹ 

ወሲስ ቑሴና  

 

5  ቻኺጝናሳ ቴኬምስትጙ ጊዛይ ኽሳንትካ እንፃንትካዋ እርዳታና   

1.ቻኺጝናሱ ቴኬምስትጝሊ እምትጙኹ እሊው ጝና አቑ ችግር ዝኩኒ ቶኬማን፡፡  

------------------------------------------------------------------------------------------  

------------------------------------------------------------------------------------------  

2.ቶኬምስቱንኩ ችግርካ ክቻዴስ እንቶጄ ኽይትካ ካሌኑሳ እምፕሎ ቹዋ ችግሮ ጎሌልትካማ ቴግባሩሳ እክድ 

ቴርሳን፡፡  

------------------------------------------------------------------------------------------  

------------------------------------------------------------------------------------------  

ቴግባር 2፡- ቴግባሩሳ እክድ ቴርስጝ (25 ዳኪካ)  

 እንዴስ ሲፋማ ዲግኹ ቴግባሩ እክድ ክፃሳ ፃርኪ ሳንክዳ ሳሊካማ ክንታንትካ ጛው ዴብቴርዳድዊኒስ (አኹ 

ክንቲጝናሱ ትራኮማው ክንቲው ፕሮግራም ስሉ ሳንክ ፍን 18ዳ ዝክኹሳ ክፆ ጅግርዳ ሳንክፂካማ ክንታንትካ 

ድዋንታ ፄፓን፡፡) ጃላዳ ጌሌፅስትኹስታ ውላ ክንታንትካ ክፅ ዝኩክሳ ካስካዋስታ ካስካውሳ ዙርፄ ክችክቺስ 

ፃፉኒንዴስ አንታውን ጛኩ ጝንኣቑ ቲኑሳ ዴሶስታ ቴግባሩሳ ኩምችኔ ክችክቺስ ሲፍጝጜካ ካሉንዴስ ቲኑሳ 

ሲፍጝጝፄ ክፆ ዝኩታ ካልስ ካሎ ድወጝ ፋይፃላኽ፡፡  

ቴግባሩ እክድ 

1. ጎሌልቱኑ ችግር ዳርማይ? እን ካሲው ዙርፂ ቲኑ ሲፍጝጝፂ ክፅዳ ዝክኹ ዊድዊዲ ዙርፂሊ ምስሊ ያኽጝ ዝኩ፡፡)  

------------------------------------------------------------------------------------------  

2. ቶኬምስትኹ ችግርስ ኽይ ያኽጝስ ካላው ኒካማ ኣሴብታንኩሳ አሳብካዋ ኬችስ ኩስጝቴካማ አኹ ቤናኻስኩ አፄብካሊ 

እምፕልቱ ኩስጝቴካማ ዙርፄ እንዳ ፃፋን፡፡  

------------------------------------------------------------------------------------------  

------------------------------------------------------------------------------------------  

3. ኽይፂኩ አሳብካዋ ቴግባርዳ እሽፅጝስ አላፍት ዝኩክ (ዝኩኹ) ኣጂይ? አይይ? ቲኑ ኤክስቴንሽንት እንፃኽስታንውሳ አላፍቶ 

ዚኒኬን፡፡)  

------------------------------------------------------------------------------------------  

4. ጛራጛራ ቴግባርስ ኩምችኒ ጊዝ ቤናሳ እንኩራን  

 (ጛራጛራ ቴግባር ዋኒይ አኮሜችስታው?)  

------------------------------------------------------------------------------------------  

5. ማንዲስታንኩ ኪስካስታ ኬሽካ ዳርካይ?  

------------------------------------------------------------------------------------------ -------------------------------------------- 

 

 

 ክንታንትካ ዳግኹ ክንቲጝናሱ ትራኮማው ፕሮግራም ስሉ ሳንክዳ ዝክኹሳ ቴግባሩ እክድ ክፃኻዳ ዝኩንኩስ 

ጛራጛራ ካሲ ዙርፃስ ናኺሴ ስፍሬ ባይካማ ክፆ ጛው ዴብቴርዳ ድዊንስ፡፡ ክንትፃንቲ/ታ. ካስካዋ ካንታውስ 

ኬቹሳ ኣኹ ጛርቱሳ ኩስጝጜ ፄውቴካማ (ፋቴርትካማ) ካስካዋ ክንታንትካ ጛው ዴብቴርዳ ፃፊኒስ፡፡ 

ክንታንትካ ጛው ዴብቴርዳ ችግራ ጋቲታ ድዋንታ ካስካዋ ቾክስ ፃርኪ ሳንክዳ ፃፉጘ  ዚኒኬን፡፡  

▪ ዳድ ላኹ፡- ግንአቑ ቲኑ ሲፍጝጝፂ ክፅ ስሬታስ ቤንኩሳ ውላጊ ክንታንትካ ይጋሪ ያኹኽሳ እምፕሎ ችግሮ 

ጎሌልካማስታ ይጋሪ ያኹኽሳ እምፕሎ ቴግባሩሳ እክድ ቴርሴካማ ውላጊ ጛው ዴብቴርዳ ፃፋንዳስ ፋሌንጋ 

ውላጊ ጝን ቺፋ ቴግባርዳ እሽፂኒስ፡፡  

▪ ዳድ ላንጛ፡- ጝን ኣቑ ቲኑ ሲፍጝጝፂ ክፅ ስሬታስ ቤንኩሳ ክንታንትካዋ ዝኩፂ ዙራሙሪ ዳግታስ ኣኹ ችግሩ 

ምስልትዳ ቑቒስቲካማ ኬችስ ሜዳፓን፡፡ ኬች ቺፋ እምፕሎ እምፕሎ ቴግባሩሳ እክዶ ቴርሴካማ ጛው ጝን 

ቺፋ ቴግባርዳ እሽፂኒስ፡፡ እንሳ ዳድ ሲፋኒስ ድንጌቶ ክንታንትካ ጛው ኬችስ እምፕሎ ይጋሬ ምስሌ ችግሮ 

ጎሌልጘ  ካሊንቲቲዬስ ቹዋ ችግሮ ጎሌልካማ ቴግባሩሳ እክዶ ቴርስጝስ ካላና፡፡  

- ኬችካ እምፕል ኣንኮው ኣችትጝጚዳ ሲሪስትጝስ ካላና  

- ኬችካ ምስሊ ችግሩ ኣይኔትዳ ቖቔስቴካማ ስሪስትጝስ ካላና  

ታክስፂ፡- ቴግባሩ እክድስ ጁፃ ያኻንኩ ካስካ ቴግባርዳ እሼኒስ፣ ጝንኣቑ ኣችዳ ካንትስቱንኩ ቻኺ ጝናሱሳ ቴኬምስትጝጜ ስራ 

ፄውንኩ ችግርካ ኽይስታና እስትካማ ኣምንስታና፡፡ እን ያኽጝስ ክንታንትካ ጛው ጝንኣቕ ቺፋ እክድ ላንጛ 

ሶኼታስ ቴግባርዳ እሽፃንታስታ ኩምችኔ ካንታውስ ሶኼት ቺፋ ቤናኻዳ ካልስ ሪፖርቶ ዲግሳንኩ ያኽጘ ድቑዋን:: 

 ክንትፃንቲ/ታ ሲፋንኩ ላንጛ ኣኹ ሹኻ ሶኼትካስ ክንታንትካውሳ ቴግባሮ ካንታውስ እንኩሩኑ እክድ ካንታስ 

ጛርትስ ሲፍጝጛን፡፡ እን ያኽጝስ ሲፋው ክንቲ ቤና ኣንኮዋ ክንትፄኑ እን ክንቲዳ እንጅክኹ ስሬታስ 

ክንታንትካው ጝን ኣቑ ቻኺጝናው ቴኬምስትጝጙ ዴስዳ ዳሊስታ ዴስፃው፣ ኪሲስታ ኬሽጝጚ ካንትስቱስ 

ይቢቺ ያኽጝ ዝኮ፡፡ እን ያኻውላ ኩፂ እንግራ ክንታንትካሊ ኩስጝቴካማ ኬሹንኩስታ ቴግባርዳ እሺካ 

ካላንኩ ኣላምካዋስታ ቴግባርካዋ እሚኹሳ ኬሻንቴ እክድ ቴርስቴካማ እንግራ ክንቴ ቴግባርዳ እሽፃን፡፡  

ካንታ ዙርፂ  

 እክዶ ቴግባርዳ እሽፂኒዴ ፋሌንጋ ክንታንትካዋ ሲፋውሳ ካሴ ካስታን፡፡ ቴግባሩሳ እክዶ ኽስኹስ ቴግባርዳ 

እሽፄኑስታ ውቴት ዌና ፄውታኑ ዳር ዳዳሲይ? ኬሹንኩ ኪስካዋ ያግጝስ ቴግባሩሳ እክድ ፍንሾስ ዋትጛይ 

ቲኪምስቴኑ? እንት ጝንኣቕ ቻኺጝናሳ ቴኬምስትጙሳ ዴሶ ኽስኹስ ችምትትስ ኬሽጝጝፃንታ ፍንሾስ ዳራ 

ፄውጝ ማንዲስቴ?  

 

2.3.5. ክንቲ ቤና አንኩዋ፡ ዙራሙሪው ፃንኩትት 

ክንቲ ቤናሱ ኣላምካ፡- እን ቤንዴስ ፋሌንጋ ክንታንትካ  

1. ፃሜ ክችክቺ ዳድስ ድፅጝ ካሊስታውሳ ሴሎ ክንቴካማ ቴግባሩ ጌርክ ቺፋው ጛው ይዎቱ ቤና ፄዋና፡፡  

2. ዙራሙሪው ማቤርኣቕ ፋይስታው ፃሚው ድፅጙ ዴስዳ ኬሽጝጚ ይንታታ ክንትፃና፡፡  

እይስትኹ ጊዝ፡ 40 ዳኪካ  

ፋይፃንትካ ያኹንኩ እርዳትፂው ሜሳርካ  

1. ክንቲ ቤናው ፃማ ኩፕፂ ችኻሊ  

2. ክንቲጝናሱ ፃማ ኩፕፂ ፍር /ስፍሪ/  

ክንቴ ሚዲቢኒው ክንቲጝናሱ፣ ክንቲ ቴርታሊ ኣስሜምጝፅጝስ ካሊፃው ትኮሚ፡- እንሳ ክንቲ ቤናሳ ሚዲቢኒ ክንቲው ክንቲ 

ቴርታሊ ኣስሜምጝፅጝስ ሲፋንኩሳ ክንቲኩሳ ኣሳብካዋ ሲፍትካማ ኣኹ ካቢካማ ክንትፅጝስ ካሌና፡፡  

1. ዙራሙሪ ሳይንስ፡- ሹኻንቲ ቤኑ ዙራሙሪ ሳይንስ ክንታንትካው ክንትፂ ሜፃፍፋንቲቲ ላኹ ፍን 9ዳ “ጝን ኣቑሳ ቲኖ 

ማንዳጝ” ናው ጛሪ ዝኮ፡፡ እን ጛራኻዳፍን 9ዳስ 14ዋኺስታ ሲፋንኩ እንፅካ ጛርካ ያግስታና፡፡ “ጝን ኣቑሳ ቲኑ 

ማንዲጝሊ ድንግርጛንኩ ቴግባርዳ”፣ ዙራሙሪውሳ ፃንኩቶ ማንዲጝሊ እምትጙንኩ ቴግባርካ” ፣ “ፃንኩት ዳንጉናስ 

ይታንኩ ቑንዝካ”፡፡ እኒ እንፅካ ጛርካ  ክቻዴስ እምፕሊ ኪቻኪ ፍን 10ዳ ያግስታው “ዙራሙሪውሳ ፃንኩቶ ማንዲጝሊ 

እምትጙንኩ ቴግባርካ” ናው እንፂ ጛሪሊ ኣስሜምጝፃማ ክንቴ ዲግስጝ ካሊስቴ፡፡ ኣኹኪ እን ክንትፃንትካው ሚፃፋኻዳ 

እን ክንቲ ቤናዴስ ፍና ያግስታውሳ ክንቲ ቤና ሴዛዋ ሲፋማ ክንትፅጝ ካሊስቴ፡፡  

2. ኣውጚ- ሹካንቲ ቤኑ አውጚው ክንታንትካው ሜፃኻ ፍን 5 “ዙራሙሪው ስንክርስትስታ” ፍን 11 “ቲንስ ዝኩዊኒ” ናንኩ 

ዴዴጝካ ፅፋትካ ዝኩና፡፡ እኒ ጛርካኻዳ “ቴንኬክስቱን ዌራሳ ይንፂ ኬዋላ” ናው ኩስጚ ካቢትጛማ ክንታንትካስ ዲጋ፡

፡ ያኻማኪ እኒጛርካዋስታ ኣሳብካዋ ስሬታ ፄውቴካማ እንሳ ክንቲ ቤናሳ ክንትፅጝኪ ያኻ ሚዲቢኒ ክንቲሊ 

ኣስሜምጝፅጝ ካሊስቴ፡፡  

ቤዴራ ሲፉ፡- እን ክንቲ ቤናኻዳ ላንጛ ቴግባርካ ዝኩና፡፡  

ቴግባር 1፡- ክችክቺ ፃሚው ድፅጝጝ ዳርማስ ፋይፃው ያኽጘ  ኩስጝጜ ፄውጝ (10 ዳኪካ)  

 ክንትፃንቲ/ታ. ዳርማይ ክችክቼ ፃሚውሳ ድፅጝጘ  ካንታውስ ሻኽናው? ናው ካሲ ስሬታስ ኣይምሩስ ጉሽና 

ድርብናው ሴል (brain storming) ክንታንትካዋ ኩስጝጝፃን፡፡ ክችክቺስ ፃሜ ድፅጝ ዳርማስ ፋይፁኽ? ኒካ 

ካስቲካማ ኩስጝጜ ጄሜርፅጝስ ካሌና፡፡  

 ኩስጝጚስ ሲፋንኩሳ ጛርካው ዊዳንኻ ያኽጘ  ቼሜትጝፃን! ድኽሪ ዴውስታውላ ፅንፃዋ ጉሴ፡፡ ፃሚኪላ 

ፅንፃዋ ጉሴ፡፡ ፅንፃ ኽሳውሳ ጊዞ ድኽሪ ዝክኹዳስታ ፃማ ኩፕፂ ስፍሪዳ ሩብጘስታ ዝክጘ  እንካንቴ፡፡ ፅንፃ 

ጀርሞ ቡዬ፡፡ ጀርምካ ዴሜካ ቑንዳስትናታ ፄዋና፡፡ ትራኮማውሳ ቑንዜ ኣኬምስትናውላ ይጉኑንዴስ ልቡስ 

ልቦ ዴፋንትጝስ ደሬጌ፡፡  

o ኩስጝጚ ጊዛይ ክንታንትካ ሲፋንኩሳ ፅኹርካዋ ፃያንታ ሼው እፅጝ ፋይፄ፡፡ ቻኺጝናሳ ክችክቺስ 

ቴኬምስትጝ፣ ቻኺጝና እላ ያኹኒውላ ድኽሬ ዴውጝ፣ ፃምካዋ ቱስቲስ ድፅጝ፡፡  

ቴግባር-2፡- ክንቲጝናሱ ግባኻዳ ውታኺ /field observation/ ካንታሳ ፄውጝ (30 ዳኪካ)  

 ክንታንትካዋ ክንቲጝናሱ ፃማ ዝጉፂ ስፍሪሾ ካፃን፡፡ ካታኑ ዳድዳ ዝጉስትጝ እይስታው ስፍሪዴስ ሴጋ 

ዝጉስትኹ ፃሚ ዝኩጘ  ሼው ኒካማጊ እንዜጛን፤ ልቕልቒ ጉዝማ ሲፋንኩሳ ካስካዋ ካስታን፡፡ “ዳር 

ዛቢትጙኽ ፃማ ዝጉፂ ዴሶይ ካንቲን? እንታኮው ኣኺኒ ዳርሲይ ያኽስቱኽ? እንሳ ፃሜ ዝጉፂ ችግራሳ 

ኬሌልስጝስ ዳርማ ፄውስትጝ ዝኮታ? ችግሮ ኬሌልፅጝስ አይ ዳራ እንፃኽስትጝ ዝኮታ? ክንቲጝናኻዳ 

ክንታንትካው ኣላፍት ዳርማ አኽጝ ዝኮታ?  

 እንዴስ ጃላ ዲጉንኩ ካስካዳ ውላዳጊ ቤናኻዳ ኩስጝጜ ፄፓን፡፡ ጛራጛራ ካሲስ ክንታንትካ እያኑሳ ዙርፄ 

ውላዋጊ ፃርኪ ሳንክዳ ፃፋን፡፡ ኩስጝጚዳኪላ ክንታንትካ ክንቲጝናዴስ ካንቱኑሳ ፃሚው ድፅኑላ ችግርካዋ 

ባይፅጘ  ካሊፃንኩ ኽይፅካ ኣሳብካዋ ጎሌላንታ ፄፓን፡፡  

 ዊድዊዲዳኪ ክንታንትካ ክንቲጝናሱ ግባኻዳ ካንቱንኩሳ ችግርካዋስታ ችግርካዋ ባይፅጘ  ካሊፃንኩ ንካማ 

አምኑንኩሳስታ ክቤብ ሜካስ ቴግባርዳ እሺካ ካላንኩ ኽይፅካ አሳብካዋ እሚኹሳ ሪፖርቶ ክንቲጝናሱ 

ትራኮማው ሚኪትጝፂ ክቤብስ ቴርሳን፡፡ ሪፖርቶኪላ ክቤብስ ሚፃውሳ እምፕሎ ክንታንቴ ጎሌልፃን፡፡ እን 

ዎኬልስታንቲ ትራኮማው ሚኪትፂ ክቤብስ ዲግስጝዴስ እሊውሳ ቤኑሳ ፃንኩቶ ሲፍጝጚውሳስታ 

ቼፍጝጚውሳ አላፍቶ ካፅጝስ ካሌ፡፡  

ካንታ ዙርፂ  

በ. ክንትፃንቲ/ታ. እንዴስ ኩክራ ዳግኹ ቲራ-ግድሚ ስሬታስ ክንታንትካ ጛጛርትጛሱሳ ዙራሙሪውስ ፃንኩት ቴግባሩ ዳሳሳ 

ሜንዜናንታ ፄፓን፡፡ ክንታንትካ ጛጛርትጛሳ ክችክቺሳ ሜንዜናንታ ይስጝፃን፡፡ እንዴስ ኽቱኪ ኬርቱኽሳ ዙርፄ እያና ኒካማ 

ጊሚቲንዴስ ጛኩ ኣፄብካ ሜካስ ጛ ዙርፃኩሳ ውንቶ ቼሜትጝፅጝስ ካሌና፡፡  

 

ቴር. ቼፍ ጛጛርትጛሳ ሜንዜንጙ ካስካ  ይጋ  ጋቲው  

1  ክንቲጝናኻዳ ካግካ ፃምካዋ ቱስቲስ ዝጉቲ?    

2  ክንቲጝናኻዳ ኣኹት ፃምካዋ ቱስቲስ ዝጉቲ?    

3  ዙራ ሙሬ ፅንኩታ ፄውጝስ እሊኩሳ ጁትጝፂ?    

4  ሪፖርት ውቴት ዌና እሺኾ? ታምቦ ታሳ?    

5  ሪፖርት ክርፂ እሺኮ?    

 

ከ. ክንትፃንቲ/ታ. ክንታንትካ ቲራ ግድሜ እንፃኽስቴካማ ዊደንዴስ ፋሌንጋ ሲፋንኩሳ ካስካዋ ካስታን፡፡  

o ሪፖርቶ ትራኮማው ሚኪትፂ ክቤብስ ፃፉካማ ዲግስቱን ጊዛይ ክንቲጝስስታ ዙራሙሪኩ ማቤርኣቕስ 

ዴስፃውሳስታ ቴኬማውሳ እንፅኼ እንፃኽስታ ኔታ ኣሴብቴማ? እን ያኺቲዬስ ዋ?  

o ፍንሾስ ዳራ እንፃኽስትጝ ዝኮ?  

o ኩክ ጝንኣቕ ዙራሙሪውሳ ፃንኩቶ ማንዲጝስ ዴስፃንቴ እንፅኼ እንፃኽስቴካ ኔታ ኣሴብቴማ? እን ያኺቲዬስ 

ዋ?  

o ኩክ ጝን ኣቕ ፍንሾስ ዙራሙሪውሳ ፃንኩቶ ችምትትስ ማንዳንታ ዳራ ፄውቴ?  

2.4   ሴዛንቲ ቤን ክንቲኩ እክድካ 
 

   ቤዴሩንኩ ክንቲ ቤንካዳ ጌሌፅስትኹስታጊ ትራኮማ ሜንችካ ጝን አቑስታ ዙራሙሪው ማቤርአቑ ቑንዚያኽ፡፡ ያኽጝከኪ 

ትራኮማውሳ ስንክርስቶ ኔኬትጝስ /ካላካልጚስ ፋይፁኒዴስ ዙራሙሪው ማቤርአቓሳ አሴቴፍጝፍጝ /ልቕልቕፅጝ ቹዋስታ 

ፋይፃው እንፅኺያኽ፡፡ እን ክንቲው አችዳ አግስታንኩ ክንቲኩ ቤንካ /እምካ/ ቴርቱኑ ዙራሙሪው ማቤር አቓሱሳ ልቕልቕቶ 

አሬጌጌትጝፅጝስ አሜቻታ አሴብስታማኽ፡፡ ክንታንትካ ዙራሙሪኩ ማቤር አቖ ትራኮማዋ ማንዲጝዳ ቴግባርስ ትኩትኹሳ 

ልቕልቕቶ ፄዋንታ ይስጝጝፅጝስ ካሊናኻ፡፡  

2.4.1. ክንቲቤና ላኹ፡ 

ትራኮማኩምልኻትካስታ ጌሌፅፅካ 

ክንቲቤናስኩ አላምካ፡- እን ክንቲዴስ ፋሌንጋ ክንታንትካ  

   1. ትራኮማ ቑንዚኩ እንኮኽስትካዋስታ ምልኻትካዋ ማላና   

  2. ትራኮማ ቑንዚስ እምስቱንኩ አቖ ቲኑ ኾትሾ ካሳንታ ፄዋና   

እይስትኹ ጊዜ ፡40 ዳኪካ  

ፋይፃንኩ እርዳትፅካ ሜሳርካ  

1. ክንቲጝናሱ ትራኮማው ፕሮግራሙ ስሉ ሳንክዳ አግስታው ትራኮማው ቑንዚው ይወቱ ኡዳቶ ካንትፃው ስል  

2. ብራኖ ፋያፋጝፅጝስ ካላው ምስታዊቲ ያኹኪ አምፑል  

3. ክንቲጝናሱ ትራኮማው ፕሮግራሙ ስሉ ሳንክዳ አግስታንኩ ሊሊትትጙንኩ እልኩ ቤንካዋ ካንትፃው ስል  

 

ክንቴ ሚዲቢኒ ክንቲሊ እምትጝፃማ እይጝስ ቴኬማው ኩስጚ፡-  

    እን ክንቲ ቤናሳ ሚዲቢኒ ክንቲሊ እምትጝፅጝስ ሲፋንኩ ክንቲኩ አሳበካዋ ሲፍጝስ ያኹኪ ካቢጝስ ክንትፅጝስ ካሌና፡፡  

1.እን ክንቲ ቤናሊ ዋኽስዋኾ ሜሴሴልጛውሳ ክንቴ ሚዲቢኒ ክንታኻዳ አግስታውላስ ይጉዊኒውላ እን ክንቲ ቤናሳ ሚዲቢኒ 

ክንቲሊ እምትጝፅጝስ ካሊፃው ድል ዝኩዋኽ፡፡    

ምሳሊስ፡- ሴዛንቲ ቤኑ ዛራሙሪ ሳይንሱ ማፃፍ ፍን 14ዳ “ኤች አይ ቢ ኤድስ ማቤራቓሱ ኽሳንቲ ችግር’’ ናው ፍን 

ዝኩዋ፡፡ ትራኮማኪላ ማቤር አቓሱ ኽሳንቲ ቲኑ ችግር አኽጝስ እምፕል ችግርታ ቶኬምስትኹ ጛሪሊ እምትጛማ 

ዲግጝስ ካሌ፡፡  

-እንታኮው ዳድስ ሴዛንቲ ቤን አማኻርጚው ክንትፂ ሜፃፍ ፍን 41 ዳ “አካል ጉዳቴንካስ እይስትጘ ፋይፃው ክንቲ” ናው 

ጛሪስ ዳግኹ እምፕል ንባቦ ዝኩዋ፡፡ አካል ጉዳቲንዴስ እምፕል እሎ ዴፌንትጝ ያኹጝስ ትራኮማው ጉሽፃስ ይንታውሳ እሉ 

ዳፋንቶ እን ክንቲሊ እምትጝፅጝስ ካልስቴ፡፡  

ቤዴራሲፉ፡-እን ክንቲቤናኻዳ ላጛ ቴግባርካ ዝኩና፡፡  

ቴግባር-1፡- ትራኮማው ቑንዚኩ ምልኻትዋስታ እንኮኽስታካዋ ጌሌፅጝ /10 ዳኪካ/    አዴር ክንትፃንቲ/ታ ትራኮማው ቑንዚ 

ምልኻትካዋስታ እንኮኽስትካዋ እንዴስ ሲፋማ ዲግኹሳ ሜረጄ /ንባሬ/ ጉሽፃ ፄውቴካማ ክንታንትካስ ዴዴጘ  ጊሊፄ እያን፡፡ 

ያኹኪ ጊሊፄ እያንታ ቲኑሳ ሙያቴኔ ያግጝስ ካሌና፡፡ ቲኑሳ ሙያቲኔ ታጋንኻ ታኹኒ ቴግባሮ ኩታ ያቑኽሳ /ሙቲኔ ቤዴርትካማ 

ዲግስጝፅጝስ ፋይፃውሳ ቴርቶጊ እኮሜችጘ ፋይፄ፡፡ ክንቴ እንቱ ይታንኻ ያኹኒኪ ታሪኮ ሴን ድኹስታው ሴልትስ ዲግሳን፡፡ 

ታሪክ ዲጋው ጊዝይኪ ክንቲጝናሱ ትራኮማው ፕሮግራሙ ስል ፍን 19ዳ ዝኩኹ ትራኮማው እንኪ ኡዳቱ ስሎ ክንታንትካስ 

ካንትፃን፡፡  

ትራኮማ 

ትራኮማ ክላሚዳያ ትራኮማስቲ እስታው ቑቲ ጀርሙ ምክንያቱስ /ጉሽፂስ/ ይንታው እሉ ቑንዚያኽ፡፡ እምፕል አቒኩ 

እልካ እኒጛ ቑትካ ጀርምካስ እምስቱኒጊ እልዳ ኬፋኽ ቑንዚው እስታ ታቱቕ ታቱቕ ናው እንኮኽስት እንኮኽስቴ፡፡ 

እንዴስ ድምኩኒስ ጀርምካስ እምስትኹ እል ድሚቴ፡፡ ሴንቲስታ እንትርትሪኪላ ጌሜ፡፡ አኽቲኒ እሉ ኩብኪላ 

እንቓሬ፡፡ እና ጊዜይ ፅንፃ፣ ፅንኩታጋው ታፍስታ ፃሚትኹ ቼርካ /ስይ/ ጀርምካዋ ቑንዳስቱኽ አቒው እልዳስ ዲኪቲ 

አቒው እልሾ ካፃና /ፋያፋጝፃና እን አችኪ አፍሊኒ ትራኮማው አች እስቴ፡፡                                           

እምፕል አቒ ትራኮማው ቑንዚስ ካቢትጝፃማ እምስታኒ እሉ ኩቡ አኽቲኒ ቤን ላኼንቴ አንዴስኪ ላኼን 

ምልኻታሳ/አንችዌ/ ፍሼ፡፡ እን አኹኒኪ እሉ ኩቡ አኽቲኒ ቤን ሻባሽብሳታታ ፄዌ፡፡ እሉ ኩቡ አኽቲኒ ቤንዳ 

ፋቴርስታው ላኼንስታ ሻባሽብስትጝ እሉ ፂምርኩዊ አኽኾ ዙራታ ፄዌ፡፡ እን አችኪ እሉ ፂማርኩዊው አፃፍስትጝ 

እስቴ፡፡ አኽኾ ዙሩንኩ ፃምርኩካ እልቤራሱሳ ብራና ፋያፋይጝፄ ቤኖ ሽንኩሻና፡፡  

(ታኪስፂ፡- አዴር ክንትፃንቲ/ታ ካሌንኻ ታኹኒ ብራኖ ፋያፋይጝፃ ያኹኽሳ ምስታዊቴ ያኹኪ እምፕሎ ቲኪምስቲካማ 

ፌካፌኪካማጊ እሉሳ ቤሮ ዋትጛ ጉዳው አኽጘ  ካንትፃን፡፡ እንሳ ፄውጘ  ካሊንቲየስኪ ዴሜካ ክንቲጝናሱ ትራኮማው 

ፕሮግራም ስል ፍን 20ዳ አግስታው እልኩ ቤንካዋ ካንትፃው ስሎ ቲኪምስቲካማ እሉ ቤር ዋዳ እግስትጘ  

ክንታንትካስ ካንትፃን፡፡)  

አኽስቴ ዙሩንኩስታ እሉሳ ቤሮ ኔክፃንኩ ፂማርኩካዋ ክላ ያኹኽ እሉ ኦፕሬሽንስ ክችስጝስ /አኬምጝስ/ ካሊስቴ፡፡ 

እንስ ፄውጝስ ካልስቲቲየስኪ እሉ ቤር ፂማርኩዊስ ካቢትጛማ (ሚንቺኒ) ሴብስታማ ልቡስ ልቡዋ አሉ ዴፌንትትስ 

ታምፃውያኽ፡፡  

ቴግባር -2፡- ኩስጝጚው ጊዝ (30 ደኪካ)  

ጃላዳ ቶኬምስቱንኩ ትራኮማኩ ምልኻትካስታ እንኮኽስትካ እንዴስ ፍና ካንትስታኩክ ያኹኒጊ ክንታንትካዋ 

ካስታን፡፡ እኒ እንኮኽስትካስታ ምልኻትካ እንቶጂዳ ካንትስቱኒ እንዳራ ፄውታን ኒካማ ካስታን፡፡ ትራኮማ ቑንዚ 

ምልኻትካስታ እንኮኽትካ ጛጂዳ ካንትስቱኒጊ እምቢቴካማ ቲኑ ሙያቲኒስ ድኹዋንታስታ አኬምስታንታ ድቑዋን፡፡ 

እንሳፂዊቲንያስኩፂ ትራኮማውሳ ቑንዜ ያጋንኩ ጀርምካ ሳሴርስ ዙራሙሪዳ ሜንቻ አቕሾ ፋያፋይጛና፡፡ አንዳብኪ 

ቑንዜ ሳሴርስ ካላካልጚስ አሜቻቲውሳ ውኔቴ ፋቴሬ ንጝያኽ፡፡  

-ዊድዊዳዳኪ ትራኮማው ጉሽፂስ ይንታው እሉ ዴፌንትቶ ካላካልጚስ /ማንዲጝስ ካሊስታው ቹዋ ዳድ/ሴልት/ እላፈሳ 

ፃንኩትቶ ማንዲጝ አኺኔ ክንታንትካስ ድቑዋን፡፡ እንዴስ ድምክኒስ እሉፃማርኩዊ ደንታ ቑንዛስ እምስቱንኩ አቖ 

ክንታንትካ አግፁኒ እሜ ቲኑ ኮትሾ ካስካማ አኬምስታንታ ድኹንታ /ኩስጝፃንታ ፄፓን፡፡  

ካንታ ዙርፂ፡- 

➢ ክንትፃንቲ አዴር ሲፋንኩ ካስካዋ ክንታትካዋ ካስቲካማ ትራኮማኩ ምልኻትካውስታ እንኮኽስትካው እንዳርቶ 

ዛራዛራንታ ፃውጝስ ክንቴ ጛው ኹሉቺፋሱ ይዎትሊ እምትጝፃንታ ፄፓን፡፡  

▪ ትራኮማስስታ ፃጌርጛው እሉ ቑንዚስ እምስትካማ ቼጌርስታንኩ አቖ ታቕካማ?  

▪ ትራኮማስስታ ፄጌራው እሉ ቑንዚስ እምስቲካ ታቕካማ?  

▪ እሉ ቑንዚ ቑንዳፃኒ እንኮኽስታው እንኮኽስት እዳርማይ?  

▪ ትራኮማስ ጋያውላኪ ፂምርኩዊው ዱንታስ (አፄፍስትጝስ) ቑንዳስቱንኩሳ አቖ አግፂኒ እንዳራ 

ፄውታን? ዋ?  

2.4.2. ክንቲቤና ላጛ፡- ትራኮማው እክምኒ 

ክንቲኩ አላምካ፡- እን ክንቲዴስ ፋሌንጋ ክንታንትካ፡-  

1. ዋሺኒኪ ትራኮማው ቑንዚው ምልኻትስታ እንኮኽስት ጛዳ ካንታስቱኒጊ እምቢቴካማ ቲኑኾትሾ ካስጝስ ዎሴናና፡፡  

2. ትራኮማ ቑንዚውሳ ስክርስቶ ማንዲጝስ (ቲሪፅጝስ) ቑንዚስ አምንስቱንኩሳ አቖ ቲኑ ኾትሾ ካስካማ አኬምስታንታ 

ፄዋና፡፡  

እይስትኹ ጊዝ፡- 40 ደኪካ  

ፋይፃንኩ እርዳትፅካ ሜሳርካ፡-   

  ክንቲጝናሱ ትራኮማው ፕሮግራሙ ስሉ ሳንክዳ አግስታው ይምታት ዴፌና ሹማጌላው  

/ዴፌና ኹናው/ ስል፡፡ ክንቴ ሚዲቢኒ ክንቲጝናሱ ፕሮግራምሊ እምትጝፅጝስ ካሊፃው /ትኮሚ/ኩስጚ:-   

እን ክንቲ ቤናስ ሚዲቢኒ ክንቲው ፕሮግራምሊ እምትጝፅጝስ ሲፋንኩ ክንቲኩ አሳብካዋ እሚጝስ ካሊጝስ /ሲፍካማ 

ክንትፅጝስ ካሊስቴ፡፡  

1. ዙራሙሪ ሳይንስ፡- ሚዲቢኒ ክንቲሊ እምትጛው ኩቲስ ኩቴ ቴርቱኽ (ዋኽስዋኾ) ክንቲ እላቲው ያኹኒውላ 

እንሳ ክንቴ ሚዲቢኒ ክንቲሊ እምትጝፅጝስ ካሊስቴ፡፡ ምሳሊስ ሴዛንቲ ቤኑ ዙራሙሪ ሳይንሱ ሜፃፍፍን 14ዳ 

“ኤች አይ ቪ ኤድስ ማቤርአቓሱ ኬፍቲኒ ችግር” ናው ጛሪ ዝኩዋ፡፡ ትራኮማኪላ እኑ ዙራሙራ ኬፍቲኒ ቲኑ 

ችግር አኽጝስ እምፕል ችግርታጊ ቶኬምስትኹ ጛሪሊ እምትጛማ ዲግጝስ ካሌ፡፡ ያኹኪ ዙራሙሪው ሳይንስዳ 

ሴዛንቲ ቤኑ ሜፃፍፍን 109 ፋንቲቲ ሴዛዳ “ማቤርአቑኩ ታምትጝካስታ እምካ/እሴትካ/” ናው ጛሪ ዝኮዋ፡፡ እን 

ዙራሙራሱ አዊው ቴኬማው ማቤርቑ እሚ/እሴት/ ጛጛርታስስታ እሊኩስ ቴኬማውሳ ትንካኬ ፄውጝ ናውያኽ፡

፡ አኽጝስኪ እንሳ ጛሬ ቴኬምስትካማ ቑንዳስቱንኩ አቖ ቲኑ ኾትሾ ካሳንታ ፄውጝ ካሊስታውሳ ድሎ ካንትፅጝስ 

ካሊስቴ፡፡  

2. አማኻርጚ፡- ሴዛንቲ ቤኑ አውጚው ክንትፂ ሜፃፍፍን 42ዳ “አካል ጉዳቴንካስ እይስትጝስ ቢኪስታው ትኩት’’ 

ናው ጛሪዳ ዝኩኽ ንባብ ዝኩዋ፡፡ አካል ጉዳቴንካዴስ እምፕል እሉ ዴፌንት ያኽጝስ ትራኮማው ምክንያቲስ 

ይንታው እሉ ዴፌንትቶ እን ክንቲሊ እምትጝፃማ ክንትፅጝስ ካሊስቴ፡፡ እን ክንቲ ቤናሳ እንዴስ ቤዴራማ ዲግኹ 

ክንቲ እምፕልሊታምትጝፃማ/ሲፍጝፃማ ክንትፅጝስ ካሊስቴ፡፡  

ቤዴራ ሲፉ፡- እን ክንታኻዳ ላጛ ቴግባርካ ዝኩና  

ቴግባር 1፡- ካንትስትኹሳ ዲግስጝ (20 ደኪካ)  

ክንትፃንቲ/ታ አዴር ክንታንትካ እምፕል አቓ ካንቲኹሳ ካንቴ ድኹታኒ እንኮኼካማ ጉድጛ ማራማርንታ ፄፓን 

፡፡ ካንትስትኹሳ እንኮኻን ጊዛይ ክንቲጝናሱ ትራኮማው ፕሮግራሙ ስል ፍን 21ዳ ዝኩኽሳ ስሎ ካንትፃን 

ክንትፃንቲ፡፡ ካንቲኪአኒኩዋኽ  

 

“ይማንታ እማ ሙሉ” 

እማ ሙሉ ጌፄርዳ ዝኩንኩ ሹሜጌላ ኹናኽ፡፡ እማ ሙሉ እንፃኺታስ ኹሉቺፋ እል ቑንዛስ 

አሴኬይጜሽና/ቼጌርስታሺና፡፡ ጛ እላኪ ድሚትጝዴስ ድምክኒስ ኹሉ እሴሹኹዋ፡፡ እንዴስ ድምክኒስ እሎ ኹጝስታ 

ታቱቕ ታቱቕ ናው እንኩዋኽስት እንካዋኽስታሺኹዌኽ፡፡ አኪምጝና ካስጝዴስ ኪቻ እሎ ቑንዳፃኒ ታፍላጌታስ 

ታቱኻሺና፡፡ እንሳ ፃውጝስኪ ቑንዚ ዙራያውሳ/ባያውሳ/ ፄጌራሺና፡፡ ያኻቹኒውላ ጛው እልኪ ባሳንቴ 

እንቓራማጊስታ ታቱኽፅጙ እንኮኽት ዳሜካማጊ /ባስማጊ ካስኹዋ፡፡  

  ጛ ዙራሙሪዳ ዝማቺስ እጁ እይስታሺኹ ጊዛይ እማ ሙሉስኪላ እይስታሺኹዋ፡፡ ያኻቹኒውላ እጁ ያጋውሳ ጉዳቶ 

ካንታው አሴሴትጙኽሳ አብኖ እንኮኽጝባንታ እጆ ቴኬምስታካያኪ፡፡ ጛኩ ዋሌንካ ካሴኒኪ ጛቹ ክትኹ አዜን 

ባንታስታእምፕላኒ እምፕላኒኪ ዴሜካ ትሺ እሲፃኩ አኽጘ  ጌሌፅካማጊ እጆ ቴኬምስታቲንኩ አኽጘ ድኹዋሺና፡፡ 

እንታ ያኼካኩስ ቲኑ ኾትሽ ካስካማውላ አኬምስታላ እሺና፡፡ እንሱ ምክንያቲስ ጛው እሉ ካንቲው አክም ልቡስልቦ 

ኔኬታማጊ ካሳማ እማ ሙሉው እል  ዋኽስዋኾ ዴፌንታማ ይማንታ ያኼካማ አግስታና፡፡  

➢ ክንትፃንቲ አዴር ሲፋንኩሳ ቲኪምስቲካማ ክንታትካ ጛስ ጛዋ ኩስጝጛንታ አሜሜችጝፃን፡፡ ጛ ኩስጛ ጊዛይ ክንታንትካ 

አሴሴትጙኽሳ ዙርፄ ዙርፃኒስ ካንቱኒኪ ዳድ እያውሳ ካሌ ዙርፂካ ካስቲካማጊ ክችክቼ ዙርፄ እያንታ ፄፓን፡፡  

• እንዴስ ካንቲዴስ እንዳራይ ክንቲን?  

• እንት ዙራሙራኻዳ እማ ሙሉዋኮንኩ እሊኩሳ አቖ ካንቲካ ታቕካማ?  

• እንቱጂ እማ ሙሉዋ ታኹኒ እንትጛርታሳ እል ዴፌንታዳስ ማንዲጝስ እንዳራ ፄውታን?  

ካሲስ ዙርፃ ያኽጝስ ካላንኩ፡-  

o እልዳስ ሴንቴስታ ፅንፃዋ ማንዲጝስ /ካልካልጝስ እላፎ ቑሲጝ oእል ድሚታማ ሴንቴ ጌምፅጘ  ጂሜሩታ 

እሜ ቲኑ ኻትሾ ካሳማ አኬምስትጝስታ  

አኪም እይኹ ትዛዝስ አክምኔ ቴኬምስትጝ  

o እጁ እይስታኒኪ ክችክቺ ዳድስ እጆ ቴኬምስትጝ oእሲጝስታ ትሺ ትራኮማው ቑንዚኩ ጉሽፅካ ጋቲንኩ 

አኺኔ፡፡  

o እሉ ፂማርኩዊ ኩክሪስቴ ዙራማ እልዳ ቱኒጊ ነፃስ እፕሬሹና ፄውጝስታ እሎ ኬሽፅጝስ ካሊስታው አኽጘስታ 

ቑንዚው እንኮኽስት ይሳቲታስታ እሉ አክም ኔኬታቲታ ፄውጝስ ካሊስቴኽ፡፡  

o አጉዊዳ ዛራዛርክቱንኩሳጊ ውላዋ እንት ዙራሙራዳ ክንትፅጝ፡፡  

ቴግባር 2፡- ኩስጝጚው ጊዝ (20 ዳኪካ)  

➢ ኩስጝጚስ እርዳታታ ክንታንትካዋ ሲፋንኩሳ ካስካዋ ካስታን  

1. እንትጛርታሳ ትራኮማዴስ ማንዴጝስ እርዳራ ፄውታን? ዙርፂኪ ጃላዳ ዛራዛርስቱንኩሊ ሜሴሴልጜ ፋይፄ፡፡  

2. አቕ ትራኮማው ቑንዚስ እምስትካማ ቼጌርስታኒስ አግፂኒ እንዳራ ፄውታን? ዋ?  

ካስታ ዙርፂ፡-  

i. ጛ እላ ድሚታኩኒስታ ሴንቴ እሴው /ጌምፃው አቒ ታምቡኒ ቲኑ ኾታሾ ካሳማ አኬምስታታ ፄፓን፡፡  

ii. ጛ እል ፂማርካዋ ኩክሪስቴ ዙራማ እሎ ሴባውሻውሳ አቔ አግፃኒጊ ቲንኩ ሙያቴንካዋ 

ዙሚትጝፃማ ኔፃስ እክምኔ እግፃታ /ነፃስ ኦፕሬሽና ያኻማ ኬሽታ ድቑዋን /እርዳታን/፡፡  

➢ ክንትፃንቲ/ታ አዴር እንት ክንታንትካኪ ያኻ ዋሌንካ ትራኮማው እጁ እይስታው ዝማቻ ጊዛይ እይስታንኩ እጁካዋ 

ሼውጛ /ጉድጛ ካፃንታ ድቑዋን፡፡ እጁ ያጋው ጉዳት እላቲው ያኺኔኪላ ድቑዋን /ኩስጝፃን/፡፡  

➢ ሲፋንኩ ቴኬማንኩ ትኩምካጊ ውላ ኩስጝጛኻዳ ቱዌካኩንኩ አኽጘ  ማሊጝስ ካሊስታታ ኩስጝጜ ጉድጛ ጉሳን አዴር፡

፡ ቑንዳስታማ ስካዬ ካንትጝዴስ ቤዳራማ ቴንኬክስትጝ፡፡ ትራኮማው ቑንዚስ ስካዬ ካንታንኩስታ እሎ ዳፋንቱንኩ 

ሜንቻ አቕ ዝኩና፡፡ ታፎስታ እላፎ ቑሲጝስ እንታላ ቻኺ ጝናሳ ቴኬምስትጝስ ጛጛርታሳ ትራኮማዴስ ማንዲጝስታ ነፃ 

ፄውጝስ ካሊስቴኽ፡፡  

➢ ክንቴ ዊድጝስ ትራኮማው እክምኒዳ ጁንኩ /ጌሌፅስቱንኩ/ ሲፋንኩ ቹዋ ቹዋ ዳመካዋ ካቢካማ ክንታንትካስ ጌሌፃን፡፡ 

ውላዋጊ ዴብቴርትካዋ ጛራ ጛራ እንቱ ዳብስቱኒዳስ ፋሌንጋ ክንታንትካ ካቤካማ ዳብስንታ ፄፓን፡፡ oቑንዳስታማ 

አኬምስትጝዴስ ካላካልጚ ኬሼ አኬምስታማ ኬሽጝ እሎ ዴፌንትጝዳስ ኬሼ ጌርክቺፋ እላፎ ቑስቴ  

ካንታ ዙራፃ፡- ክንታንትካዋ ሲፋንኩ ካስካዋ ካስታን  

- እምፕልካ እምፕልካ አቕ ሚንቺታዋ እሲጝስስታ ትሺው ምክንያቲስ ትራኮማ እሚ ንካማ ዳብሳና፡፡ እን 

አሳብስ አስሜምጝቴማ? ዋ?  

ዙርፂኪ፡- እሲጝስታ ትሺ ትራኮማስ እምስትጝስ ምክንያታ አኻላኽ  

- አቕ ትራከማስ እምስታካማ ቼጌርስታን ጊዛይ ካንቲኒ እንዳራ ፄውጝይ ፋይፄ?  

ዙርፂ፡- ውላዴስ ኪቻ ቑንዜ ቤዴራማ ካሊካልጜ ፋይፃ፡፡ ያኻቺኒውላ ቑንዚው ምክንያቲስ 

ዴፌንትጝዳስ አኬምስታማ ኬሽጝ ቴኬሜ፡፡  

➢ ሲፋውሳ ሜዝሙሮ ጅማን  

 ወሌጅታስዴፌንቶእንካናላኽአንካ  

ዴፌንታቲታ ይጛራሳ ማንታኻኽ ትርኮማዳስ አንካ               

ይጛራሳ ትራኮማዴስ ማንዲጝስ ግሉሳ ፃንኩታት ማንቴ                      

ኹሉቺፋ ይውሳ ፃንኩትቶ ማንቴ                                      

ፋታላ (2) ዴፌንትቶ (2)          

ፋታላ (2) ዴፌንትቶ (2)  

2.4.3.     ክንቲ ቤና ሹኻ፡- ፃንኩትቱ ማንዲጙ ሲፍጝጚፂ ክፅ 

ክንቲ ቤናኩ አላምካ፡- እን ክንቲዴስ ፋሌንጋ ክንታንትካ  

1. ፃንኩትቱ ማንዲጙ ጛ ንባራ ዴሶ መረጃ ፄዌካማ እሚጝስ ፃንኩትቱ ማንዲፃው ሲፍጝጝፂ ክፆ ዋኽፃና፡፡  

2. ፃንኩትቱ ማንዲጙ ዴሶ ካንታው ጛ አቕታስ ድኹዋና (ዳንጉቶስታ ይሴንቶኪላ ድኹዋና)  

እይስትኹ ጊዝ ፡ 40 ዳኪካ  

(ታክስፂ ፡- ክንቲ ናካ ጄሜሩኒውላ ዊድስታውኪ ናካ ሶኼታኽ)  

ፋይፃንኩ ክንቲኩ እርዳትፅካ ሜሳርካ  

1.ፃንኩትቱ ማንዲፂ ሲፍጝፂ ካፅ  

-ክንቴ ሚዲቢኒው ክንቲው ሜፃፍሊ እምትጝፅጝስ እርዳታው ትኮሚ/ኩስጚ፡-  እን ክንቲ ቤናሳ ሚዲቢኒ 

ክንቲሊ እምትጝፅጝስ ሲፋንኩ ክንቲኩ አሳብካዋ ሲፍካማ ያኹኪ /እስታ ካቢጝስ ክንትፅጝስ ካሊስቴ፡፡  

1. ዙራሙሪ ሳይንስ፡- እን ክንቲ ቤናሳ ሚዳቢኒ ክንቲቤናሊ እምትጙኽ ክንቲ ዋኽስዋኾ እላቲው ያኹኒውላ እን ክንቲ 

ቤናሳ ሚዲቢኒ ክንቲቤናሊ እምትጝፅጝስ ካሊፃው ድል ዝኩዋ፡፡ ምሳሊስ ሴዛንቲ ቤኑ ዙራሙሪ ሳይንሱ ክንትፂ 

ሜፃፍፋንቲቲ ሴዛ ፍን 113ዳ ማቤራውካ ታምትጝፅካስታእምካ/ እሴትካ ናው ጛሪ ዝኩዋ እን ዙራሙራአቑ ቴኬማው 

እሚ/እሴት ጚጛርታስስታ እሊኩ አቕስ ትንካኬ ፄውጚያኽ፡፡ ያኽጝስኪ እንሳ ጛሬ ቴኬምስትካማ ጛርቱ ፃንኩትቱ ማንዲጙ 

ዳሶ ሌጌፅጙ ፋይስቶ ክንትፅጝስ ካሊስቴ፡፡  

2. አማኻርጚ ፡-ሲዛንቲ ቤኑ አማኻርጚው ሜፃፍፍን 98ዳ “ፅንኩት ያኹኽሳ ዙራሙሬ ቴርስጝ” ናው ጛሪስ ዲግኹ እምፕል 

ንባብ ዝኩዋ፡፡ እን ክንቲቤናሱ ንባቢ እምፕልታ /አብራ/ እምትጝፅጝስ ክንትፅጝስ ካሊስቴ፡፡ ያኹኪ እን ክንትፂ 

ሜፃፋኻዳ እንክንቲዴስ ቤዴራ /ክንቲ ቤና ላጛዴስ ሲፍፃማ /ክንትፅጝስ ካሊስቴ፡፡  

ቤዴራሲፉ 

ቴግባር1፡- ፃንኩትቱ ማንዲጙ ዴሶ ንባሪታ/ መረጃታ እሚጝስ ፃንኩትቱ ሲፍጝፂ ክፆዋኽፅጝ (40 ደኪካ) 

ጂሚሬኪ ክንታንትካ ጛጛርታሱሳ ፃንኩትቶ ማንዲጙሳ ዴሶ ካንታው አቕቶ ድኹጝ ፋይፃው አኽጘ  ካንትፅጝ፡፡  

እንዴስ ሲፋማ ዲግኹ ቴራግድሜ ፃርኪ ስንክዳ ፃፋን፡፡ ቴራግድሚዳስ ሲፍካማ ዲጉንኩሳ ካስካው ጉሽፂስ ክንታንትካ ካሴኒ 

ቴግባርካዋ ኹሉቺፋ አኮሜቻንኩ ያኹኒጊ ታፎፍሽካማ (ጉሽካማ) ካንትፃንታ ድኹቴካያን፡፡ ውላጊ ካስካዳ ታፎፍሻንኩ 

ክንታንትካው ሚንችቶ ቴርቱኽ ቴራግድሚዳ ካስካው ቴርትስ ፃፉኒስ፡፡  

 

ካሲ  ካስካስ ድምፆ እዩንኩ ክንታንትካው ሚንቺታ  

በ   

ከ   

ኸ   

ሰ   

ቨ   

 

በ. ቻኺ ጝናዴስ ዙርታኒ ታፎ ቑስቴንኻ ዋላካይ?  

ከ. እንት ታፋሳስታ እላፎ ሳሙኒስ ቑስቴንኻ ዋሳ ላካይ?  

ኸ. እንት ታፋሳ ሳሙኒስ (ያኹኪ ውሲስስታ እሊኩ ፃሜ ባይፅፃንኩ እንት    ዙራሙራዳ አግስታንኩ 

ዳብካስ) እስታ አኹስ ቑስቴንኻ ውኻይ?  

ሰ. እንት ታፋሳ ሳሙኒስ (ያኹኪ ውሲስስታ እንት ዙራሙራዳ አግስታንኩ ፃንኩትቶ ማንዲፃንኩ ዲብካስ) 

እስታ አኹስ ቑስቴኒስ 20 ሴኮንዳ ያኻው ጊዛስ ጉድጛ ታቱኽትካማ ቑስቴንኻ ውኻይ?  

ቨ. ውኻይ ክቻክቺ ጊሊሲው ጉሽፅፃው ዴሶ ቴግባርዳ እሽፄንኻ?  

➢ ክንትፃንቲ/ታ ድምፆ እይጙ ቴግባር ዊድስታኒ አዴር ውቴቶ ካንታውሳ አሊዴ እያን፡፡  

➢ ካንቲው ጊሊፂስስታ ዴዴጝት ንኹስ ኽይትጝፄ ቴኪምስቲካማ ክችክቺ ያኹኽሳ ታፈስታ እላፈ ቑሲጙሳ አኺኔ/ወኒቴ 

ክንታንትካስ ጋምቢካያን፡፡ ክንታንትካ ታፋስታ እላፍሳ ቑሲጙ ቴርቶ (አኺኔ) ካልስ ካሎ ሼምዴዳንታ ፋይፃላኽ 

ያኻቹኒውላ ውላዋጊ አቾ ጛውስ ካልስ ኽይትጝፃንታ ፄፓን፡፡  

1. ጌማው/ቾቼቃው አኹስ ታፎ ሶኼንስጝ  

2. ሲፍካማ ዛራዛርስቱንኩ ቤዴራሲፍካው ዳድስ ታፎ 20 ሴኮንዳ ያኻውስ ጊዝስ ሳሙኒስ ጉድጛ ታቱኽጝ  

ታፎ ቑሲጙ ዳድ /አኺኒ/  

1. ውላዋጊ ታፍኩ ቤንካዋ (ላጜታኻ ይጉዋውላስ) ሳሙኔ ስንስጝስታ ታቱኽጝ  

2. ታፎ ጚስጜዋ (ታፍሼዋስ ታፍሼዋስ) ትክፃማ ታቱኽጝ  

3. እምፕል ታፈሳ ሴጎ እሊው ታፋሼዋስ ኪስጝጝፃማጊ ቑሲጝ  

4. እምፕል ታፈሳ ላጜቶ እሊው ታፍ ላጜትሊ ፋያፋጝፃማ ታፎስታ ታፎ ታቱኽጝ  

5. እምፕል ታፍኩ ላጜትካዋ ክሳሮ እሊው ታፍሼዋስ እምትጝፃማ ታቱኽጝ  

6. እምፕል ታፍኩ ላጜትካዋ እሊው ታፋኻዳ ፄዋማ ታቱኹጝስ ቑፅጝ  

7. እምፕል ታፈ ላጜትካዋ እሊው ታፋኻዳ እምትጝፃማ ትክፃማ ታቱኽጝስታ ፋቴግጝ  

8. ሳሙኒ ባይፅምቡ ጉድጛ አኹስ ቑሲጝ  

9. እንዳራኪ ኔክፅጝዴስ ፍና ታፍ ዋኽስዋኾ ካግስጝ  

እላፈ ቑሲጙ ዳድ /አኺኒ/  

1. ጃላዳ ካንትንኹ ቤዴራሲፉው ዳድስ ቑፅስቱኽ ታፍስ እልካስታ እሳን ዙራሙሪዳ ዝኩንኩ 

ዳብካዋ (ፃምካዋ) ቑፃማ ድፅጝ  

2. ሳሙኒስ እላፎ ዋኽስዋኾ ታቱኽጝ  

3. ሳሙኒ ባይፅምቡኺስታ ታፎስታ እላፎ አኹስ ቑሲጝ  

4. እላፎስታ ታፎ ንፋስስ ካጋታ ፄውጝ  

➢ ፃንኩትቱ ማንዲጙ ቹዋ ዳድ ታፎስታ እላፎ ሳሙኒስ ያኹኪ ውሲስስታ ፄጌርጛንኩ ዲብካስ) እስታ አኹስ ጉድጛ 

ቑሲጝስ አኽጘ  ክንታንትካስ ጋንቢካያን፡፡  

➢ እን ሶኼታስ ክንታንትካ ፃንኩትቱ ማንዲጙ ክፆ ዋኽፃንታ ኩስጝፃን፡፡ ክንታንትካ ንባሬ /መረጄ/ ዋኽፃን ጊዝይ 

ፃንኩትቱ ማንዲጙ ክፅዳ እንጅኩንኩ ፃንኩትቶ ማንዲጝኩ ቴግባርካዋ አኮሜችካኩኒጚ ቴግባርካው ኬምፕዳ 

ቤዋውሳ ምልኻቶ ያኹኪ እሊውሳ ምልኻቶ ፄዋንታ ድቑዋን፡፡ ፃንኩትቶ ሚንዲጙ ሲፍጝፂ ክፆ ክንታንትካ 

ዋኽፅካማ ዊዳኒ ሶኼቱ ዊድዊዳ ጌርካስ (ላጚቲ ጌርካሱሳ) እንቱስ ዙርፃንታ ፄፓን፡፡ ፃንኩትቶ ማንዲጙ ክፅ 

ዊድዊዲዳ አግስታንኩ ካስካዋ ክንታንትካ ዙርፃንታ ፄፓን፡፡  

ክንታንትካ እንዴስ ኩክራዳ ዲግኹሳ (ያኹኪ ክንቲጝናሱ ትራኮማው ፕሮግራሙ ስል ፍን 22ዳ ዝኩኽ) ፃንኩትቱ ማንዲጙ 

ሲፍጝጝፄ ጛ ዴብቴራዳ ትንካኪስ እምፕል ፍንዳ ፃፋንታ ፄፓን፡፡ ፃንኩትቱ ማንዲጙ ሲፍጝፄ ክፅዳ ጌርክቺፋ ሶኾቶ ዋኾ መረጄ 

ዋኽፃንታ ታክስፃን፡፡  

 



 

 

            ፃንኩትቶ ማንዲጙ ሲፍጝጝፂ ክፅ  

           ክንታንቲው/ታው ስም ---------------------------------------------------------------------ጌርክ ----------------------------------------------  

ቴ.ቼ  ቴግባር  ሶኼቱ ጌርክ  

ማቺ  ውፍቺ  ይሚ  ጃናይ  አርብ  ክዳሚ  አድጉዊ  

1  ስግላ እላፎ ቑሲጝ         

2  ቻኺጝናሳ ቴኬምስቱንቺፋ ታፎ ቑሲጝ         

3  ኹጝዴስ ፍና ታፎ ቑሲጝ         

4  ክማኒ እላፎ ቑሲጝ         

5  ታፎስታ እላፎ ቑሴን ጊዛይ ሳሙኔ (ያኹኪ ፄጌረውሳ ዲቦ ቴኬምስትጝ)         

6  ታፎ ቑሴን ጊዞይ 20 ሴኮንዳ ጊዛሳ ካፃው ታቱኻማ ቑሲጝ         

7  ፋይፃው ጊዛስጊ ውላስ ቻኺጝናስ ጉድጛ ቴኬምስትጝ         

8  ቼርኮ ቑፅጝ (ፅንኩቶ ስዩ ሴይጝ)         

9  ጊጊሴስታ ፃሜ ማንዳማ ድፅጝ /ካላካልጝጝ/         

10  ጛ ታፋሳ፣ እላፎስታ ስያሳ ቑፃንታ እሊኩሳ አቖ ኩስጝፅጝ         

11  ቻኺ ጝናሳ ጉድጛ ቴኬምስታንታ እሊኩሳ አቖ ድኹጝ         

12  ጊጊሴስታ ፃሜ ቴርሴካማ ድፃንታ /ፍሻንታ/ እሊኩሳ አቖ ድኹጝስ ይስጝፅጝ         

              ሲፋንኩ ካስካዋ ዙሪፅ  

1. እንት ጛርታሱሳ ፃንኩትቶ ማንዲጝ ዳድዳ እንዳራ ክንቲኹ? -------------------------------------------------------------------------------------------------------------

--------------------------------------------------------------------------------------------------------------------------------------------------------------------- 

 

2.  እንግርሾ እንት አሺሽልጝፄው /ድፄው/ ዲብ እንዳርማይ? ----------------------------------------------------------------------------------------------------------------- 

----------------------------------------------------------------------------------------------------------------------------------------------------- 

ሶኼቱ ዊድዊዳዳኪ ፃንኩትቱ ማንዲጙ ሲፍጝፃፂ ክፆ ክንታንትካዴስ ስባሳፓን፡፡ እንዴስኪ ክንታንትካዋ ኬችስ ሜንዴብትካማ 

ሲፋንኩ ካስካዋ ዙርፃንታ ፄፓን፡፡ ቤዴራኩፃ ካስካዋ ፃርኪ ሳንኪዳ ፃፉጝ ቴኬማውያኽ፡፡  

በ. ፃንኩትቱ ማንዲጙ ሲፍጝጚው ክፅ ቴኬምኾዋማ?  

ከ. እንት ፃንኩትቱ ማንዲጙ ካላቕታዴስ እንዳራ ክንቲን? ጉድ ውኔታስ አኩሚቺኑ ቴግባር ዝኩዋማ? እንዳርማይ?   

ኸ. ጉዳ ያኹኽ ፃንኩትቱ ማንዲጙ ካሊቕታስ ጉሽፃ ፄውኽስ ምልኻቶ /ቴግባሮ/ እሊኩስ አቕስ ድኹጙ ትክም እንዳርማይ?  

➢ ዛራዛርስቱንኩ ካስካዳ ክንታንትካ ጛ ኬቻስ ኩፔካማ ኩስጝጛንታ 15-20 ደኪክካዋኺስታ ያኻውሳ ሳቶ እያን፡፡ ፃንኩትቶ 

ማንዲጙ ዴስዳስ አግፂኑሳ ክንቴ እሊኩ ቤንኩ ክንታንትካስ ታምፅጝስ ፋያንኩ ክንታንትካ ዝኩኒጊ ድሎ ይትካማ ጛውሳ 

ዴሶ ድኹዋንታ ፄፓን፡፡ ፋሌንጋኪ ፃንኩትቶ ማንዲጝ እያውሳ ትክሞ (ቑንዳስትናቲንታ ፄዋው አኽጘ) እስታ ፃንኩትቶ 

ማንዲጝኩ ሴልካ /ዳድካ/ (እን ታፋሳ፣ ስያሳ፣ እላፋሳ ቑሲጝ፣ ቻኺ ጝናሳ ቴኬምስቱኒዴስ ፋሌንጋ ቑሲጝ፣ ታፎ 

ሳሙኒስስታ አኹስ እንፁኒ 20 ሴኮንዳሳኺስታ ካፃውሳ ጊዞ ታቱኻማ ቑሲጘ  /ክንታንትካስ ታክስፃን፡፡ 

 ካንታ ዙርፂ፡-  

    ውላጊ ክንታንትካ ዋኽፁኑስ ፃንኩትቱ ማንዲፄ ስፍጝጝፄ ክፆ ሳባስፓን፡፡ ሳባሳብስትኹሳ ክፆ ጉድጛ ካታማ ጋማጋምጝስ 

ክንታንትካስ ዙርፂካያን፡፡ ፋሌንጋኪ ይንታው እምፕል ያኹኪ ላጛ አርፈስ ፃንኩትቶ ማንዲጙ ሲፍጝጝፄ ክፆ ቴኬምስታንታ 

ስታ እንሳ ጄሜሩኑሳ ፅሬቶ ይስጝፄካማ ካሳንታ /እንዜጛው/ እርዳታን፡፡  

3    ፋንቲቲ ሹኻ፡- ትራኮማኩ ክቤብካ 
 

እን ክንቲ ቴርዳ ጌሌፅስትኹስታጊ ትራኮማ ይቶፒያው ቹዋ ቲኑ ችግሬኽ ፡፡ ትራኮማውሳ ቑንዜ ሜኬትጝጝስስታ ቼፍጝጚስ እምኘልካ 

ማቤርአቖ ቤንጝፅናው ዳድ ያኹስ እሊውኪ ዴሜካ ክንቲው እንፅኺስ ምሳሊስ ክቤብካዋ እሳንጛንታ ፄውጜኽ ፡፡ ክቤብካ ክንቲጝናዳ 

ቲሪትጛንታ ፋይፃው ምክንያት ክቤብካዋ ቴኬምስታማ ሚዲቢኒ ክንቲሊ አብርታ ቴጌቤርስትጝስ ካላንኩ ቴግባርካዋ ሚዲቢኒው 

ክንቲሊ ኬምኘስኬምፖ አኮሜችጝስ ቤናኻዳ ስርአሳቡ አችስ እይስታውሳ ክንቴ ቴግባርስ ጌዳፍስታታ ፄዋማ ሚዲቢኒ ክንቲ 

እይስትጛሳ ሌጌፅጝሴኽ ፡፡ ካንትጝጚኩ ክንትካ ክንታንትካዋ ውንቴና ያኹኽ ይዎቱ ዝኩዊኒስስታ ፄጌራንኩ ጉዳይካስ ቴርታንታ 

ፄዋንኩዌኽ ፡፡ እን ክንትፂ ሜፃፋ ቤን /ቤን ሹኻ/ ትራኮማኩ ክቤብካ ዋትጛ ቴግባርካዋ አኮሜችካካላንኩ አኽጞ ዴዴጝስ ጊሊፅፄ 

እያዌኽ፡፡ ድምክኒስኪ ክቤብካ ቴጌቤርጝስ / አሜሜችጝፅጝስ / ካላንኩ ድምክኒኩሳ እንፅኽካዋኪላ አሜክኹዌኽ ፡፡  

3.1. ትራኮማው ክቤብ 
ክንቲጝናሱ ትራኮማው ክቤብ “ትራኮማው ክቤብ “አኹኪ /ዋሽ/ አኹው ፣ ዙራሙሪውስታ ጛርቱ ፃንኩትቱ ክቤብ” እስታማ 

እቑስትጝ ፋይፄ ፡፡ ክንቲጝናሱ ትራኮማው ክቤብ ንጝ ክንታንትካዋስታ ክንትፃንትካዋ አባላ ፄዋማ እሚኹ ያኹስ ጛርቱሳስታ 

ዙራሙሪውሳ ፃንኩትቶ ፣ ትራኮማዋስታ ትራኮማው ምክንያትስ ይንታውሳ እሎ ዴፌንትጞ ካንታውስ አቕ እምኘልዳ ኩፔካማ 

ጛጛርትጛስኪ ያኻ ማቤርአቖ ካንታውስ ዝኩኽሳ አላፍቶስታ ፋዮ ኪስጝጛኑዌኽ ፡፡ ክንታንትካ ትራኮማዋ ካንታውስ ጝናኻዳ ቹዋ 

ታብልስ ድምክኒስኪ ዋኽ ዝብስ እንፅኼንቶ ታምፅጝ ፋይፄ ፡፡ እን ዴሜካ አቕ፣ እርዳትስትጙስታ ክንቲዳ ባኩኔ ቻኒስቶ አግፅፃው 

ያኹስ ድምክኒስኪላ ቴግባሩሳ አኮሜችጞ ሌጌፃዌኽ ፡፡  

3.1.1.  አኮሜችስትጝስ ካላንኩ ቴግባርካ 

ትራኮማው ክቤብ ክንታንትካስታ ማቤር አቓኻዳ ታፎስታ እላፎ ቑሲጙ፣ ቻኺ ጝናሳ ቴኬምስትጙ፣ ፃንኩትቶ ማንዳጙ ትራኮማው 

ምክንያትስ ይንታው እሎ ዴፌንትጞስታ እሊኩሳ ቑንዝካዋጊ ሜኬትጝጜውሳ እርዳትስጞ ዳሜካዌኽ፡፡ድምክኒስኪላ ኬፍ ንኹሳ 

ታምቦ እንክራዌኽ ፡፡ እንሳ አላሜ ዳሬ ታምፅጝስ ክቤብ ሊሊትጙንኩሳ ቴግባርካዋ አኮሜቺጝ ማንዲስታዌኽ ፡፡ ጛጂኪ  

ክንቲጝናኻዳ አኮሜችስታንኩ ቴግባርካ  

1. ሶኼትዳስ እምኘላኒ ባንዲራ ኬቤርስቴው ቴርትዳ ትክላሊ ክንቲጝናሱ ፃንኩትት ማንዲጛሳ ሲፍጝጜ ፄውጝስታ ጌርክቺፋ 

ክንቲኩሳ ቤንካዋስታ ውላጊ ክንታንትካው ፃንኩትት ማንዲጛሳ ሲፍጝጝ ፡፡ ፅንኩታ ያኻያሱ ፍንስታ ታፍ ዝኩክ ክንታንትካ 

ዝኩኒጊ ሳሙኒስስታ አኹስ ቑሴንታ ማዜዝቶ እይጝ፡፡  

2. ክንትፃንትካዋ ፣ ክንታንትካዋስታ ክንቲጝናስኩሳ እንፃኽስታንትካዋ ትክላሊስ ክንቲጝናስኩሳ ማቤርአቖ ቤንጝጝፅጝስ ዝኩፅፂ 

ዙራሙሪዳ ፃንኩትቱሳ ዝማቼ ፄዋንታ ጉሽጝጝፅጝ ፡፡ ክንታንትካ ፋይፃውስታጊ ፃሜ እምኘል ስፍሪዳ ኩችፃንታ ፣ 

ታንኬንፃንታስታ ዴዋንታ እርዳታን ፡፡ 

1. ክንቲጝናኻዳ ቧንቧው አኹ እላ ያኹኒጊ ክንታንትካ አኾ ያጋንታ ፄፖን ፡፡ እንሳ እክዶ ሊሊትጙንኩ ዳድካስ እንፃኽስትጝ 

ካሊስቴ ፤ ያኼስጉ ክንታንትካ አኾ ቴርሙስስ አኹኪ እሊው አኾ እምፅፂ አክኺስ ዎሴንስትኹስስታ ቲሬንታ ያኹኽ 

ኘሮግራምስ ጛኾዳስ ኻስካማ አንትጝ ማንዲስታኩዌኽ ፡፡   

2. ክንቲጝናሱሳ ቻኺጝናሳ ፃንኩትቶ ማንዲፅጝስታ ሲፍጝጜ ፄውጙሳ ካስቶ አሜሜችጝፅጝ  

- 1ንቲዴስ 4ንቴ ቤኖ ኺስታ ዝኩንኩ ክንታንትካ ክንቲጝናሱሳ ቻኺጝናሳ ቴኬምስታቲንታ ጌጌዋንኩሳ ችግርካዋ ማሊጝ፡ 

- ክንቲስ ጝንአቕ ድሚዳ ስርቱኽሳስታ ዳላው ቻኺጝናሳ ፃያንታ ይስጝጝፅጝ ፡፡  

- ክንቲጝናስኩ ቻኺጝንካ ሲፋንኩሳ ዲብካዋ ዋኽትጝፁንኩ አኽጞ ቼሜትጝፅጝ፡፡ 

- አፋ ፉጝስ ግልጋሎቴ እያው ፍርዳስ እሊው ፍሪ ዝኩጝ ፋይፃላ ፡፡ 

- ፅንፅካ አፋፍሽፂ ፈርዳ ቶቲንታ ልምፂ ዝኩጝ ፋይፄ፡፡ 

- ቻኺጝና ቑፅጝስስታ ፃንኩትፅጝስ ካሊስታው አኽጝ ዝኮ፡፡ 

- ቻኺጝናሱ ጅግሩ ኬፍቲ አሜቻው አኽጝ ዝኮ / እንፁኒ 1.75 ሜትር ኬፍቲ ዝኩኽ አኽጝ ፋይፄ/ ጅግሩ ግብሪ 

አፋፋው አቒ /አቓ ችግራ ጊታ ቴኬምስታንታ አሜቻው አኽጝ ፋይፄ አኹኪ ቻኺጝናሳ ቴኬምስታው አቒ/አቓ እሊኩ 

አቕ ካንታቲንታ ሾፋንስትኹ አኽጝ ፋይፄ ፡፡ 

- ቻኺጝና ዙራሙሪዳ አግስታንኩ አክኽካዴስ / ካኒዴስ፣ኘላስቲክዴስስታ ፄጌርጛንኩዴስ / ግቢትስቱኽ አፍሊጂ 

ዝኩኽ አኽጝ ፋይፄ ፡፡ 

- ቻኺጝናሳ ቴኬምስታንትካዋ አዋው ብራንዴስስታ እሪዴስ ሜኬታው ጃቢ ዝኩጝ  

ፋይፄ ፡፡ 

- ቻኺጝናሱ ፍራኻዳ አኹ / ፃሚ ቶቲታ ፄዋው አኹቱ ክብፅፂ ባይ ዝኩጝ ፋይፄ፡፡ 

- ታፋ ቑሲፂ አኹስታ ቑሲፂ ስፋሪ ዝኩጝ ፋይፄ ፡፡ 

- ታፋ ቑሲፂ አኹስታ ሳሙኒ አኹኪ እሊው ጉላሊ/ ውሲስታ እሊኩ ፃንኩትትስ አጌላጌላንኩ ዳብካ/ ቻኺጝናሱ 

ኬምኘዳ ዝኩጝ ፋይፄ ፡፡ እን አኽጝስ አቕ ፈኒዴስ ፋሌንጋ ታፎ   ቑሲካማ ካስጝ ማንዳስቴ ፡፡ 

3. ክንቲጝናሱ ትክላሊ ፃንኩትትስስታ ፃንኩትቶ ማንዲጙ አኺኒስ እሊኩ ክንታንትካዲስ ሪፖርቶ ቻቤልጝ ፋይፄ ፡፡ ክንታንትካ 

ሪፖርትዳ ዲግሱንኩሳ ችግርካዋ ዛራዛርጝስ ኘሮግራሞ ቴኬምስታማ ክንቲጝናሱሳ ፃንኩትቶስታ ፃንኩትቶ ማንዲጙሳ ዴሶ 

ኬሽጝጙኽ ያኻታ ፄውጝ ፋይፄ ፡፡ እንዴስፍና እን ክንትፂ ሜፃፋኻዳ ዲግኹ ኘሮግራሙሳ ክፆ / ፎርሞ/ ቴኬምስትጝ ካሊስቴ፡

፡  

4. ክንቲጝናዳ ሚኒሚዳያ ዝኩኽ ያኹኒጊ እንሳ እድሎ ቴኬምስታማ ክቤቦ ካንታውስ ልቕልቕቴስታ ንባሮ አቕትጝፅጝ ፡፡ 

ሚኒሚዳያዋ ቴኬምስትጝስ ትራኮማዋ ይቢቼ ካንታውስ እንፅኼንቶ ፋያፋይጝፅጝ ፡፡  

5. ቲኖ ጋያኪ ትራኮማዋ ካንታውስ ድራማዋ ፣ ሚኒውሳ እንክሬ ፣ ሜዝሙሮስታ ካሴስታ ዙርፄኮንኩሳ ኘሮግራምካዋ ቴርስጝ:: 

እኒጛ ቴርትካዋ ክንቲጝናኻዳ ክንታንትካስ ፣ ክንትፃንትካስስታ ድምክኒስ ዙራሙሪኩ ማቤርአቕስ ዳግስጝ ፡፡ ክንቲጝናኻዳ 

ቹዋታብሉ ባል / ታፎ ቑሲጙ ጌርክ፣ ቹዋ ታብሉ ባል እ.እ.ኮ/ ኬቤርስቱስ ቹዋታብል ጋቤዝስትጞ ቼሜትጝፅጝስታ ቴርቶ 

ዲግስጝ፡፡ 

6. ቲኑ ኤክስቴንሺንኩ እንፃኽስታንትካ ድምክኒስ እሊኩ ቲንኩ ሞዮቴንካ ክንቲጝና ይንታንታ ፄውጝስ ዙራሙሪው ፃንኩትት 

ማንዲጛሳ ፣ ጛርቱሳ ፃንኩትቶ፣ትራኮማኩሳ ጉዳይካዋ ካንታውስ እንፅኼንቶ ፋያፋይጝፃንታ አኼንካዋ አሜሜችጝፅጝ ፡፡ እን 

እንፅኼንት ክቤብኩ አባልካስ አኹኪ ትክላልካ ክንቲጝናስኩ ማቤርአቕስ አኹኪ ቤንቺፋ ዝኩንኩ ክንታንትካስ ፋያፋይጝስ 

ካሌ ፡፡ ሊሊቴ እንፅኼንቶ ፋያፋይጝፅጝስ ክንቲጝናሱ ድኒክቴርዴስ ድምክኒስ ጊዝ ቤናስኩ ክንትፃንትካዳስ ፍና ፍና ፍካድ 

አግፅጝ ፋይፄ ፡፡ አሊዲዳኪ እንፅኼንቶ ፋያፋይጝፂት ቲኑ ኤክስቴንሺንቲ እንፃኽስታንታስ አኹኪ ቲኑ ሙዬቲኒስ ክቤብ 

እንፅኼንትዴስ አግፁክሳ ቴኬማንትካ አሳብካዋ ዛራዛራማጊ አሜሴጌንፅጙሳ ዳብዳቤ ፃፉጝ ፋይፄ፡፡  

7. ክቤብስ አቕፅፂውሳ ሳንኮ /ኘሮግራሞ/ ቴርስጝስ ክቤቦ ካንታውስስታ ክቤብ እንፃኽስታኩሳ ቴግባርካዋ ካንታውስ 

አቕትጝፅጙሳ እንፅኼ እንፃኽስትጝ ፡፡ ክቤቦ አቕትጝፅጝሾስ ውቴትዌና አኽጝስ አቕትጝፅጚው ሳንክዳ ሌቴፍስታንኩሳ ንባርካዋ 

ጊዝሊ ካሳንኩ አኽጞቼሜትጝፅጝ ፋይፃወ አኽጝስ ክቤብ እንፃኽስቱክሳ ስካውካ ስካውካ ቴግባርካዋ ፣ ጊዞ ማንደንኩ ኩኘቲኩ 

አሳብካዋ ድምክኒስ ጊዞ ማንደንኩ እሊኩ አኼንካዋ ጊዝ ቺፋ ሌቴፍጝ ቴኬማዌኽ ፡፡ 

8. ክቤቡሳ ሜፃፍ ጝናሳ አቺትጝፅጝ እሊው ቴግባሬኽ ፡፡ ዴዴጝካ እንፅኼንትካዋ ፣ብሮሽርካዋስታ ሊሊትካ ሊሊትካ ሜፃፍካዋ 

/ ስልካስ ጌዴፍስቱንኩ ያኹኒ ጏሌልስታና/ ሜፅፍጝናስኩ ሜፃፋዳራዳርፅካዳ አቺትጝፅጝ ፋይፄ ፡፡ ቴኬማንትካ ያኹንኩ 

ሊሊትካ ሊሊትካ ሜፃፍካዋ ፣ መፄትካዋ፣ ብሮሸርካዋስታ ጋዚትካዋ ሳባሳባማ ክንቲጝናስኩ ማቤርአቕ ንባርካዋ 

ቴኬምስታንታ ፄውጝ ፡፡ እንዴስ ድምክኒስ ልቕልቓንቴ ሜሴሎስታ ድምፆ / ፉልሞ/ እሚንኩ ድምፅኩስታ ሜሴልኩ 

አክኽካስ አድርፅጝ ፡፡ እንጚታኪላ ክቤብስ ቴኬማንኩ ሊሊትካ ሊሊትካ ፎቶግራፍካዋ ጉሽጝስ ፎቶግራፈ ስርዳፎቶግራፍኩሳ 

ኺይፅካዋ ፃፉጝስ አቕፅፂው ሳንክዳ ሌቴፍጝ ማንዲስቴ ፡፡ ልቕልቓንቲ ሜሴልስታ ድምፅ / ፉልምካ/ ክብርካ አኽጝስ 

እምኘላኒሴ ቴኬምስታማ ዙጉዊጝ ካሊስታቲው አኽጞስታ ቴንኬክስትጝ ፋይፃው አኽጞ እርዳትፅጝ ፋይፄ ፡፡  

9. ክቤቡሳ ሙዚየሞ አቺትጝፃማ ክቤብኩሳ ቴግባርካዋ ካንፅፅጝ ፡፡ ክንቲጝናዳ እምኘል ቤናኻዳ አኹኪ ክንቲጝናኻሱ እምኘል 

ናቕትዳ ስልኩ ጌሌፅፅካዋ ንጝኪላ ፎቶ፣ ፖስተርካዋስታ አኾኽፃንትካ ስልካዋ አኹኪ ካርቶንካዋ ቴርሳማ ክንትፃንትካስታ 

ክንታንትካ ካንታኑ ስፍሪዳ እንኩርጝ ፡፡ ካንፅስትጝስ እንኩርስቱንኩ አክኽካዋ ቤናኻዳስ ፍሻማ ካፅጝ ካሊስታቲው አኽጞ

ክንታንትካስ ድቑዋን ፡፡  

10. ክንቲጝናዳ ትራኮማው ክቤብኩ አባልካ ክቻዴስታ ዋሌንካ ክንቲጝናስኩ ትራኮማው ክቤብካሊ ሊሊትጙንኩሳ ዌዳደርጝካዋ 

ፄውጝ ፡፡ ማልጛ ፅንኩታ ያኹኽ ክንቲጝና እምኘል ኩርማን ክንቲው ዝቤንዳ ሚንቾ ጊዞ ዙራሙሪውሳ ፃንኩትቶ ማንዲጝስ 

ፅሬቶ ፄውኽስታ ፄጌርጛንኩ ናንኩሳ ሊኪፅካዋ ቴኬምስቲካማ ዊዳዳርጜ ፄውጝ ካሊስቴ ፡፡ አኹኪ ዳሜካ ካሲስታ ዙርፂውሳ 

ዊዳዳርጜ ቴርሳማ ክንቲጝናስኩ ክቤብካ ክቻዳስ ካስካዋ ክችክቺስ ዋኽስዋኾ አኹኪ ኽሳውሳ ዙርፅኹ ናውሳ ሊኪፅፄ 

ቴኬምስታማ ዌዳዳርጝፅጝ ካሊስቴ ፡፡ ሊሊትጙንኩ ወዳዳርጝፅካዋ ፋቴርጝስ ክቤብካ ክቻዳ አኹኪ ክቤብኩ አባልካ ክቻዳ 

ጉድ ቤንጝጚውሳስታ ልኺትጝጚውሳ እንኮኽስቶ ፋቴራማ ክቤብኩ ቴግባርካውሳ እንፃኽስትጞ  ውቴት ዌና ፄውጝ 

ይስጝጝፃው ቴግባሬኽ ፡፡  

11. ክቤብኩ አባልካስ አኹኪ እምኘል አቒስ ወሴንስትኹሳ ጉዳዮ አኹኪ ጛሬ እያማ ጉዳይዳ ምርምሬ ፄውጝስ ውቴቶ እሊኩ 

ክቤብኩ አባልካ ኩስጝጚስ ዲግሳንታ ፄዋማ ክቤቡሳ ልቕልቕቴ ይስጝፅጝ ፋይፄ ፡፡ 

12. ትራኮማው ቑንዚስ ፣ ዙራሙሪው ፅንኩትት ማንዲጛስስታ ፅንኩትቶ ካንታውስ ሊሊትጙንኩ ክንቲኩሳ እንክርካዋ ፋቴርጝ 

አኹኪ አቺትጝፅጝ ፡፡ ምሳሊስ ፍንጂትጛማጊ እንክርጝስ “ፅንፃ ፈሪኹ / ፈሪት አኹኪ አግስቲኹ አዳይ? “ እንክሬ 

ቴኬምስትጝስ ላንጛ ክንታንትካ እንክሬ ጄሜራና / ፍንጃንቲስታ/ታስታ ፍንጂስታንቲ/ታንታ ያኽጝስ ፡፡ እን 

እንክሪዳፍንጂትጚስ ምልኻት ያኽስቱኽሳ ክንታንቴ እላፍዳ ፅንፃ አግስቲኹስታ ፄዋማ ካፅጝስ ዝኩኽዳ ቲሬማ እጄታ 

ፄውጝስታ እሊውሳ እንክሪዳ ቤንጝጛንቴ / ፍንጃንቲስታ ፍንጂስታንቲ ያኻያሱሳ / ክንታንቴ ዳሜካ ምሳሊታ / ካሊስቱኒኪ 

አኾስታ ሳሙኔ ያጋማ ፍንጂትጝጚስ ታምብስትኹ/ ፅንፃ እላፍዳ ፈሪኹስታ ቼፍስትኹ/ ክንታንቲ እላፎ ቑሴታ ፄውስቴ ፡፡ 

እንክሪ ጉዝማ (20 - 30ዳኪካዋኺስታ) ዝኩኽ ጊዝዳ/ ውላጊ ክንታንትካዳፍንጂትጝጚስ ቴር ታምብስቱኒጊ ፅንፃ ዊፂኹስታ 

ቼፍስቴ ፡፡ ያኼስጉ እንክሪ ጉዝማ ፅንፃ እንጅኩዊኩ ክንታንትካ ዝኩዊንቲየስ አኹኪ ልቓ ክንታንትካዳ ፅንፃ እንጅኩዊኹስታ 

ቼፍስቱኒጊ ክንታንትካ ዊፃና ፡፡ ፍንጂጙውስታ ፍንጂስትጙ / ፅንፃ አኽጙውስታ ክንታንታ አኽጙ ታምብ/ እንክሩንኩ 

ክንታንትካውሳ ታምቦ ኪስጝጝፃማጊ ጂሚሪ እንክሪው ዙርሊ ዋዳዳርጝፃማ ዉቴቶ ካንትጝ ካሊስቴ ፡፡ ክንቲጝናዳስ ሴግዳ 

ፄውስታንኩ/አኮሜችስታኒኩ / ቴግባርካ  

1. ዙራሙሪው ፃንኩትትስታ ፃንኩትቶ ማንዲጝሊ እምትጙኽሳ ፅናቶ ፄውጝስስታ ስርቱሳ  ኩፔዳቦ አግፅጝስ ካሊስታንኩ 

ፋይፃንትካ ያኹንኩ ስፍርካሾ / ምሳሊስ ቲንኩ ኾትካኻዳ እክምኒ እይስታማጊ አግስታንኩ ትራኮማው ቑንዚስ 

ሴኬይጛንኩ አኹኪ እሉ ኩብ አኘሬሺና ያኽስታያማጊ አግስታንኩ አቕ ፣ ጉዳ ያኹኽ ዙራሙሪው ፃንኩትት ማንዳጛ 

ፄውስታኩ ስፍርካሾ እ.እ.ኮ/ ክንቲው ጏቤንጙሳ እንዝጜ ፄውጝ ፡፡ ውታኺውሳ ጏቤንጞ/field trip/ ፄውጝስ አኬድታን 

ጉዝማ ኬችኩ አባልካ ክቻዳስ እምኘል አኹኪ ላንጛ አቕ ቤዳሬካማ እንዝጚ ፄውስታው ቦቲሾ ካስጝስ አኹኪ ዙራሙሬ 

ያቑንኩ አቕዳስ ንባሮ ሳባሳብጝ ፋይፃኩዌኽ ፡፡ እን ዳሜካ እሊኩ ኬችኩ አባልካ እንዝጚዳስ ዳራ ክንትጝስ ካላንኩ አኽጞ

ቤዳር ንካማ አኬዳንታ እርዳቴ ፡፡ ድምክኒስ ዳራ ዳራ ካንትጝስ ካሊናኻ አኽጞ ኺይትጝፄካማ ድኾንኩሳ አቖ ጋቤዝጝ 

ፋይፃዌኽ ፡፡  

2. ቻኺጝና ዋትጛ ግቢትስትጝስ ካላው አኽጞ ማቤርአቕስ ክንፅፅጝ፡፡ ክንቲጝናኻዳ ሞዴል ያኹኽ ቻኺጝናሳ ግቢትጝስ 

ሞዴል ቻኺጝና ዳራ ፄጌራው አኽጞ ዙራሙሪኩ ማቤርአቕስ ካንፅፃን ፡፡ማቤር አቕ ቤንጝጛኑሳ ኮንፍረንሶ ቴርስጝስ 

ካሌና ፡፡ 

3. እምኘልታቕ ኩፖንኩ ስፍርካዳ /ምሳሊስ ኩብዳ ፣ ድርዳ፣ቡኖ ዝቕጙ ቴርትዳ እ.እ.ኮ…/ እላፎ ቑሲጝስታ ጛርት ፃንኩታሳ 

ማንዲጝ ፋይፃኩ አኽጞ ክንፅፅጝ ፡፡ 

4. ክንታንትካ ኬችስ እንፃኽስታንኩ ቴጌቤርስትጝስ ካላንኩ ጋያኪ ክንቲጝናኻዳ አኹኪ ክንቲጝናሱላዳ ትራኮማው ሊሊቲ 

ጊሊፅፂ ዳራ ፄጌራው አኽጞፅልካፅልካ ኘሮጀክትካዋ ቴርሳማ ክንትጝጛንታ ፄውጝ ፡፡ ምሳሊስ ክንታንትካ ዝኮንኩ 

ዙራሙርካዳ ዝኮንኩሳ እሎ ዴፌንካዋ ዳጌፍጝስ ፣ ማቤርአቓኻዳ ዙራሙሪው ፃንኩትትሊ እምትጛማ ታምባንኩሳ 

ችግርካዋ ኽይጝስ እ.እ.ኮ …  ፅልካፅልካ ኘሮጀክትካዋ አቺትጝፄካማ እንፃኽስታንታ ፄውጝ ካሊስቴ ፡፡ 

5. ድሚስ ኬፍ ኑንኩ ክንታንትካ ዙራሙሪዳ አግስታንኩ ትራኮማው ምክንያትስ እሉ ፂማርኩዊ አኽሾ አፄፍስቱክሳ / እሉ 

ጛሪ ዋጉክሳ/ ቑንዳስቴንካዋ ጏሌላማ እርዳትጝስ ቲኑ ኤክስቴንሺንኩ እንፃኽስታንትካሊስታ ቲንኩ ኾትካሊ ታምትጝፃማ 

ሜዜጌብስታንታ ፄውጝ ፋይፃዌኽ ፡፡ እሉ ፂማርኩዊ አፄፍስትጝ / ጛሪ ዋግጛ/ ኬሴትስታው እሉ ኩብ ካቢትጛማጊ 

ክላሚዳያ ትራኮማቲስ እስታው ባክቴሪያስ / ጀርምስ/ ፂኪስታኔኽ ፡፡ ቑንዳስታንቲ እል ኘርኘርንኹ ቺፋ አፄፍስቱንኩ 

እልኩ ፂማርኩካ ኮርኒያ /እሉ ቤር/ እስታው እሉሳ ቤኖ ሴብጝስ ኬሴትስታዌኽ ፡፡  

6. ቲንኩ ጉዳይካዳ ኩስጝጚስ ሊሊቲ ፋይ ዝኩክ ክንቲጝናስኩ እንፃኽስታንትካዋ አኹኪ እሊው ኾትዳ ዝኩንኩሳ አቖ 

ጋቤዝጝስ ቲኑሳ ጉዳዮ ካንታውስ ዙሚትጝጜ ፄዋንታ እድሎ እይጝ፡፡ ትራኮማዳ ሊሊቴ ስልታኔ ካፁንኩሳ ቲንኩ 

ሞዬቴንካዋ ጋቤዝጝ ካሊስቴ ፡፡ ጉዳይ ካንታኩ አችትካዳስ አቖ ጋቤዛማ ጛው አችቱሳስታ እንፃኽስታኑሳ እንፅኼ 

ካንታውስ ዙሜ ፄዋንታ እድሎ እይጝ ካሊስቴ ፡፡  

7. ቲንኩ ኾትካዴስ አኹኪ ካርተሩሳ ማይኬሎ ፄጌራንኩ ምንግስታዋ ያኼካያስኩ አችትካ ዝኩኒጊ ፉልምካዋ አኹኪ 

ድምፆስታ ሜሴሎ እሚንኩ ንባርካዋ ያግጝስ ክንቲጝናስስታ ዙራሙሪኩ ማቤርአቕስ ካንፅፅጝ ካሊስቴ ፡፡  

8. ኩኘፅፂ ቤናኻዳ ካሲውሳ / አሳባ እይፅፄ/ ሳንደኮ ቴርስቴካማ አኹኪ አቕፅፄ ሊቲፍፄ ሳንኮ ቴኬምስቲካማ 

ክንቲጝናስኩሳኪ ያኻ ዙራሙሪኩሳ ማቤርአቖ ካሴ ካሲጝስ ካላንታ  

ይስጝጝፃን ፡፡ ካሲካኪ ያኼካ ዙርፅካ አቕፅፂው ሳንክዳ ሌቴፍስቲኒስ ፡፡  

9. ክቤቡ አባል አኹኪ ጋቤዝስታንቲ ሊንጊዴ ዲግሳው ኤግዚቪሺን ፣ ፉልሞ ፣ ካንትስት ጌሌፃ ፣ ክንቲ አኹኪ ዙሚ 

ዝኮው ጉዝማ ዊዳዳርጜ አኹኪ ዝቡሳ ትርኢቶ ቴርስጝ ካሊስቴ ፡፡ 

10. እንፁኒ እምኘላኒሳ ክንቲው ኪንዳ አሜትዳ / ኪንዲ ድንቤራ ክንቲዳ/ ክቤቡሳ መፄቶ ቴርስጝ ፡፡ እን ማፄታኻዳ 

ግትምካዋ ፣ ክቤብኩሳ ቴግባርካዋ ፣ ዴስፃንኩ ፅፋትካዋ ፣ ታሪክካዋ ቴርሳማ ዲግስጝስታ እሊኩ ክንታንታ ፋያፋይጝፅጝ 

ካሊስቴ ፡፡ 

11. ክቤብኩ አባልካ ፍትኽፃንታ ያኹንኩ ትቤብ ፅንታኩሳ እንፅኽካዋ ምሳሊስ ስልኩሳ ማሌፍካዋ ሳሌካማ ፣ ስንክካ ስልካዋ 

ሳሌካማ ፣ ፎቶ ጉሽካማ ፣ ግትሞ ፃፋካማ ፣ ሜዝሙሮ ቴርሴካማ ፣ ዴዴጝካ ዴዴጝካ ፅፋትካዋ ዲግስካማ እሊኩ አቕ 

ክቤብኩሳ ቴግባርካዋ ካንታውስ ጉድጛ እርዳትስትካማ ፋይ ዝኮታስታ ክቤባኻዳ ቤንጝጜ ፄዌካማ ጛጂዴስ 

ማንዲስታውሳ ፉትጝጛንታ ፄውጝዴስ ድምክኔ ትቤብ ፅንታኩሳ እንፅኽካዋ ዋይካማ ክቤቦ ዴጌፍጝስ ጌንዜባ ሳባሳብፄ 

ያኻማ ቴኬሜ ፡፡ 

12. አይማኖቱ አኹኪ ባይሉ ያኹንኩ ሊሊትካ ሊሊትካ ዝብኩ ባልካዋ ኬቤርፅጝዳ ምሳሊስ ስካዊ አሜትዳ ፣ ፅምቕትዳ ፣ 

ጊኒዳ ፣ ሜስኬልዳ ፣ ሞውሊድዳ ፣ አራፋዳ ፣ ሻዳይዳ፣ ኢሬቻዳስታ ፄጌርጛንኩዳ አግስቴካማ እምኘልታቕ እኒጛ 

ባልካዳስ አግፃኑሳ ትክሞ ባይልኩሳ / አይማኖትኩሳ/ ጉሳንትካዋ ካሴማ እርዳትስትጝዴስ ድምክና ባይልኩ / 

አይማኖትኩሳ ጉሳንትካዋ ዴሜካማ እምኘልታቕስ ቻኺጝናሳ ቴኬምስትጞ፣ፃንኩትቶ ማንዲጞስታ ጛዙራሙራሳ 

ፃንኩትትስ ማንዲጞ ካንታውስ ክንፅፅጝ ማንዲስቴ ፡፡ እምኘልታቕ ባሎ ኬቤርፅጝስ አኮሜቻንኩ ሊሊትካ ሊሊትካ 

ቴግባርካስ ዙራሙሪ ፃሚታቲታ ትንካኬ ፄዋንታስታ ቻኺጝና ይቢቺዳ ቴኬምስታንታ ክንፅፅጝ ፉይፄ ፡፡ 

13. ቲኖ ካንታውስ ጋያኪ ትራኮማዋ ካንታውስ አቕስትጝ ዝኩኽሳ ቹዋ ዳቦ ተውኔትስ ዲግስጝ፡፡ ኩፔ ዳቦ ቴዌንጙ አኹኪ 

ፄጌርሳማ እንክርጙ ሜልክስ ክንትፃንትካስ ፣ ቺቲጝጝፂኩ እንፃኽስታንትካስስታ ክንታንትካስ እንዴስ ድምክኒስ 

ዙራሙሪዳ ዝኩንኩ ውላጊ አቕ ቴርትዳ አግስቴካማ ሲፍጝጛንታ ፄውጝ ፋይፃዌኽ ፡፡  

3.1.2.  ክቤቡ አባላ አኽጝ 

ድሚስ ፣ ፆቲስስታ እሊኩ ምክንያትካስ ሊሊትት ዝኮውላ ፋይ ዝኩክ ውላጊ ቤኑ አችዳ አግስታንኩ ውላጊ ክንታንትካ 

ክቤብኩ አባላ አኽጝስ ካላና ፡፡ አባላ አኽጝ ዋኽ ፋይዳ ስርቱኽ አኽጝ ማንዲስቴ ፡፡  

3.1.3.  ታምብዌኒ አካልካው ምርስታ አላፍቲ 

 ክቤብ ቴግባሮ ጉድጛ ፉትጝጚስ ፄዋው ልቕልቕቲዳ ሊሊትጙንኩ ታምብ ዝኩክ አካልካ ቤንጝጛና ፡፡ እኒጛ ታምብዌኒ 

አካልካኻዳስ ሲፍካማ ኩክሪዳ ዛራዛርስቱንኩ ክቤብ እክድ አኬዳው ጊዝዳስታ ሚፄ ሳባሳብፅካ ቴግባርካዋ እንፃኽስታው ጊዝዳ 

ጉድ ቤንጝጜ ፄውጝ ማንዲስታኩዌኽ፡፡ በ/ ክንቲጝናሱ ቺትጝፂ፡- ክንቲጝናኻዳ ክቤቦ ቲሪትጝፅጝስ ውሳኒዳ ታምብስታው ጉዝማ        

 ክንቲጝናሱ ቺትጝፂዴስ ፍካድስታ ዋኾ ድጋፎ አግፅጝ ፋይፄ፡፡ ክቤብ ፍንሾ ዋታኮንኩ ጉዳይካዳስታ ቴግባርካዳ ትኩቶ ፄዋው 

አኽጞክንትጝናሱ ቺትጝፂስ ጉድጛ ጌሌፅጝ ፋይፄ ፡፡ ክንቲጝናሱ ቺትጝፂ ክቤቡ ልግስስታ ውቴትዌና አኽጝስ ኩርፄና አኽጝ 

ማንዲስቴ ፡፡ ክንቲጝናሱ ድኒክቴር ክቤቦ ጉስጝስ ካላውሳ ክንትፃንቴ ጏሌልጝስ አኹኪ ፍካዳና ያኻማ ዲጋው ዝኩኒጊ ያኼስ ናማ 

ቻቤልጝ ፋይፄ ፡፡ ካሊስትኹ ጊዝስጊ ድኒክቴሪ ክቤብስ ያኻውሳ ባጆቶ ሜዴብጝስታ ካሊስቱኒኪ ቢሮ እይጝ ዝኩኬኽ ፡፡   

ከ/ክቤቡ ጉሳንቲ/ክንትፃንቲ/፡- ትራኮማው ክቤብ ጉሳንቲ ፋይፃዌኽ ፡፡ ክንቲጝናስኩ እንፃኽስታንትካ ክቻዴስ 

ጉሌልስትኹ ክቤቡ ጉሳንቲስ ጉድ ሲፍጝጚስታ ዳጌፍጝ ያኽስቲቲየስ ትራኮማው ክቤብ ጉድጛ እንፅኼ እንፃኽስታታ 

ፄውጝ ማልጛ ቼጌርፂ አኹኪ ዋኽስ ዋኾ ካሊስታቲውያኼ ፡፡ እን አኽጝስ ክቤቡሳ ጉሳንቴ ሜዳብጝ ትኩት እይስታው 

ቴግባሬኽ ፡፡   

ኸ/ክቤብኩ አባልካ ፡- ዋሺኒኪ ክቤብስ ክቤብኩ አባልካ ቹዋ ታምባ ዝኩኬኽ ፡፡ ክንታንትካ ክቤቡ አላሚዳስ ጁዌካማ 

ክቤቦ ሌግፅጝስስታ ይስጝፃማ እንፃኽስትጝስ ኬፍ ንኹ ፋይ ዝኩኬኽ ፡፡ ክንታንትካ ክቤብኩሳ ቴግባርካዋ 

እንፃኽስትጝስስታ እሊኩስ ምሳላ ያኼካማ ጛው ክቤብ አላሜ ዋኽትጝፃታ ኽሳንቲ አላፍት ዝኩኬኽ ፡፡  

ቨ/ ማቤርአቓኻዳዝኩንኩ ቲንኩ ሞዬቴንካ ፡- ቲንኩ ማዬቴንካ ጋያኪ ቲኑ ኤክስቴንሺንኩ እንፃኽስታንትካ ክንፅፅጙ፣ 

ስልታኔ እይጙስታ እጆ እይጙ ቴግባርካዳ ቴኬማንትካ አይልካ /አብትካኽ/ ክቤቡ እክድ ፄዴኩስኪ ያኻ አሜቱ አሊዳዳ 

አሜትኩ አላምካው ክችጝጚስታ ክችጝጛኑላ ይጉጝ ጋማጋምስቱስ ቲኑ አክስቴንሺንኩ እንፃኽስታንትካዋ ቤንጝፅጝ 

ፋይስታቲው / ባይስታቲው ቴግባሬኾ/ ፡፡  

ሰ/ ምንግስትኩ አችትካ ፡ - ምንግስትኩ አችትካ አቑሳ ፣ ጌንዜቡሳስታ አክኺውሳ ግድፎ ፄውጝሾስ ኽሳንቴ ታምቦ 

እንክራንኩዌኽ ፡፡ ምንግስትኩ ያኹንኩ አችትካ ሊሊትጙንኩ ሚኒስቴርኩ ሜሰሪ ጝንካዳ / ምሳሊስ ቲኑ ሚኒስቴርዳ ፣ 

ክንቲው ሚኒስቴርዳ፣ ግብርኒው ሚኒስቴርዳስታ ፄጌርጛንኩዳ /እንፃኽስታንኩ ስልታንዌኒ አችስ/ ፌዳራልዳ ፣ ክልልዳ፣ 

ዞንዳ፣ ወረዳዳስታ ኬቤሊዳ/ ሊሊትጙንኩ አችካዳ እንፃኽስቴካማጊ አግስታንኩ አላፍካዋጊ እሜዌኽ ፡፡   

ሸ/ ማቤር አቕ ፡- ማቤርአቓኻዳ ዝኩንኩ አቕ ክንቲጝናሱ ትራኮማ ክቤበሳ ቴግባሮስታ እንፅኼንቱሳ አላሜ ቤንጛንትካ         

አካልካኽ::  


